
1. [bookmark: _Toc125128518]ՆԵՐԱԾԱԿԱՆ ՄԱՍ
	Հաշվեքննության հիմքը
	ՀՀ հաշվեքննիչ պալատի 2021 թվականի նոյեմբերի 29-ի «ՀՀ հաշվեքննիչ պալատի 2022 թվականի գործունեության ծրագիրը հաստատելու մասին» 308-Ա որոշման առաջին մասի 10–րդ կետ:
ՀՀ հաշվեքննիչ պալատի 2022 թվականի հոկտեմբերի 25-ի «ՀՀ էկոնոմիկայի նախարարությունում 2022 թվականի պետական բյուջեի ինն ամիսների կատարման հաշվեքննության առաջադրանքը հաստատելու մասին» թիվ 197-Ա որոշում։

	Հաշվեքննության օբյեկտը
	ՀՀ էկոնոմիկայի նախարարություն:

	Հաշվեքննության առարկան
	2022 թվականի պետական բյուջեի ինն ամիսների պետական բյուջեի մուտքերի ձևավորման և ելքերի իրականացման կանոնակարգված գործունեություն:

	Հաշվեքննության առարկայի չափանիշները
	«ՀՀ հողային օրենսգիրք», «ՀՀ հարկային օրենսգիրք» «Քաղաքաշինության մասին», «Բանկային գաղտնքիքի մասին», «Լիցենզավորման մասին», «Բուսասանիտարիայի մասին», «Սերմերի մասին» «Բյուջետային համակարգի մասին», «Գնումների մասին», «Ներքին աուդիտի մասին» ՀՀ օրենքներ և այլն։
ՀՀ կառավարության 2019 թվականի մարտի 7-ի «Գյուղատնտեսության ոլորտին տրամադրվող վարկերի տոկոսադրույքների սուբսիդավորման ծրագիրը հաստատելու մասին»  թիվ 184- L որոշում։ ՀՀ կառավարության 2022 թվականի մարտի 3-ի «ՀՀ հողօգտագորցողներին մատչելի գներով ազոտական, ֆոսֆորական և կալիումական պարարտանյութերի ձեռքբերման աջակցության ծրագիրը հաստատելու մասին» N 281-Լ որոշում։
ՀՀ կառավարության 28.02.2019 թվականի «Գյուղատնտեսական հումքի մթերումների (գնումների) նպատակով ագրովերամշակման ոլորտին տրամադրվող վարկերի տոկոսադրույքների սուբսիդավորման ծրագիրը հաստատելու մասին»  թիվ 201-Լ որոշում։ 
2021 թվականի հունիսի  3-ի թվականի «Հայաստանի Հանրապետությունում ինտենսիվ այգեգործության զարգացման, արդիական տեխնոլոգիաների ներդրման և ոչ ավանդական բարձրարժեք մշակաբույսերի արտադրության խթանման պետական աջակցության 2022-2023 թվականների ծրագիրը հաստատելու և Հայաստանի Հանրապետության կառավարության 2019 թվականի մարտի 29-ի թիվ 361-Լ, 2019 թվականի ապրիլի 4-ի թիվ 362-Լ և 2019 թվականի մարտի 7-ի թիվ 212-լ որոշումներն ուժը կորցրած ճանաչելու մասին» թիվ  927- L որոշում։
ՀՀ կառավարության 19 հուլիսի 2018 թվականի «Հայաստանի Հանրապետությունում ագրոպարենային ոլորտի սարքավորումների ֆինանսական վարձակալության` լիզինգի պետական աջակցության ծրագիրը հաստատելու մասին» թիվ 893-Լ որոշում։ 
ՀՀ կառավարության 26․03․2020 թվականի «Կորոնավիրուսի տնտեսական հետևանքների չեզոքացման առաջին միջոցառումը հաստատելու մասին» թիվ 355-լ որոշման։
ՀՀ կառավարության 13 օգոստոսի 2020 թվականի «Կորոնավիրուսի տնտեսական հետևանքների չեզոքացման քսանչորսերորդ միջոցառումը հաստատելու մասին»  թիվ 1355-Լ որոշում։
ՀՀ կառավարության 2021 թվականի դեկտեմբերի 23-ի «ՀՀ 2022 թվականի պետական բյուջեի կատարումն ապահովող միջոցառումների մասին» թիվ 2121-Ն որոշում և այլն։


	Հաշվեքննությունն ընդգրկող ժամանակաշրջանը
	2022 թվականի հունվարի 1–ից մինչև 2022 թվականի սեպտեմբերի 30–ը:

	Հաշվեքննության կատարման ժամկետը
	2022 թվականի նոյեմբերի 2-ից մինչև 2023 թվականի հունվարի 31–ը:

	Հաշվեքննության մեթոդաբանությունը
	Հաշվեքննությունն իրականացվել է «Հաշվեքննիչ պալատի մասին» ՀՀ օրենքի, Հաշվեքննիչ պալատի ֆինանսական և համապատասխանության հաշվեքննության մեթոդաբանությունների, ՀՀ պետական բյուջեի երեք, վեց, ինն ամիսների և տարեկան կատարման հաշվեքննության ուղեցույցի համաձայն: 
Իրականացվել է ֆինանսական և համապատասխանության հաշվեքննություն, որի ընթացքում կիրառվել են զննում, դիտարկում, հարցում, արտաքին հաստատում, վերլուծական, վերահաշվարկ և վերակատարում ընթացակարգերը։

	Հաշվեքննությունն իրականացրած կառուցվածքային ստորաբաժանում
	Հաշվեքննությունն իրականացվել է ՀՀ հաշվեքննիչ պալատի հինգերորդ վարչության կողմից, որի աշխատանքները համակարգել է ՀՀ հաշվեքննիչ պալատի անդամ Կարեն Առուստամյանը:





2. [bookmark: _Toc125128519]ՀԱՊԱՎՈՒՄՆԵՐԻ ՑԱՆԿ
	ՖԿ
	Ֆինանսական կառույց՝ ծրագրին մասնակից առևտրային բանկ կամ վարկային կազմակերպություն։ 

	ԳՖԿ
	Նախարարության «Գյուղական տարածքների տնտեսական զարգացման ԾԻԳ» պետական հիմնարկի Գյուղական ֆինանսավորման կառույցը։ 

	ՀՀ
ԱՁ
	Հայաստանի Հանրապետություն
 Անհատ ձեռներեց




3. [bookmark: _Toc125128520]ԱՄՓՈՓԱԳԻՐ
ՀՀ 2022 թվականի պետական բյուջեով ՀՀ էկոնոմիկայի նախարարության կողմից իրականացման ենթակա ծրագրերի ֆինանսավորման նպատակով 2022 թվականի ինն ամիսների ճշտված պլանով նախատեսվել է հատկացնել 52,218,647․01 հազ. դրամ։ Նախարարության կողմից իրականացված միջոցառումներից հաշվեքննություն է իրականացվել 10 միջոցառումների նկատմամբ, որոնց դրամարկղային ծախսը կազմել է 32,221,906․70 հազ. դրամ, փաստացի ծախսը 33,153,397․89 հազ. դրամ։
Հաշվեքննության ամենաէական փաստերը․
1187-12009 (472900) «ՀՀ-ում խաղողի, ժամանակակից տեխնոլոգիաներով մշակվող ինտենսիվ պտղատու այգիների և հատապտղանոցների հիմնման համար պետական աջակցություն»

ՀՀ կառավարության 2019 թվականի մարտի 29-ի «ՀՀ խաղողի, ժամանակակից տեխնոլոգիաներով մշակվող ինտենսիվ այգիների և հատապտղանոցների հիմնման համար պետական աջակցության ծրագիրը հաստատելու մասին» N 361-Լ որոշման հավելվածի 40-րդ կետի 2)-րդ ենթակետի համաձայն, ծրագրով սահմանված պահանջները չպահպանելը, կամ նախարարության կողմից մոնիթորինգի արդյունքում սույն ծրագրի պայմանների խախտում հայտնաբերելը հանդիսանում է  փոխհատուցման մերժման հիմք։ 
Ծրագրով նախատեսված աշխատանքները,  շահառուների կողմից ծախսերի վերաբերյալ ներկայացված փաստաթղթերը, ինչպես նաև աշխատանքների ավարտից հետո Նախարարության կողմից կատարված տեղազննության արդյունքները (այդ թվում լուսանկարները) համադրելուց պարզվել է, որ 36 շահառուների կատարված աշխատանքները չեն համապատասխանում ծրագրի պայմաններին և պահանջներին, սակայն վճարվել է 611,293․55 հազ. դրամի փոխհատուցում։ 
1022-12001(452200) «Գյուղատնտեսական վարկերի տոկոսադրույքների սուբսիդավորում»
Արձանագրվել  է ՀՀ կառավարության 2019 թվականի մարտի 7-ի «Գյուղատնտեսության ոլորտին տրամադրվող վարկերի տոկոսադրույքների սուբսիդավորման ծրագիրը հաստատելու մասին» N 184-Լ որոշման հավելվածի 15-րդ կետի 13-րդ ենթակետով սահմանված պահանջներին չհամապատասխանող վարկերի սուբսիդավորում 78,761․00 հազ. դրամի չափով։
1022-12004/452200/ «Գյուղատնտեսական հումքի մթերումների (գնումների) նպատակով  տրամադրվող վարկերի տոկոսադրույքների սուբսիդավորում»   
Համաձայն ՀՀ կառավարության 28.02.2019թ. թիվ 201-Լ որոշմամբ հաստատված ծրագրի 24-րդ կետի 3-րդ մասի և ՀՀ կառավարության 26.03.2020 թվականի թիվ 356-լ որոշման որոշմամբ հաստատված կորոնավիրուսի տնտեսական հետևանքների չեզոքացման երկրորդ միջոցառման պահանջների սուբսիդավորման ենթակա ՖԿ-ի կողմից գյուղատնտեսական հումքի մթերումների (գնումների) նպատակով տրամադրվող վարկերը պետք է ունենային առավելագույնը 1․5 տարի մարման ժամկետ, սակայն ծրագրի շրջանակում սուբսիդավորվող թվով 24 պայմանագրերով սահմանվել են վարկի մարման ավելի երկար ժամկետներ՝ 2-ից 3 տարի մարման ժամկետ։
Ծրագրի 25-րդ կետի պահանջի համաձայն պետք է սուբսիդավորվեր գյուղատնտեսական հումքի մթերումների (գնումների) նպատակով տրամադրվող վարկի տարեկան մինչև 9 տոկոսային կետին համարժեք մասը (գումարը)՝ սակայն հաշվեքննվող ժամանակաշրջանի ընթացքում ծրագրի շրջանակում կնքված 39 պայմանագրերով ոչ սահմանամերձ բնակավայրերի տարածքներում գործունեություն իրականացնող տնտեսավարողներ սուբսիդավորվել են նախատեսված տոկոսային կետից ավելի տոկոսով։ 
Համաձայն 24-րդ կետի 4-րդ ենթակետի պահանջի ծրագրով սուբսիդավորման ենթակա ՖԿ-երի կողմից տրամադրվող նպատակային վարկերը պետք է տրամադրվեին տարեկան մինչև 12 տոկոս անվանական տոկոսադրույքով, սակայն 348 դեպքով Նախարարության կողմից սուբսիդավորվել են 12 տոկոսից բարձր անվանական տոկոսադրույքով վարկեր ։ 
1187-12004 /452200/  «Հայաստանի Հանրապետության ագրոպարենային ոլորտի սարքավորումների  լիզինգի  աջակցության ծրագիր» 
ՀՀ կառավարության 19.07.2018 թվականի թիվ 893-լ որոշման հավելվածի 40-րդ կետի 1-ին ենթակետով սահմանվել է, որ ծրագրի շրջանակներում լիզինգի պայմանագիրը կնքվում է մինչև 5 տարի ներառյալ մարման ժամկետով, այնինչ թվով 15 պայմանագրեր կնքվել են 5 տարուց ավելի երկար ժամկետով։ 40-րդ կետի 2-րդ ենթակետով սահմանվել է, որ ոչ սահմանամերձ բնակավայրերի տարածքներում գործունեություն իրականացնող տնտեսավարողների համար լիզինգը տրամադրվում է տարեկան մինչև 12 տոկոս փաստացի տոկոսադրույքով, որից սուբսիդավորվում է մինչև 10 տոկոսային կետը․ այնինչ 239 դեպքով ոչ սահմանամերձ բնակավայրերի տարածքներում գործունեություն իրականացնող տնտեսավարողներ սուբսիդավորվել են նախատեսված 10 տոկոսային կետից ավելի տոկոսով։
Ինչպես նշված է սույն Ընթացիկ եզրակացության 9-րդ բաժնում, հաշվեքննության օբյեկտը չի ապահովել «Համաշխարհային բանկի աջակցությամբ իրականացվող Տեղական տնտեսության և ենթակառուցվածքների զարգացման  ծրագրի շրջանակներում ՀՀ տարբեր մարզերում զբոսաշրջության հետ կապված ենթակառուցվածքների բարելավմանն ուղղված միջոցառումներ» (ՀՀ պետական բյուջեի փաստացի ծախսը 1,123,463.26 հազ. դրամ) և «Տնտեսության արդիականացման միջոցառմանը պետական աջակցություն» (ՀՀ պետական բյուջեով փաստացի ծախսը 3,311,907.92 հազ. դրամ) միջոցառումների շրջանակներում պահանջված տեղեկատվության տրամադրումը։
Հաշվեքննությունների իրականացմանն անհրաժեշտ բավարար համապատասխան տեղեկատվության բացակայության կամ սահմանափակումների պարագայում առկա է ռիսկ, որ բոլոր էական առումներով, «Հաշվեքննիչ պալատի մասին» ՀՀ օրենքի 27-րդ հոդվածի 2-րդ մասի 2-րդ կետի «բ» կամ «դ» ենթակետերով սահմանված նորմերի ուժով  կարող են հանգեցնել Ազգային ժողովում պետական բյուջեի կատարման մասին  տարեկան հաշվետվության վերաբերյալ Հաշվեքննիչ պալատի ոչ լիարժեք կամ կարծիքից հրաժարվելու եզրահանգումներին:




4. [bookmark: _Toc125128521]ՀԱՇՎԵՔՆՆՈՒԹՅԱՆ ՕԲՅԵԿՏԻ ՖԻՆԱՆՍԱԿԱՆ ՑՈՒՑԱՆԻՇՆԵՐ
Աղյուսակ 1
2022 թվականի ինն ամիսների վերաբերյալ
	Կատարող  ԾԲ ծրագիր  Միջոցառում  Հոդված
	Հաշվետու ժամանակահատվածի պլան
	Հաշվետու ժամանակահատվածի ճշտված պլան
	Փաստ
	Փաստացի ծախս

	  Ը  Ն  Դ  Ա  Մ  Ե  Ն  Ը  
	33 140 529,80
	52 218 647,01
	40 632 081,64
	42 032 940,95

	ՀՀ էկոնոմիկայի նախարարություն
	33 140 529,80
	52 218 647,01
	40 632 081,64
	42 032 940,95

	1015
	Սոցիալական փաթեթների ապահովում
	26 544,00
	24 000,00
	16 353,00
	16 353,00

	1022
	Գյուղատնտեսության խթանման ծրագիր
	11 650 224,80
	16 949 533,30
	16 329 270,05
	16 432 389,41

	1026
	Սննդամթերքի լաբորատոր փորձաքննություններ
	50 316,70
	50 316,70
	23 284,20
	50 757,40

	1058
	Էկոնոմիկայի ոլորտում պետական քաղաքականության մշակում, ծրագրերի համակարգում և մոնիտորինգ
	1 810 867,00
	1 994 597,91
	1 539 272,97
	1 632 778,69

	1059
	Բուսաբուծության խթանում և բույսերի պաշտպանություն
	109 036,40
	109 036,40
	105 371,63
	110 646,91

	1067
	Ստանդարտների մշակում և հավատարմագրման համակարգի զարգացում
	19 654,10
	19 654,10
	14 638,60
	17 708,10

	1086
	Գյուղական ենթակառուցվածքների վերականգնում և զարգացում
	2 020 251,10
	2 205 251,10
	1 412 180,34
	1 421 054,77

	1104
	Աջակցություն փոքր և միջին ձեռնարկատիրությանը
	122 141,00
	122 141,00
	-
	79 343,55

	1116
	Անասնաբուժական ծառայություններ
	1 919 925,30
	1 866 979,70
	1 336 907,14
	1 447 944,16

	1134
	Ենթակառուցվածքների և գյուղական ֆինանսավորման աջակցություն
	843 424,40
	843 424,40
	601 420,05
	601 420,05

	1162
	Գիտական և գիտատեխնիկական հետազոտությունների ծրագիր
	147 109,30
	147 109,30
	133 346,30
	150 076,90

	1165
	Ներդրումների և արտահանման խթանման ծրագիր
	551 100,00
	3 369 100,00
	186 333,94
	215 474,18

	1187
	Գյուղատնտեսության արդիականացման ծրագիր
	4 229 639,80
	8 629 371,00
	8 072 995,83
	9 123 171,30

	1190
	Զբոսաշրջության զարգացման ծրագիր
	4 340 295,90
	4 374 807,00
	1 361 330,15
	1 364 638,23

	1224
	Ճգնաժամերի հակազդման և արտակարգ իրավիճակների հետևանքների նվազեցման և վերացման  ծրագիր
	5 300 000,00
	11 513 325,10
	9 499 377,44
	9 369 184,30

Երկու միջոցառումների շրջանակում պահանջված տեղեկատվությունը հաշվեքննվող օբյեկտի կողմից չի տրամադրվել, որի պատճառով այդ մասով հնարավոր չի եղել իրականացնել հաշվեքննություն։   Եվս մեկ միջոցառման մասով պահանջված տեղեկատվությունը ամբողջական ծավալով ուշ տրամադրելու պատճառով հաշվեքննությունն ամբողջ ծավալով հնարավոր չի եղել իրականացնել և այն կիրականացվի տարեկան հաշվեքննության ընթացքում։ Չտրամադրված տեղեկատվությունները ըստ միջոցառումների մանրամասը նկարագրված են Ընթացիկ եզրակացության 9-րդ գլխում։ 
Հասանելի և տրամադրված տեղեկատվության հիման վրա հաշվեքննության ենթարկված 7 միջոցառումներից մեկում՝ «Աջակցության տրամադրում` նախորդ տարիների հարկային պարտավորությունների վճարման նպատակով» միջոցառմամբ անհամապատասխանություններ, խեղաթյուրումներ և այլ փաստեր չեն արձանագրվել։ Մնացած 6 միջոցառումների շրջանակում արձանագրվել են   անհամապատասխանություններ, խեղաթյուրումներ և այլ փաստեր, որոնք   մանրամասը նկարագրված են Ընթացիկ եզրակացության 6-րդ, 7-րդ և 8-րդ գլուխներում։
Հաշվեքննության ընթացքում կազմված թիվ 1 արձանագրությունը  03․01.2023 թվականին ներկայացվել է հաշվեքննվող օբյեկտի ղեկավարին, որի վերաբերյալ  19.01.2023թ-ին ներկայացվել են գրավոր առարկություններ և բացատրություններ։ Առարկություններն և բացատրությունները և դրանց վերաբերյալ հաշվեքննողների մեկնաբանությունները ներկայացված են Ընթացիկ եզրակացության 6-րդ և 7-րդ գլուխներում։ 

6․1․ 1187-12009 (472900) «ՀՀ-ում խաղողի, ժամանակակից տեխնոլոգիաներով մշակվող ինտենսիվ պտղատու այգիների և հատապտղանոցների հիմնման համար պետական աջակցություն»
6․1․1․  Առկա է անհամապատասխանություն ՀՀ կառավարության 2019 թվականի մարտի 29-ի «ՀՀ խաղողի, ժամանակակից տեխնոլոգիաներով մշակվող ինտենսիվ այգիների և հատապտղանոցների հիմնման համար պետական աջակցության ծրագիրը հաստատելու մասին» N 361-Լ որոշման հավելվածի 39-րդ կետի պահանջի նկատմամբ։
Համաձայն ՀՀ կառավարության 2019 թվականի մարտի 29-ի «ՀՀ խաղողի, ժամանակակից տեխնոլոգիաներով մշակվող ինտենսիվ այգիների և հատապտղանոցների հիմնման համար պետական աջակցության ծրագիրը հաստատելու մասին» N 361-Լ որոշման հավելվածի 39-րդ կետի Նախարարության համապատասխան ստորաբաժանումները դիմումն ստանալուց հետո 5 աշխատանքային օրվա ընթացքում ուսումնասիրում են ներկայացված փաստաթղթերն ու տեղեկատվությունը (դիտարկումներ այգու տարածքում) և տեղեկացնում են շահառուին փոխհատուցման տրամադրման կամ փոխհատուցման մերժման մասին:
Հավելվածի 39-րդ կետով ուսումնասիրման ենթակա դիմումին կից ներկայացվող փաստաթղթերը և տեղեկատվությունը սահմանված է Հավելվածի 38-րդ կետով, համաձայն որի այգու հիմնման աշխատանքների ավարտից հետո 37-րդ կետում նշված ընթացակարգով հաշվառված շահառուն փոխհատուցում ստանալու նպատակով էլեկտրոնային կամ թղթային տարբերակով դիմում է նախարարություն՝ դիմումին կից ներկայացնելով հետևյալ փաստաթղթերը՝
1) կաթիլային ոռոգման համակարգի ձեռքբերման հաշիվ-ապրանքագիրը և տեղակայման ծախսերը հիմնավորող փաստաթղթերի կամ կապալառու կազմակերպության հետ պայմանագրի պատճենը և վճարման անդորրագիրը, եթե այգեհիմնումն իրականացվել է կապալառու կազմակերպության միջոցով.
2) … տեղական արտադրության տնկանյութով այգեհիմնում կատարելու դեպքում՝ բուսասանիտարական անձնագիր կամ մինչև 2019 թվականի դեկտեմբերի 31-ը՝ շահառուին տրված կարանտին փորձաքննության վկայագիրը, ինչպես նաև տնկանյութի ձեռքբերման հաշիվ-ապրանքագիրը,
3) այգեհիմնման աշխատանքների ծախսերը հիմնավորող փաստաթղթերը կամ կապալառու կազմակերպության հետ պայմանագրի պատճենը և վճարման անդորրագիրը, եթե այգեհիմնումն իրականացվել է կապալառու կազմակերպության միջոցով։
Համաձայն ՀՀ Գյուղատնտեսության նախարարության սննդամթերքի անվտանգության պետական ծառայության պետի 14․09․2011թ․-ի «Բուսասանիտարական անձնագրի ձևը հաստատելու մասին» N 30-Ն հրամանի հավելված 2-ի 
· 16-րդ կետի 2)-րդ), 3)-րդ, 7)-րդ, 11)-րդ և 14)-րդ ենթակետերի՝ բուսասանիտարական անձնագիրը փաստաթուղթ է, որն ուղեկցում է հանրապետությունում տեղաշարժվող Բեռները և հավաստում, որ այն ստուգված է և զերծ բույսերի վնասակար օրգանիզմներից։ Անձնագրում պետք է լրացվի բույսի բուսական արտադրանքի բուսաբանական անվանումը և սորտը, ծագման վայրը, արտադրության տարեթիվը, տրման տարին և ամսաթիվը։
· 10-րդ կետի՝ եթե բուսասանիտարական անձնագրով ուղեկցվող բեռները բաժանվել են բեռնաբաժինների կամ միացվել են մի քանի տարբեր բեռնաբաժիններ, ապա անհրաժեշտ է տրամադրել նոր բուսասանիտարական անձնագիր, որի վրա ընդգծվում է ՓԱ հատուկ նշանը և տրամադրված անձնագիրը փոխարինվում է բեռնատիրոջ պահանջով…
Համաձայն Նախարարության կողմից ներկայացրած տեղեկատվության, փաստաթղթերի և տեղեկատվության ուսումնասիրության արդյունքում ոչ մի դեպքով փոխհատուցման տրամադրում չի մերժվել։ Այնինչ հաշվեքննությամբ պարզվել է հետևյալը․ 
· Շահառու Լ․Գ․-ն 25․09․2021թ-ին դիմել է ՀՀ էկոնոմիկայի նախարարություն տեղեկացնելով, որ Արարատի մարզի Դվին համայնքում 10 հա վարձակալություն հանդիսացող հողատարածքում ցանկանում է ներդնել ընկուզենու ինտեսիվ այգի։ 
Նշված հողատարածքը համայնքային սեփականության հողատարածք է և այն Լ․Գ․-ն 2021 թվականի սեպտեմբերի 9-ին ենթավարձակալել է 15 տարով։
Նախարարության գյուղատնտեսական խորհրդատվության, նորարարությունների և մոնիթորինգի վարչության Արարատի բաժնի աշխատակիցների կողմից 07․10․2021թ-ին կազմվել է Ծրագրին մասնակցելու վերաբերյալ դիմումների, ներկայացված փաստաթղթերի և հիմնվող այգու տարածքի տեղազննության  համապատասխանության վերաբերյալ արձանագրություն և քաղաքացին ճանաչվել է ծրագրի շահառու։
2021թ-ի դեկտեմբերի 14-ին շահառուն դիմել է ՀՀ էկոնոմիկայի նախարարություն փոխհատուցումը ստանալու խնդրանքով և ներկայացրել է այգեհիմնման աշխատանքների ծախսերի վերաբերյալ 118,522.2 հազ. դրամի շրջանակներում համապատասխան փաստաթղթեր։ Քանի որ ներկայացրած ծախսերը գերազանցել են ՀՀ կառավարության որոշմամբ սահմանված առավելագույն գումարը՝ 1,522.2 հազ դրամի չափով (118,522․2 – 117,000․0),  11․01․2022թ-ին ՀՀ էկոնոմիկայի նախարարության և Շահառուի միջև կնքված պետական աջակցություն տրամադրելու N 09-22 պայմանագրով փոխհատուցման գումարը սահմանվել է թույլատրելի առավելագույնի չափով՝ 58,500․00 հազ․ դրամ (117,000x50%), ինչն ամբողջությամբ վճարվել է։
Վերը նշված 118,522.2 հազ դրամի ծախսերը հիմնավորող փաստաթղթերից 35,672.20 հազ. դրամի չափով ծախսերը ԱՁ-ից ձեռք բերված կաթիլային ոռոգման համակարգի 09․12․2021թ-ի N Բ4671527839 և 10․12․2021թ-ի N Բ9723212801 հաշիվ վավերագրեր են։ Համաձայն ՀՀ ՊԵԿ-ի կայքում տեղադրված տեղեկատվության, նշված ԱՁ–ն գրանցվել է 29․11․2021թ-ին և ներկայումս ժամանակավոր դադարեցված է։ 
Նշված հաշիվ վավերագրերի ուսումնասիրությունից պարզվել է, որ ձեռք են բերվել 131.25 հատ կցամաս, 22.4 հատ խցափակիչ, 11․2 հատ փական 10․7 հատ պոմպ, 2․68 հատ ֆիլտր, 5․35 հատ վանդուզ, 18,75 հատ ձևավոր մասեր և այլն։
	Բացի այդ, 
- Չունենալով բիոհումուսի ձեռքբերման որևէ փաստաթուղթ՝ Շահառուն որպես ծախս հիմնավորող փաստաթուղթ ներկայացրել է 20․10․2021թ-ին ՀՀ քաղաքացի Հ․Ա․-ի հետ կնքված ծառայությունների մատուցման N 1 պայմանագիրը 56,150․00 հազ․ դրամ ընդհանուր արժողությամբ, որից 48,450.00 հազ. դրամը 570 տոննա բիոհումուսի տեղափոխման և հողամասի ամբողջ տարածքում ցրման աշխատանքներ կամ Ծրագրի աղյուսակ 4-ում ընդունված ծախսի նորմայով հաշվարկի դեպքում ստացվող ծավալից 370 տոննայով ավելի։ Բացի այդ 1 տոննա բիոհումուսի տեղափոխման և ցրման աշխատանքի արժեքը հաշվարկվել է 85.00 հազար դրամ, այնինչ տվյալ ժամանակահատվածի շուկայական գները (1տ-ն 1կմ տեղափոխելը 100 դրամից 120 դրամ) կազմել են շուրջ 1.5 հազար դրամ կամ որպես ծախս հիմնավորող փաստաթուղթ ներկայացրած պայմանագրում սահմանված գինը գերազանցում է տվյալ ժամանակահատվածի շուկայական գները շուրջ 57 անգամ կամ 570տ բիոհումուսի տեղափոխման և ցրման համար որպես ծախս հիմնավորող փաստաթուղթ ներկայացրած պայմանագրում հաշվարկված 48,450.00 հազ. դրամը գերազանցում է տվյալ ժամանակահատվածի շուկայական գները  47,595.00 հազ. դրամով (48450-1.5*570)։ Իսկ այդ մասով փոխհատուցման գումարը հաշվարկված և վճարված 23,913.00 հազ. դրամի փոխարեն, կկազմեր 427.00 հազ. դրամ։
Հարկ է նշել, որ համաձայն ծրագրի աղյուսակ 4-ի՝ 1 հա ինտենսիվ այգու հիմնման աշխատանքներում բիոհումուսի ձեռքբերման տեղափոխման և լցման աշխատանքների ծախսը կազմում է ընդհանուր աշխատանքների արժեքի ընդամենը 3.9%-ը  այնինչ՝ այս դեպքում միայն դրա տեղափոխումը և ցրումը ցույց է տրվել կատարված ծախսերի  40.9%-ի չափով։
Ընդ որում, փոխհատուցումը տրամադրելու կամ մերժելու համար 20․12․2021 թվականին Նախարարության պատասխանատու ստորաբաժանման կողմից կազմվել է այգու ուսումնասիրման (ավարտական տեղազննության) արձանագրություն, որտեղ նշվել է, որ տնկվել է 4000 ծառ։ Արձանագրությանը կցվել են լուսանկարներ, որոնցից երևում է, որ պարարտանյութը (բիոհումուսը) լցված է միայն ծառերի տնկման համար նախատեսված փոսերում։ Ծառերի քանակով հաշվարկի դեպքում բիոհումուսի ծավալը կկազմի շուրջ 80 տոննա (4000հատ*20կգ)։ Տե՛ս լուսանկար 2 և 3։

Նկար 2

Նկար 3


Հաշվեքննության օբյեկտի առարկությունները և բացատրությունները
Լուսանկարներով հնարավոր չէ պատկերացում կազմել օգտագործված կենսահումուսի դրա կիառման նորմայի մասին, միաժամանակ հողի մշակության տարբեր աշխատանքների (վար, կուլտիվացիա, չիզել և այլն) արդյունքում այն խառնվում է հողի տարբեր շերտերում, որը հնարավոր կլինի պարզել միայն ընդլայնված ցուցանիշների լաբորատոր փորձաքննության արդյունքում, ընդ որում փորձաքննությունը պետք է իրականացված լինի մինչև այգեհիմնման նախապատրաստման աշխատանքները ևս։
Շահառուի ներկայացված հաշիվ-վավերագրում գրվածը դիտարկվել է որպես տեխնիկական թերություն և հիմք ընդունելով շահառու կողմից ներկայացված վճարման անդորրագիրը, ինչպես նաև մոնիթորինգի դրական եզրակացությունը դիմումը չի մերժվել:
Հաշվեքննողի մեկնաբանությունը
Չի ընդունվում, քանի որ 
-համաձայն ծրագրի 39-րդ, 38-րդ և 37-րդ կետերի պահանջի փոխհատուցման տրամադրման հիմքը ոչ թե վճարման անդորագիրն է, այլ կաթիլային ոռոգման համակարգի ձեռքբերման հաշիվ-ապրանքագիրը (տվյալ դեպքում հաշիվ վավերագիրը)։ Բացի այդ «տեխնիկական թերություն» անվանվածից ձևավորվել է վճարման անդորագրում նշված գումարը, ինչը փոխհատուցվել է։
-Տեղափոխված և ցրված ցույց տրված բիոհումուսի ծավալը համեմատվել է ծրագրում սահմանված նորմով հաշվարկի դեպքում ստացված ծավալի հետ։ 
-Ներկայացված լուսանկարներում բիոհումուսը առկա է միայն տնկիների համար փորված փոսերում։ Բնական է, որ այս դեպքում մեր կողմից կատարված ծավալի հաշվարկը մոտավոր է, ինչը նշված է արձանագրությունում «…շուրջ 80 տոննա…»։

· Թվով 4 շահառուներ չունենալով բիոհումուսի ձեռքբերման որևէ փաստաթուղթ, ներկայացրել են 21տ, 30տ, 220տ, 65տ, 570տ և 30տ  բիոհումուսի տեղափոխման և ցրման աշխատանքների ծախսի թղթեր 1տոննան 80.00 հազ. դրամ կամ 85.00 հազ դրամ, ինչը շուրջ 55 անգամ ավելի է տվյալ ժամանակահատվածի համընդհանուր հանրածանոթ գներից։ Օրինակ՝ շահառու Դ․Կ․-ի կողմից 10 հա այգեհիմնման աշխատանքների համար ներկայացրած փաստաթղթի համաձայն, կատարվել է 570տ բիոհումուսի տեղափոխման և ցրման աշխատանքների գծով 45,600.0 հազ դրամի ծախս (1տ-ն 85.00 հազ. դրամ), ինչը հիմք ընդունելով, Նախարարության կողմից վճարվել է 27,800.00 հազ. դրամի փոխհատուցում, այնինչ Հավելվածի 4-րդ աղյուսակում ընդունված ծախսի նորմայով հաշվարկի դեպքում ծախսը կկազմեր ընդամենը 112.50 հազ. դրամ, իսկ փոխհատուցվող գումարի չափը 56.26 հազար դրամ։ Նշված շահառուին վճարվել է 58,500.00 հազ դրամի փոխհատուցում, որից 27,800. հազ. դրամը՝ 47.5%-ը, բիոհումուսի տեղափոխման և ցրման համար, այն դեպքում, երբ հավելվածի 4-րդ աղյուսակի համաձայն բիոհումուսի ձեռքբերման տեղափոխման և ցրման աշխատանքները կազմում են այգեհիմնման ծախսերի ընդամենը 3.9 %-ը։
Հաշվեքննվող օբյեկտի առարկություններն ու բացատրությունները
Ինչ վերաբերում է նշված շահառուներին, ապա հայտնում եմ, որ շահառուները ներկայացրել են ծառայությունների մատուցման պայմանագրեր՝ հանձման ընդունման ակտ, ստացական: Պայմանագրերով ծառայություն մատուցողը կատարել է բիոհումիսի տեղափոխման, ցրման աշխատանքներ, որի մեջ ներառված է նաև բիոհումուսի արժեքը, քանի որ տվյալ պարագայում բիոհումուսը ձեռք է բերվել ծառայություն մատուցողից:
Հաշվեքննողի մեկնաբանությունը
Չի ընդունվում քանի որ պայմանագրերով պատվիրվել և հանձնման-ընդունման ակտերով ընդունվել են բացառապես բիոհումուսի տեղափոխման և ցրման աշխատանքներ։ Որևէ փաստաթուղթ, որը կհիմնավորեր այն պնդումը, որ արժեքը ներառել է նաև բիոհումուսի արժեքը, քանի որ տվյալ պարագայում բիոհումուսը ձեռք է բերվել ծառայություն մատուցողից հաշվեքննության ընթացքում և առարկություններին կից չի ներկայացվել։  
· Էական տարբերություններ կան Շահառուների կողմից ներկայացված բիոհումուսի ձեռքբերման գների միջև, որոնք տատանվում են մեկ կգ-ի համար 30 դրամից մինչև 325 դրամ։ 
       Ընդ որում, շուկայական առավելագույն մանրածախ պարկերով վաճառքի գինը տվյալ ժամանակահատվածում կազմել է 1տ-ն 80.00 հազ. դրամ։ 
     Օրինակ՝ մի շահառուի կողմից ներկայացվել է 200տ բիոհումուսի պատրաստման և տեղափոխման ծախսի փաստաթուղթ 1տ-ն 30 դրամով՝ ընդամենը 6,000.00 հազ. դրամ և 200տ-ի  դիմաց ստացել է 3,000.00 հազ. դրամի փոխհատուցում․ իսկ մեկ ուրիշի կողմից ներկայացվել է 36.9տ-ի բիոհումուսի ձեռքբերման փաստաթուղթ 1տ-ն 325 դրամով, շուրջ 11 անգամ ավելի թանկ և 36.9տ-ի դիմաց ստացել է 5,996.25 հազ. դրամի փոխհատուցում։ Բիոհումուսի փոխհատուցումը կազմել է ընդհանուր փոխհատուցման 56%-ը այն դեպքում, երբ հավելվածի 4-րդ աղյուսակի համաձայն այն կազմում է այգեհիմնման ծախսերի ընդամենը 3.9%-ը։ Թվով 22 շահառուների կողմից ներկայացրած ծախսը հիմնավորող փաստաթղթերի համաձայն 86.49 հա այգի պարարտացնելու համար ցույց են տվել  3691.15 տոննա բիոհումուսի ձեռքբերում 332,526․25 հազ․դրամ գումարի չափով։ Նշված շահառուներին վճարված փոխհատուցման գումարը կազմել է 491,031.98 հազ․դրամ, որից բիոհումուսի դիմաց 166,263.12 հազ․դրամ կամ փոխհատուցման գումարի 33,85%-ը, այն դեպքում, երբ համաձայն ծրագրում ներկայացրած հաշվարկի այն կազմում է 3.9%։ 
Հաշվեքննվող օբյեկտի առարկություններն ու բացատրությունները
Տնկիներ, բիոհումուսի և այլ ապրանքների գների վերաբերյալ հիմք է ընդունվել շահառուների կողմից ներկայացված ձեռք բերման փաստաթղթերը, իսկ հաշվարկները կատարելիս՝ Ծրագրի 24-րդ կետով սահմանված այգեհիմնման ծախսերի առավելագույն սահմանաչափերը:
Հաշվեքննողի մեկնաբանությունը
Արձանագրված գնային տարբերությունները չի առարկվել
· Էական տարբերություններ կան տնկիների տվյալ ժամանակահատվածի շուկայական գների և շահառուների կողմից ներկայացրած ծախսը հիմնավորող փաստաթղթերում նշված գների միջև։ Մասնավորապես, նշենու տնկիների գինը շուկայական 700 դրամից 1,200 դրամի պայմաններում շահառուների կողմից ներկայացվել են  5,500 դրամից 6,800 դրամ։ Ընկուզենու տնկիները 1,000 դրամից 1,200 դրամ շուկայական գների պայմաններում ներկայացվել են 2,800 դրամից 5,500 դրամ գներ։ Օրինակ՝ 
· Մ.Ս.-ի կողմից ներկայացվել է 4800 հատ նշենու տնկանյութի ձեռքբերման փաստաթուղթ 32,640.00 հազ. դրամի (1 հատը 6800դրամ) որի դիմաց ստացել է 16,320.00 հազ. դրամ փոխհատուցում, այնինչ շուկայական գներով այդ տնկիների գինը կազմում է շուրջ 4,800.0 հազ. դրամ, իսկ փոխհատուցման գումարի չափը կկազմեր ընդամենը 2,400.00 հազ. դրամ կամ վճարվածից շուրջ 6.8 անգամ պակաս։ 
· Համաձայն շահառու Ա․Պ.-ի ներկայացրած փաստաթղթերի 2200 հատ ընկուզենու տնկիները ձեռք է բերել  Ա․Խ․-ից 1 հատը 5.50 հազ. դրամով՝ ընդհանուր 12,100.00 հազ. դրամի և դրա դիմաց ստացել է 6,050.00 հազ դրամի փոխհատուցում, այնինչ շուկայական գներով այդ տնկիների գինը կազմում է շուրջ 2,420.0 հազ. դրամ, իսկ փոխհատուցման գումարի չափը կկազմեր ընդամենը 1,210.00 հազ. դրամ կամ վճարվածից շուրջ 5 անգամ պակաս։ Ընդ որում` Ա․ Խ-ն  այդ տնկիները ձեռք է բերել ՌԴ-ից մեկ տնկին 50 ռուբլով (շուրջ 350 դրամ) կամ փոխհատուցման համար հիմք ընդունված ձեռքբերման գինը գերազանցում է ինքնարժեքին շուրջ 16 անգամ։ 
Հաշվեքննվող օբյեկտի առարկություններն ու բացատրությունները
Տնկիներ, բիոհումուսի և այլ ապրանքների գների վերաբերյալ հիմք է ընդունվել շահառուների կողմից ներկայացված ձեռք բերման փաստաթղթերը, իսկ հաշվարկները կատարելիս՝ Ծրագրի 24-րդ կետով սահմանված այգեհիմնման ծախսերի առավելագույն սահմանաչափերը:
Հաշվեքննողի մեկնաբանությունը
Արձանագրված գնային տարբերությունները չի առարկվել
· Էական տարբերություններ կան կաթիլային ոռոգման համակարգի տեղակայման աշխատանքների համար անհրաժեշտ նյութերի և սարքավորումների ձեռքբերման տարբեր շահառուների ներկայացրած գների միջև, ինչպես նաև շահառուների կողմից ներկայացրած և ՀՀ ֆինանսների նախարարության կողմից հրապարակվող շինարարական նյութերի, կոնստրուկցիաների և պատրաստվածքների կողմնորոշիչ գների ամենամսյա ցանկերում սահմանված գների միջև։ Բացի այդ, ներկայացվել են խողովակների ձեռքբերման փաստաթղթեր, սակայն արձանագրություններին կից լուսանկարներում խողովակների փոխարեն ժապավեններ են։ Մասնավորապես 
- Փ 20 մմ տրամագծի կաթիլային ոռոգման խողովակի 1գծմ-ի գինը շահառունները ցույց են տվել 100 դրամից մինչև 980 դրամ, Փ90 մմ տրամագծի գլխավոր խողովակաշարինը 1.85 հազ. դրամից մինչև 5.20 հազ. դրամ։ Ֆինանսների նախարարության կողմից թողարկվող ամենամսյա ցանկում Փ 20 մմ խողովակի գինը սահմանված է 100 դրամ, իսկ Փ90մմ խողովակինը 1.32 հազ. դրամ։ Օրինակ՝ շահառու Վ․Գ.-ն ԱՁ–ից (գրանցվել է 14․12․2021թ․-ին, հետագայում ժամանակավոր դադարեցված) համաձայն 2022թ․-ի հունվարի 10-ին, 11-ին և 12-ին դուրս գրված 37,760.00 հազ. դրամ ընդհանուր գումարով հաշիվ վավերագրերի, ձեռք է բերել 16000 գծմ Փ20մմ կաթիլային ոռոգման խողովակներ, մեկ մետրը 970 դրամ և դրա դիմաց ստացել է 7,760.00 հազ. դրամի փոխհատուցում, այնինչ Ֆինանսների նախարարության թողարկած ամենամսյա ցանկում սահմանված գնով հաշվարկի դեպքում փոխհատուցման գումարը կկազմեր ընդամենը 800.00 հազ. դրամ։ 2100գծմ Փ90մմ գլխավոր խողովակաշարի մեկ մետրի գինը ցույց է տրվել 4800 դրամ, որի դիմաց ստացել է 5,040.00 հազ. դրամ փոխհատուցում, այնինչ Ֆինանսների նախարարության թողարկած ամենամսյա ցանկում սահմանված գնով հաշվարկի դեպքում փոխհատուցման գումարը կկազմեր ընդամենը 1,386.00 հազ. դրամ և այլն։
- Պոմպերի 1 հատի գինը ըստ շահառուների ցույց է տրվել 85,00 հազ. դրամից մինչև 600.00 հազ. դրամ։
- Ֆիլտրի մեկ հատի գինը ըստ շահառուների ցույց է տրվել  12.00 հազ. դրամից մինչև 800.00 հազ. դրամ և այլն։
- Մի քանի շահառուներ որպես կաթիլային ոռոգման համակարգի համար անհրաժեշտ նյութերի և սարքավորումների ձեռքբերման ծախսը հիմնավորող փաստաթուղթ ներկայացրել են միևնույն ԱՁ-ի կողմից դուրս գրած հաշիվ վավերագրերը, սակայն նույն ժամանակահատվածում նույն ԱՁ-ի կողմից դուրս գրված հաշիվ վավերագրերում նյութերի կամ սարքավորումների գները էականորեն տարբերվում են միմյանցից։ Օրինակ՝ շահառու Դ․Կ․-ի ներկայացրած հաշիվ վավերագրում Փ90մմ գլխավոր խողովակաշարի 1գծմ-ի գինը նշված է 1.85 հազ. դրամ, իսկ շահառու Հ․Ն․-ի կողմից ներկայացրած հաշիվ վավերագրում այն նշված է 5.20 հազ. դրամ։ Փ20մմ խողովակի 1 գծմ-ի գինը Դ․Կ․-ի ներկայացրած հաշիվ վավերագրում ցույց է տրվել 750 դրամ, իսկ Հ․Ն․-ի ներկայացրած հաշիվ վավերագրում 980 դրամ։ Բենզինային պոմպի 1 հատի գինը Դ․Կ․-ի ներկայացրած հաշիվ վավերագրում ցույց է տրված 390.00 հազ. դրամ, իսկ Ռ․Ե․-ի ներկայացրած հաշիվ վավերագրում այն ցույց է տրված 600.0. հազ. դրամ և այլն։
Հաշվեքննվող օբյեկտի առարկություններն ու բացատրությունները
Տնկիներ, բիոհումուսի և այլ ապրանքների գների վերաբերյալ հիմք է ընդունվել շահառուների կողմից ներկայացված ձեռք բերման փաստաթղթերը, իսկ հաշվարկները կատարելիս՝ Ծրագրի 24-րդ կետով սահմանված այգեհիմնման ծախսերի առավելագույն սահմանաչափերը:
Հաշվեքննողի մեկնաբանությունը
Արձանագրված գնային տարբերությունները չի առարկվել։

· 24 դեպքով շահառուների կողմից ներկայացրած փոխհատուցման տրամադրման դիմումին կից փաստաթղթերն ու տեղեկատվությունը Նախարարության կողմից ուսումնասիրվել, այգու տարածքում դիտարկումները կատարվել և փոխհատուցման տրամադրման մասին շահառուին տեղեկացրել են ծրագրով սահմանված ժամկետի ուշացումներով։ Սահմանված 5 աշխատանքային օրվա փոխարեն առանձին դեպքով այն իրականացվել է դիմումն ստանալուց 4 ամիս անց։ Բացի այդ, շահառու Ռ․Ն.-ն փոխհատուցման տրամադրման համար դիմել է երեք անգամ՝ 2021 թվականի նոյեմբերի 6-ին, 2022 թվականի հունվարի 11-ին և 2022 թվականի փետրվարի 21-ին։ Առաջին երկու դիմումներից հետո Նախարարությունը ընդհանրապես իր պարտականությունները չի կատարել, իսկ վերջին դիմումից հետո մեկ ամիս անց՝ 2022թ-ի մարտի 2-ին նոր միայն կատարել է այգու տարածքի դիտարկում։ Շահառու Ս․Հ․-ի 2022 թվականի հունիսի 8-ին ներկայացրած դիմումը մնացել է անպատասխան և միայն հունիսի 20-ին ներկայացրած երկրորդ դիմումին է արձագանքել Նախարարությունը, այն էլ շուրջ մեկ ամիս անց՝ 2022 թվականի հուլիսի 7-ին։ Շահառու Մ․Ս․-ն փոխհատուցման ստացման համար դիմել է 2022 թվականի ապրիլի 19-ին։ Նախարարության պատասխանատու ստորաբաժանումը սահմանված 5 օրյա ժամկետի փոխարեն 2022 թվականի մայիսի 6-ին տվել է եզրակացություն այն մասին, որ այգեհիմնման աշխատանքները և ներկայացրած տեղեկատվությունն ու փաստաթղթերը համապատասխանում են ծրագրի պայմաններին և պահանջներին, սակայն շահառուն  2022 թվականի հունիսի 14-ին նորից դիմել է Նախարարին նշելով, որ «…Առաջին մոնիտորինգի արդյունքում նշված թերությունները շտկված են։ Խնդրում եմ անցկացնել նոր մոնիտորինգ...»։ Այսինքն` Նախարարության պատասխանատու ստորաբաժանումը 2022 թվականի մայիսի 6-ին՝ ծրագրի պահանջների և պայմանների անհամապատասխանության պարագայում տվել է եզրակացություն առ այն, որ ծրագրի պայմանների և պահանջների անհամապատասխանություններ չկան, ինչի հիման վրա շահառուին վճարվել է 22,320.00 հազ. դրամի փոխհատուցում։ 
Հաշվեքննվողի առարկություններն ու բացատրությունները
Դիմումների պատասխանների ուշացման հանգամանքը կապված է Գյուղատնտեսական ծրագրերի իրականացման վարչության աշխատակիցների գերծանրաբեռնվածությամբ և դիմումների քանակի սպասվածից անհամեմատ շատ լինելով:
Հաշվեքննողի մեկնաբանությունը
Բացատրությունը ընդունվել է ի գիտություն
· Համաձայն շահառու Ս.Ս.-ի ներկայացրած փաստաթղթերի 820 հատ ընկուզենու տնկիները ձեռք է բերել 2021 թվականի մարտի 20-ին։ Հողամասի տեղաձևման և տնկման աշխատանքների համար ֆիզիկական անձի հետ պայմանագիր է կնքել  2021 թվականի մարտի 27-ին, որով սահմանվել է, որ աշխատանքները պետք է կատարվեն 27․03․2022թ-02․04․2021թ ժամանակահատվածում, սակայն ծառայությունների մատուցման հանձնման-ընդունման ակտը կազմվել է 23․03․2021թ-ին։ Բացի այդ կաթիլային ոռոգման համակարգի տեղադրման աշխատանքների պայմանագրերը Շահառուն կնքել է 03․08․2021թ-ին, որով աշխատանքների կատարման ժամկետ է սահմանվել 01․08․2021թ-05․08․2021թ։ Ծառայությունների մատուցման հանձնման-ընդունման ակտը ստորագրվել է 03․08․2021թ-ին, սակայն տեղակայման աշխատանքները կատարելու համար անհրաժեշտ 7,466.80 հազ. դրամի ապրանքները, համաձայն ԱՁ-ի դուրս գրած հաշիվ վավերագրի,  ձեռք են բերվել 16․11․2021թ-ին կամ դրանց տեղադրումից 3 ամիս անց։ 
Հաշվեքննվող օբյեկտի առարկություներն ու բացատրությունները
Ապրանքների մատակարարման և աշխատանքների կատարման ժամկետների անհամապատասխանությունը կապված է ապրանքների փաստացի ձեռքբերման և փաստաթղթավորման հետ:
Հաշվեքննողի մեկնաբանությունը
Չի ընդունվում, քանի որ համաձայն ՀՀ հարկային օրենսգրքի 56-րդ հոդվածի 4-րդ մասի հաշվարկային փաստաթղթերը դուրս են գրվում ապրանքը մատակարարելու պահին։
· Շահառու Ն. Ն.-ն 23․04․2021թ-ին դիմել է Նախարարություն, որ ցանկանում է ներդնել ընկուզենու ինտենսիվ այգի, համայնքի տարածքում սեփականություն հանդիսացող 1․4 հա հողատարածքում։
Վարչության Վայոց ձորի բաժնի աշխատակիցների կողմից կազմվել է (նախնական տեղազննության) համապատասխանության արձանագրություն, որում որպես տեղազննության արդյունք նշված է, որ հողամասը ապահովված է ոռոգման ջրով։
2021 թվականի նոյեմբերի 10-ին շահառուն դիմել է Նախարարություն նշելով, որ «…2021 թվականի հոկտեմբերի 21-ին ներկայացված այգեհիմնավորման ծախսերը հիմնավորող փաստաթղթերում առկա բոլոր թերությունները շտկվել են, որի հիմքով կից ներկայացնում եմ նոր դիմում…»։ Դիմումին կից ներկայացվել է 16,151.07 հազ. դրամի ծախսի փաստաթղթեր կամ 230.0 հազ. դրամով պակաս ծրագրով նախատեսված առավելագույն չափից։
26․11․2021թ-ին Վարչության Վայոց ձորի բաժնի կողմից կազմվել է այգու ուսումնասիրման (ավարտական տեղազննության ) արձանագրություն, որտեղ նշվել է, որ «…1․4հա հողատարածքում հիմնված ընկուզենու այգին չի համապատասխանում ինտենսիվ այգու գաղափարին։ Անհրաժեշտ է իրականացնել ագրոտեխնիկական միջոցառումներ և մոլախոտերի մաքրման աշխատանքներ»։ 
Փոխհատուցման տրամադրումը մերժելու փոխարեն, Վարչության պետը ներքին գրությամբ դիմել է գյուղատնտեսական ծրագրերի իրականացման վարչության պետի պարտականությունները կատարողին, նշելով որ․ «…որևէ հիմք չկա չորացած մոլախոտերի համար նշված այգու հիմնումը դիտարկելու որպես ծրագրին անհամապատասխանություն։ Եղանակային պայմաններից ելնելով, որոշ ագրոտեխնիկական աշխատանքների իրականացումը հնարավոր չէ, և տնտեսվարողը կարող է դա իրականացնել գարնանը․» և առաջարկել է ընդունել, որ շահառուի հիմնված 1․4 հա մակերեսով այգին համապատասխանում է Ծրագրի բոլոր պահանջներին։
Հարկ է նշել, որ տեղազննությունն իրականացնողը որպես ծրագրին անհամապատասխանություն նշել է ոչ միայն չորացած մոլախոտերի առկայությունը, այլ նաև ագրոտեխնիկական միջոցառումներ չիրականացնելը։ Ընդ որում, քաղհանը ծրագրի իմաստով հանդիսանում է ոչ թե այգեհիմնման աշխատանք, այլ առաջին տարվա խնամքի աշխատանք։  
Արձանագրությանը կից լուսանկարների ուսումնասիրությամբ պարզվել է, որ ոչ թե տեղում առկա են չորացած մոլախոտեր, այլ հողատարածքում չի իրականացվել ծրագրով նախատեսված խորը վարը, չիզելը, քարհավաքումը և շպալերայի հիմնումը։ Բացի այն, որ խորը վար իրականացված չէ, հողատարածքում՝ միջշարքային տարածքներում առկա են թփուտներ։ Լուսանկարներով չի փաստվել նաև ոռոգման ջրի առկայությունը։ Կաթիլային ոռոգման համակարգը որևէ ոռոգման համակարգի միացված չէ։ Տես լուսանկարներ 4, 5 ,6 և 7։

Չնայած տեղազննության արձանագրությունում նշված ծրագրի պահանջների և պայմանների նկատմամբ անհամապատասխանությանը, համաձայն որի ծրագրի 40-րդ կետի 2-րդ ենթակետի պահանջից ելնելով, փոխհատուցման տրամադրումը պետք է մերժվեր, 11․01․2022թ-ին Նախարարության և Շահառուի միջև կնքվել է պետական աջակցություն տրամադրելու N 05-22 պայմանագիրը, որով փոխհատուցման գումարի չափը սահմանվել է 8,075.53 հազ. դրամ՝ ներկայացրած ծախսերի 50%-ի չափով և այն ամբողջովին վճարվել է։ 
Շահառուի կողմից ներկայացված փաստաթղթերի ուսումնասիրությամբ պարզվել է, որ չնայած․ 
- բոլոր 500 հատ տնկիները, համաձայն հանձնման-ընդունման ակտի, ձեռք են բերվել 25.05.2021 թվականին, այդ տնկիների տնկումը, համաձայն աշխատանքների կատարման հանձնման-ընդունման ակտի, ավարտվել է 2021թ-ի մայիսի 20-ին կամ ձեռքբերումից 5 օր շուտ։ Ընդ որում, համաձայն շահառուի և ֆիզիկական անձի միջև 17․05․2021թ-ին կնքված ծառայությունների մատուցման  պայմանագրի, 17․05․-21․05․2021թ ժամանակահատվածում պետք է իրականացվեր հողամասի տեղաձևում, մարգերի պատրաստում և ծառատունկ, այնինչ պտղատու այգիների հիմնումը մարգերով չի իրականացվում, իսկ վեգետացիոն շրջանում ծառատունկ չեն իրականացնում։
- որ համաձայն կաթիլային ոռոգման համակարգի ձեռքբերման ԱՁ-ի կողմից տրված հաշիվ վավերագրի, այն ձեռք է բերվել 2021թ-ի օգոստոսի 8-ին, այդ համակարգի մոնտաժումը, համաձայն ֆիզիկական անձի հետ կազմված աշխատանքների հանձնման-ընդունման ակտի, ավարտվել է 2021թ-ի մայիսի 26-ին, այսինքն՝ ձեռքբերումից 74 օր շուտ։ 
Ընդ որում, հարկ է նշել, որ եթե համաձայն հաշիվ վավերագրի ոռոգման համակարգը ձեռք է բերվել օգոստոսին, իսկ ծառատունկը կատարվել է մայիսին, ուրեմն ողջ ոռոգման սեզոնի ընթացքում տնկիները չեն ոռոգվել։
Հաշվեքննվող օբյեկտի առարկություններն ու բացատրությունները
Եթե մոնիթորինգի արդյունքում նկատվում են ոչ էական, շտկվող թերություններ, ապա շահառուին հնարավորություն է տրվում շտկելու նշված թերությունները, որը Ծրագրով չի արգելվում:
Հաշվեքննողի մեկնաբանությունը
Չի ընդունվում քանի որ արձանագրվել են ոչ թե ոչ էական թերություններ այլ ծրագրի պայմանների և պահանջների խախտումներ, ինչպես նաև Նախարարության համապատասխան աշխատակցի կողմից տրվել է գնահատական, որ այգին չի համապատասխանում ինտենսիվ այգու գաղափարին։
· Շահառու Ա․Հ-ն Գառնի գյուղում հիմնած 1․1 հա և 3․6 հա ընկուզենու ինտենսիվ այգիների նկատմամբ կիրառված սահմանափակումների վերաբերյալ ներկայացրել է ՀՀ կադաստրի կոմիտեի կողմից՝ ի պատասխան Գ․Հ․-ի 19.04.2022թ-ի դիմումին տրված 07-021-0219-0007 և 07-021-0219-0004 ծածկագրերով գույքի նկատմամբ գրանցված համապատասխան սահմանափակումների մասին տեղեկանքը, այն դեպքում, երբ Գ․Հ․-ն չի հանդիսացել Ա․Հ․-ի լիազորված անձը։
Ա․Հ․-ն որպես կաթիլային ոռոգման համակարգի ձեռքբերման փաստաթուղթ ներկայացրել է «Ա. Հ.» ԱՁ-ի կողմից 17.11.2021 թվականին դուրս գրված 15,892․15 հազ․ դրամի հաշիվ վավերագիր, համաձայն որի ձեռք է բերել 2 բենզինային պոմպ համապատասխանաբար 600․00 հազ․ դրամ և 430․00 հազ․ դրամ գնով, 2 հատ ֆիլտր, յուրաքանչյուրը՝ 215․00 հազ․ դրամ, 2 հատ պարարտացման ինժեկտորային համակարգ, մեկ հատը՝ 75․00 հազ․ դրամ, ինչպես նաև 9000 գծմ Փ20մմ կաթիլային ոռոգման խողովակ, մեկ մետրը՝ 820 դրամ, այսինքն՝ ընդամենը 7,380․00 հազ․դրամ։ 

Գառնի գյուղի բնակիչ Ա․Հ․ ֆիզիկական անձը նույնպես հանդիսանում է ծրագրի շահառու և իր կողմից ծրագրի շրջանակում հիմնած 5 հա այգու փոխհատուցումը ստանալու համար որպես ծախս հիմնավորող փաստաթուղթ ներկայացրել է 22․11․2021թ․ին «Ս.Խ.» ԱՁ-ի կողմից դուրս գրված կաթիլային ոռոգման համակարգի համար անհրաժեշտ նյութերի և սարքավորումների հաշիվ ապրանքագիր, հիմնականում նույն այն քանակներով և գներով, ինչ քանակներով և գներով ինքը որպես ԱՁ ընդամենը 5 օր առաջ ցույց էր տվել Ա․Հ․-ին տրված հաշիվ վավերագրում՝ 2 բենզինային պոմպ, համապատասխանաբար՝ 600․00 հազ․ դրամ և 430․00 հազ․ դրամ, 2 հատ ֆիլտր, յուրաքանչյուրը՝ 215․00 հազ․ դրամ, 2 հատ պարարտացման ինժեկտորային համակարգ, մեկ հատը՝ 75․00 հազ․դրամ, ինչպես նաև 9600 գծմ Փ20մմ կաթիլային ոռոգման խողովակ, մեկ մետրը՝ 820 դրամ։
Վերը հիշատակված հաշիվ վավերագրերում նշված են Փ90մմ գլխավոր խողովակաշարեր, այնինչ տեղազննությանը կից լուսանկարներում դրանք կաթիլային ոռոգման ժապավեններ են և այդ ժապավենների վրա տեղադրված են քարեր, (տես լուսանկարներ 8 և 9)։ Ընդ որում, Ա․Հ․-ի այգու ուսումնասիրման (ավարտական զննության) 02․03․2022թ-ի արձանագրությունում նշվել է, որ  «…Ոռոգման համակարգի փաստաթղթերում ներկայացված բաղադրիչներից բացակայում են 1 բենզինային պոմպ, 1 ֆիլտր և 2 պարարտացման ինժեկտորային համակարգ…»։ 16.03.2022թ-ին կազմված ուսումնասիրման երկրորդ (ավարտական տեղազննության) արձանագրությունում արդեն շեղումներ չեն արձանագրվել։
Բացի այդ հարկ է նշել, որ չնայած նրան, որ Ա․Հ․-ն շահառու ճանաչվելու համար 18․10․2021թ․-ին Նախարարություն ներկայացրած դիմում նշել է, որ հանդիսանում է Գեղարքունիքի մարզի Փամբակ գյուղի 6․012 հա հողատարածքի սեփականատերը և ցանկանում է հիմնել 5 հա ծիրանի այգի և միայն 27.10.2021թ-ին է Նախարարությանը տեղեկացրել, որ  սխալմունք է տեղի ունեցել հասցեի վերաբերյալ և, որ հողատարածքը գտնվում է Գեղարքունիքի մարզի Գեղամասար համայնքի Արեգունի գյուղում, Նախարարության պատասխանատու ստորաբաժանման աշխատակիցները 25.10.2021թ-ին, դեռևս սխալմունքի մասին ծանուցված չլինելու պարագայում, տեղազննությունն իրականացնում են Արեգունի բնակավայրում և կազմել են եզրակացություն, որ ներկայացված փաստաթղթերը համապատասխանում են իրականությանը։
26.11.2021թ-ին Նախարարություն մուտք եղած գրությամբ (գրությունը ամսագրված չէ) շահառուն տեղեկացրել է, որ նախկինում դիմել է 5 հա ծիրանի այգի հիմնելու համար, բայց խորհրդակցելով մասնագետների հետ եկել է եզրահանգման, որ ավելի հարմար է ընկուզենու այգու հիմնման համար և խնդրել է թույլատրել։ Ի պատասխան այս խնդրանքի, Նախարարությունը պատասխանել է, որ չեն առարկում 5 հա ծիրանի այգի հիմնելու փոխարեն 5 հա ընկուզենու այգի հիմնելուն, միաժամանակ տեղեկացրել են, որ բնակլիմայական պայմաններից ելնելով, տվյալ գյուղատնտեսական գոտում ընկուզենու ինտեսիվ այգու հիմնումը նախընտրելի չէ։ 
Չնայած Նախարարության կողմից տվյալ գյուղատնտեսական գոտում (Վարդենիսի տարածաշրջան) ընկուզենու ինտենսիվ այգու հիմնումը ըստ էության գնահատվել է ռիսկային, 17․01․2022թ-ին Նախարարության և Շահառուի  միջև կնքվել է պետական աջակցություն տրամադրելու N 25-22 պայմանագիրը և կատարվել է 25,954․22 հազ․ դրամի փոխհատուցում։
Հաշվեքննվող օբյեկտի առարկություններն ու բացատրությունները
Ինչ վերաբերում է տվյալ գյուղատնտեսական գոտում պտղատեսակի ռիսկային լինելուն, ապա հայտնում եմ, որ ինտենսիվ այգեգործությունը նոր ուղղություն է և դրանում կիրառվող տնկանյութերի համար ՀՀ-ում հստակ գիտական ուսումնասիրություններ և բավարարար արտադրական փորձ առկա չէ, սակայն հաշվի առնելով տվյալ գոտու կլիմայական պայմանները, պտղատեսակի և ցածրաճ տնկանյութի առանձնահատկությունները տեղեկացվել է ռիսկային լինելու մասին, միաժամանակ այն Ծրագրով այս հանգամանքը մերժման հիմք չէ։ Շահառուին տեղեկացման նպատակն է եղել պահանջված ագրոտեխնիկական միջոցառումների պատշաճ իրականացման մասին զգուշացնելը, իսկ այգու կենսագործունեությունը չապահովելու դեպքում գումարը հետ կվերադարձվի պետական բյուջե։
Հաշվեքննողի մեկնաբանությունը
Ըստ էության մկնաբանվել է իրենց իսկ կողմից տրված գնահատակնը քանի որ տվյալ գյուղատնտեսական գոտում ընկուզենու ինտեսիվ այգու հիմնելու նախընտրելի չլինելու գնահատականը Նախարարությանն է։

· Շահառու Գ․Հ․-ն դիմել է 1․066 հա խնձորի այգի (դիմումի ամսաթիվը նշված չէ)։
20․04․2021թ․-ին Նախարարության պատասխանատու ստորաբաժանումը տվել է եզրակացություն առ այն, որ ներկայացված փաստաթղթերը համապատասխանում են իրականությանը։ 
17․04․2021թ․-ին Շահառուն ֆիզիկական անձի հետ կնքել է N 1 պայմանագիրը 640 հատ, 1 հատը 3200 դրամ արժեքով, 3 տարեկան խնձորենու տնկիների գնման համար։ 13․05․2021թ․-ին կողմերը կազմել են վճարման հավաստագրի N 1 արձանագրությունը։ Նույն ամսաթվով մեկ այլ ֆիզիկական անձի հետ Շահառուն կնքել է N 1 պայմանագիրը 640 հատ (1 հատը 3200 դրամ արժեքով) 3 տարեկան սերկևիլի տնկիներ գնելու համար։ 15․05․2021թ․-ին կողմերը կազմել են ապրանքի մատակարարման հանձնման–ընդունման N 1 արձանագրությունը։ 14․05․2021թ․-ին Շահառուն ֆիզիկական անձի հետ կնքել է ծառայությունների մատուցման պայմանագիր, համաձայն որի պետք է իրականացվեր տնկիների տեղափոխում, տնկիների նախապատրաստում և տնկում։ Պայմանագրի 5․1 կետում նշված է, որ պայմանագիրը կնքվում է մինչև 19․07․2021թ․։ 13․05․2021թ․-ին կողմերը կազմել են վճարման հավաստագրի N 1 արձանագրությունը։
08․11․2021թ․-ին շահառուն դիմել է Նախարարություն, նշելով որ «…Ծրագրի շրջանակներում լինելով Ձեր շահառու ՀՀ Կոտայքի մարզի Եղվարդ համայնքում նախկինում 1․066 հա գյուղ նշանակության հողատարածքում խնձորի այգու փոխարեն խնդրում եմ թույլ տալ կատարել 0․533 հա  խնձորի այգու և 0․533 հա սերկևիլի այգու ընթացիկ աշխատանքները…»։ Չնայած նրան, որ ինչպես երևում է վերը շարադրված փաստերից, դեռևս 2021թ-ին այգեհիմնման աշխատանքներն ավարտված են եղել՝ այդ թվում սերկևելինենիները, շահառուն 08.11.2021թ-ին, արդեն փաստացի կատարված աշխատանքների պարագայում, Նախարարությունից թույլտվություն է խնդրել դրանք կատարելու համար։  Նշված դիմումին Նախարարությունը ոչ մի պատասխան չի տվել։
10․12․2021թ․-ին Նախարարություն ներկայացրած դիմումով շահառուն արդեն փաստում է, որ այգեհիմնումը փաստացի արդեն կատարված է։ Դիմումում նշվել է «…14․04․2021թ․-ին դիմում եմ ներկայացրել Նախարարություն ծրագրի շրջանակներում ՀՀ Կոտայքի մարզի Եղվարդ համայնքում ինձ պատկանող 1․066 հա գյուղնշանակության հողատարածքում հիմնելու խնձորի այգի։ Սակայն դիմում ներկայացնելուց հետո 0․533 հա հողատարածքում հիմնել եմ խնձորի, իսկ 0․533 հա հողատարածքի վրա նույն տեխնոլոգիաներով հիմնել եմ սերկևիլի այգի, որի ֆինանսական ծախսերը խնձորի և սերկևիլի պարագայում որևէ տարբերություն չեն տալիս։ Միևնույն ժամանակ ցանկանում եմ հայտնել, որ տեղյակ չեմ եղել, որ այդ փոփոխության մասին պետք է նախօրոք գրավոր դիմեմ Ձեզ, քանի որ առաջին անգամ եմ օգտվում այդ ծրագրից։ Հաշվի առնելով, որ արդեն իսկ նշված հողատարածքի վրա ամբողջությամբ հիմնել եմ ժամանակակից տեխնոլոգիաներով մշակվող ինտենսիվ պտղատու այգի, ուստի խնդրում եմ Ձեզ իմ կողմից չիմացությամբ թույլ տված բացթողումը համարել հարգելի, ընդառաջել կատարել մոնիթորինգ, փոխհատուցել օրենքով սահմանված կարգով…»։
10․02․2022թ․-ին Նախարարությունից շահառուին տեղեկացրել են, որ ի պատասխան 2021թ․-ի նոյեմբերի 15-ի (երևի նկատի են ունեցել  նոյեմբերի 8-ի) և դեկտեմբերի 10-ի դիմումներին, առաջարկում  ենք 0․533 հա հողատարածքում հիմնել սերկևիլի այգի՝ նոր ձեռքբերված սերտիֆիկացված տնկիներով (տեղական արտադրության տնկանյութի դեպքում՝ բուսասանիտարական անձնագիր)։ Միաժամանակ, խնդրել են աշխատանքներն ավարտելուց հետո, ներկայացնել նոր դիմում՝ Ծրագրով նախատեսված փաստաթղթերի ամբողջական փաթեթով։
Ըստ էության, Նախարարությունը պահանջել է նախկինում հիմնած սերկևիլի այգու քանդում և նոր տնկիներով այգու հիմնում և դրա փոխհատուցման տրամադրելը շաղկապել է նոր ներկայացվող դիմումին կից պահանջվող բոլոր փաստաթղթերի առկայությանը։
03․03․2022թ․-ին Շահառուն դիմել է Նախարարություն, տեղեկացնելով, որ  0․533 հա հողատարածքում հիմնել է սերկևիլի բուսասանիտարական ստուգում անցած 640 հատ տնկիների տնկում և ակնկալում է փոխհատուցում ստանալ։ Դիմումին կից ներկայացվել է ընդամենը 17․04․2021թ․-ի սերկևիլի տնկիների գնման N 1 պայմանագրում փոփոխություն և լրացումներ կատարելու մասին 18․02․2022թ․-ին կնքված համաձայնագիրը «…առ այն, որ կատարողը պարտավորվում է սույն թվականի մինչև փետրվարի 25-ը տրամադրի 640 հատ բուսասանիտարական ստուգում անցած սերկևիլի տնկի՝ 1 հատը 3200 դրամ։» և 16.02.2022թ-ին տրված 2020թ արտադրության 700 հատ սերկևիլի տնկիների բուսասանիտարական անձնագիր։ 
Չունենալով 2022թ-ին նշված տնկիների ձեռքբերումը, տնկումը և դրանց դիմաց կատարված վճարումները հավաստող ծրագրով պահանջվող որևէ փաստաթուղթ, (այսինքն` այգու վերահիմնումը հավաստող որևէ փաստաթուղթ) 17․03․2022թ-ին կազմվել է այգու համապատասխանության ուսումնասիրության (ավարտական տեղազննության) արձանագրություն և դրա հիման վրա 04․04․2022թ-ին Նախարարության և Շահառուի միջև կնքվել է պետական աջակցություն տրամադրելու N 171-22 պայմանագիրը և փոխհատուցվել է 3,142․00 հազ․դրամ, ինչը հանդիսանում է 2021թ-ին ներկայացրած ծախսերի (այդ թվում 2021թ-ի ապրիլով ամսագրված սերկևիլի տնկիների ձեռքբերման և դրանց տնկման 2,273.00 հազ. դրամի) հանրագումարի 50%-ը։
Հաշվեքննվող օբյեկտի առարկություններն ու բացատրությունները
Շահառուն դիմել է խնձորի այգի հիմնելու համար, հետագայուն որոշել է հիմնել խնձորի և սերկևիլի այգի, որի մասին տեղեկացրել է այգին հիմնելուց հետո, այդ իսկ պատճառով, նախկինում հիմնված այգին ապամոնտաժվել է և համալրվել է նոր տնկիներով:
Հաշվեքննողի մեկնաբանությունը
Չի առարկվել արձանագրված անհամապատասխանությունն առ այն, որ տնկիների ձեռքբերումը, տնկումը և դրանց դիմաց կատարված վճարումները հավաստող ծրագրով պահանջվող փաստաթղթերի բացակայության պայմաններում կատարվել է փոխհատուցման տրամադրում։ 
· Շահառու Դ․Կ․-ն 10 հա ընկուզենու այգու տնկման աշխատանքները, համաձայն ներկայացրած փաստաթղթերի, իրականացվել է 2021 թվականի նոյեմբերին, իսկ կաթիլային ոռոգման համակարգը ձեռք է բերվել 2022թ փետրվարին։ 28․03․2022 թ-ին կազմված այգու տեղազննության (ավարտական) արձանագրությունում նշվել է, որ ոռոգումը կատարվելու է հողամասին կից ջրանցքից՝ պոմպերի միջոցով։ Այսինքն՝ փաստացի ջրանցքում ջրի բացակայության պայմաններում (նոյեմբեր-փետրվար ամիսներին ջրանցքում ջուր չի լինում) կատարվել է 10 հա այգու տնկում և հետևաբար տնկումից հետո ջրում։
· ՀՀ Արարատի մարզի Բյուրավան Գյուղի բնակիչ Գ․Մ․-ն 19․09․2020թ․-ին դիմել է Նախարարություն, որ վարձակալության իրավունքով  իրեն պատկանող 0․68 հա հողատարածքում նախատեսում է հիմնել ինտենսիվ պտղատու այգի։ 30․09․2020թ․-ին Նախարարության պատասխանատու ստորաբաժանման աշխատակիցների կողմից  իրականացվել է տեղազննություն, կազմվել է (նախնական տեղազննության) համապատասխանության արձանագրություն։ Արձանագրությանը կից լուսանկարներում պարզ երևում է,  որ նշված հողատարածքում առկա են պտղատու ծառեր և խաղողի այգի, ինչը արձանագրության մեջ չի նշվել։
· Քաղաքացի Վ․Բ․-ն 02․12․2021թ․-ին դիմել է Նախարարություն, որ Սյունիքի մարզի Սիսիան համայնքի Որոտնավան բնակավայրում ունի վարձակալության իրավունքով իրեն պատկանող 4․8977 հա հողատարածք և ցանկանում է հիմնել ընկուզենու ինտենսիվ այգի։ Դիմումին կից ներկայացվել է անշարժ գույքի նկատմամբ իրավունքների պետական գրանցման վկայականներ հետևյալ տվյալներով՝ վկայական N 15082019-09-0028 կադաստրային ծածկագիրը՝ 09-078-0107-0007, հողատեսքը հնդավոր և վկայական N 21012021-09-0007 ծածկագիրը՝ 09-078-0107-0008, հողատեսքը՝ հնդավոր։ 03․01․2022թ-ի Նախարարությունը շահառուին տեղեկացրել է, որ այգեհիմնման աշխատանքների ավարտից հետո Շահառուն պետք է ներկայացնի հողատեսքի փոփոխությունը հավաստող սեփականության իրավունքի գրանցման նոր վկայականի պատճեները։ Սակայն 20.06.2022թ-ին  պետական աջակցություն տրամադրելու N 358-22 պայմանագիրը կնքվել է նախկին տվյալներով սեփականության վկայականների հիման վրա։ ՀՀ կադաստրի պետական կոմիտեի կողմից տրված հողամասի նկատմամբ կիրառված սահմանափակումների տեղեկանքը նույնպես տրված է նախկին տվյալներով սեփականության վկայականների։
Հաշվեքննվող օբյեկտի առարկություններն ու բացատրությունները
Հողի վկայականները ի սկզբանե եղել են հնդավոր, ինչի պատճառով անհրաժեշտություն չի եղել փոխելու նշանակությունը:
Հաշվեքննողի մեկնաբանությունը
Չի ընդունվում, քանի որ գործառնական նշանակությամբ ընկուզենին հնդավոր չէ այլ կորիզավոր է, հետևաբար ենթակա էր փոփոխման։ Բացի այդ փոփոխության անհրաժեշտությունը պահանջել է հենց Նախարարությունը։
· Թվով 5 շահառուների ներկայացրած բուսասանիտարական անձնագրում, ինտենսիվ այգիների հիմնման պահանջի պարագայում, նշված չեն տնկիների սորտերը։
Հաշվեքննվող օբյեկտի առարկությունները և բացատրությունները
Բուսասանիտարական անձնագրում սորտի մասին տեղեկատվությունը չի պահանջվել, քանի որ բուսասանիտարական անձնագրի նպատակը բույսի հիվանդությունների և վնասատուների առկայության մասին տեղեկատվության հավաստումն է, չի կարող սորտի ծագման մասին տեղեկատվությունը լինել հավաստի, քանի որ այն հաստատում է հավաստագիրը, իսկ ՀՀ-ում ներկայումս սյն չի տրամադրվում։
Այնուամենայնիվ հիմք ընդունելով նշված դիտարկումը բուսասանիտարական անձնագրում պահանջվում է սորտի անվանման մասին համապատասխան տեղեկատվություն։
Հաշվեքննողի մեկնաբանությունը
Առաջին պարբերությամբ հաշվեքննողը մեկնաբանել է իրավական ակտի պահանջը ինչի չի ընդունվում։ Երկրորդ պարբերությամբ ընդունել է արձանագրված անհամապատասխանությունը։

· Թվով 3 շահառուների ներկայացրած բուսասանիտարական անձնագրում նշված չեն տնկիների սորտը և ծագման վայրը։
· Թվով 5 շահառուների ներկայացրած բուսասանիտարական անձնագրերում նշված չեն բերքի արտադրության տարեթիվը և սորտը։
· Թվով 5 շահառուների ներկայացրած բուսասանիտարական անձնագրերում նշված չէ բերքի արտադրության տարեթիվը և տրման (լրացման) ամիս, ամսաթիվը։ Ընդ որում` համաձայն ՀՀ Գյուղատնտեսության նախարարության սննդամթերքի անվտանգության պետական ծառայության պետի 14․09․2011թ․-ի «Բուսասանիտարական անձնագրի ձևը հաստատելու մասին» N 30-Ն հրամանի տնկիների համար տրված բուսասանիտարական անձնագրերը ուժի մեջ են 1 տարի ժամկետով։
Հաշվեքննվող օբյեկտի առարկություններն ու բացատրությունները
Դիտողությունը ընդունվել է, այսուհետ մանրամասն ուսումնասիրվում է ներկայացված բուսասանիտարական անձնագրերը:
· Շահառու Լ․Դ․-ն ներկայացրել է տնկիների ձեռքբերման 17․03․2022թ․-ին դուրս գրված հաշիվ վավերագիր և այդ տնկիների տնկման աշխատանքների կատարման 22․03․2022թ․-ի հաշիվ վավերագիր, սակայն որպես այդ տնկիների բուսասանիտարական անձնագիր ներկայացվել է 12․04․2022թ․-ին տրված բուսասանիտարական անձնագիրը։
· Շահառու Կ․Գ․-ն ներկայացրել է 16.11.2021թ-ին կազմված 73000 հատ ազնվամորու տնկման աշխատանքների հանձման-ընդունման արձանագրություն  և տնկման աշխատանքների ավարտից 10 ամիս անց՝ 07.09.2022թ-ին այդ տնկիների համար տրված բուսասանիտարական անձնագիր։ Ընդ որում` Նախարարության և Շահառուի միջև պետական աջակցության տրամադրման պայմանագիրը կնքվել է 25․05․2022թ-ին, իսկ փոխհատուցման գումարը՝ 34,151․93 հազ․դրամը վճարվել է 14․07․2022թ․-ին, այսինքն՝ նույնիսկ փոխհատուցման պայմանագիրը կնքելու և վճարելու օրվա դրությամբ բուսասանիտարական անձնագիրը առկա չի եղել։
· Շահառու Ռ․Թ․-ի ներկայացրած փաստաթղթերի համաձայն տնկիների տունկն ավարտել է 27․04․2021թ․-ին այնինչ ներկայացրել է այդ աշխատանքների ավարտից 8 ամիս անց՝ 02.12.2021թ-ին տրված բուսասանիտարական անձնագիր։
· Շահառու Դ․Կ․-ն ներկայացրել է տնկիների տնկման աշխատանքների 11.11.2021թ-ին կազմված հանձնման-ընդունման ակտ և որպես դրանց ուղեկցող բուսասանիտարական անձնագիր 02.12.2021թ-ին տրված բուսասանիտարական անձնագիրը։
· Տարբեր Շահառուներ տարբեր ժամանակահատվածներում (տարբեր խմբաքանակների) ձեռք բերված տնկիների համար ներկայացրել են նույն բուսասանիտարական անձնագիրը։ Օրինակ՝ թվով 4 շահառուներ տարբեր ժամանակահատվածներում ձեռք բերված տնկիների ձեռքբերման փաստաթղթին կից ներկայացրել են նույն՝ 2021թ-ին տրված N5 բուսասանիտարական անձնագիրը։
Հաշվեքննվող օբյեկտի բացատրությունները և առարկությունները
Նշված շահառուները տնկիները ձեռք են բերվել նույն տնտեսավարողից, վերջինս բոլորին տրամադրել է նույն բուսասանիտարական անձնագիրը, քանի որ բոլորին վաճառել է նույն խմբաքանակից, որի համար տրվել է նշված բուսանանիտարական անձնագիրը:
Հաշվեքննողի մեկնաբանությունը
Չի ընդունվում քանի որ շահառուները տարբեր համայնքներից են՝ Եղեգնաձորից, Գառնիից, Արեգունիից և Շահումյանից, իսկ համաձայն ՀՀ Գյուղատնտեսության նախարարության սննդամթերքի անվտանգության պետական ծառայության պետի 14․09․2011թ․-ի «Բուսասանիտարական անձնագրի ձևը հաստատելու մասին» N 30-Ն հրամանի հավելված 2-ի 10-րդ կետի՝ եթե բուսասանիտարական անձնագրով ուղեկցվող բեռները բաժանվել են բեռնաբաժինների, ապա անհրաժեշտ է տրամադրել նոր բուսասանիտարական անձնագիր, որի վրա ընդգծվում է ՓԱ հատուկ նշանը։ 
6․1․2․Առկա է անհամապատասխանություն ՀՀ կառավարության 2019 թվականի մարտի 29-ի «ՀՀ խաղողի, ժամանակակից տեխնոլոգիաներով մշակվող ինտենսիվ այգիների և հատապտղանոցների հիմնման համար պետական աջակցության ծրագիրը հաստատելու մասին» N 361-Լ որոշման հավելվածի 20-րդ կետի 5)-րդ ենթակետի և 24-րդ կետի 3)-րդ ենթակետի ա) և բ) մասերի պահանջների հետ։
Համաձայն հավելվածի 24-րդ կետի 3)-րդ ենթակետի ա) մասի պահանջի, եթե այգեհիմնումն իրականացնում է կապալառու կազմակերպությունը՝ ապա յուրաքանչյուր շահառուի համար սահմանված մեկ հեկտար հատապտղանոցի այգեհիմնման աշխատանքների, առանց 1-ին տարվա խնամքի, առավելագույն սահմանաչափը սահմանվում է 17,600.0 հազ. դրամ, իսկ 1 հեկտար կարկտապաշտպան ցանցով ինտենսիվ այգու այգեհիմնաման աշխատանքների առավելագույն սահմանաչափը սահմանվում է  21,500.0 հազ. դրամ։
Համաձայն հավելվածի 24-րդ կետի 3)-րդ ենթակետի ա) մասի պահանջի, եթե այգեհիմնումն իրականացնում է շահառուն՝ ապա յուրաքանչյուր շահառուի համար սահմանված մեկ հեկտար հատապտղանոցի այգեհիմնման աշխատանքների, առանց 1-ին տարվա խնամքի, առավելագույն սահմանաչափը սահմանվում է 14,000.0 հազ. դրամ, իսկ 1 հեկտար կարկտապաշտպան ցանցով ինտենսիվ այգու այգեհիմնաման աշխատանքների առավելագույն սահմանաչափը սահմանվում է  16,600.0 հազ. դրամ։
Համաձայն հավելվածի 20-րդ կետի 5)-րդ ենթակետի կապալառուն՝ ծրագրի շրջանակներում այգու ամբողջական հիմնումն իրականացնող իրավաբանական անձը կամ անհատ ձեռներեցն է։
Երեք դեպքով, չնայած նրան, որ այգեհիմնման աշխատանքները ամբողջովին չեն իրականացվել կապալառուի միջոցով, փոխհատուցման գումարը հաշվարկվել և վճարվել է կապալառու կազմակերպության միջոցով այգեհիմնման աշխատանքների համար սահմանված առավելագույն գումարի չափով։ Մասնավորապես, շահառուներ․
· Ա.Ս․-ն 1.5 հա ազնվամորու հատապտղանոցի հիմնման աշխատանքներում Ծրագրով նախատեսված աշխատանքներից հողակտորի պատշաճ նախապատրաստման և պարարտացման, կաթիլային ոռոգման համակարգի ձեռքբերման և մոնտաժման, շպալերային համակարգի մոնտաժման, տնկիների ձեռքբերման և տնկման աշխատանքներն իրականացրել է կապալառու միջոցով, իսկ խորը վարի, չիզելի, մուլչապատման և քարհավաքման աշխատանքները չեն պատվիրվել և չեն իրականացվել կապալառու կազմակերպության միջոցով (այն հիմնավորվում է նաև նախնական տեղազննության լուսանկարներից, որոնցից ակնհայտ է, որ այդ աշխատանքները կատարվել են մինչև կապալառուի հետ պայմանագրի կնքելը) հետևաբար փոխհատուցվող գումարը պետք է հաշվարկվեր և վճարվեր շահառուի կողմից իրականացրած այգեհիմնման համար սահմանված գումարի չափով, որի առավելագույն չափը կկազմեր 10,500.0 հազ դրամ այնինչ հաշվարկվել և վճարվել է կապալառուի միջոցով այգեհիմնման համար սահմանված առավելագույն գումարի չափով՝ 13,200.0 հազ. դրամ։  
· Ս․Հ․-ն 1.5 հա ազնվամորու հատապտղանոցի հիմնման աշխատանքներում Ծրագրով նախատեսված աշխատանքներից հողակտորի պատշաճ նախապատրաստման և պարարտացման, կաթիլային ոռոգման համակարգի ձեռքբերման և մոնտաժման, շպալերային համակարգի մոնտաժման, տնկիների ձեռքբերման և տնկման աշխատանքներն իրականացրել է կապալառու միջոցով, իսկ խորը վարի, չիզելի, մուլչապատման և քարհավաքման աշխատանքները չեն պատվիրվել և չեն իրականացվել կապալառու կազմակերպության միջոցով (այն հիմնավորվում է նաև նախնական տեղազննության լուսանկարներից, որոնցից ակնհայտ է, որ այդ աշխատանքները կատարվել են մինչև կապալառուի հետ պայմանագրի կնքելը) հետևաբար փոխհատուցվող գումարը պետք է հաշվարկվեր և վճարվեր շահառուի կողմից իրականացրած այգեհիմնման համար սահմանված գումարի չափով, որի առավելագույն չափը կկազմեր 10,500.0 հազ դրամ, այնինչ հաշվարկվել և վճարվել է կապալառուի միջոցով այգեհիմնման համար սահմանված առավելագույն գումարի չափով՝ 13,200.0 հազ. դրամ։  
· Ն․Ս․-ն 4 հա ինտենսիվ այգու հիմնման աշխատանքներում Ծրագրով նախատեսված աշխատանքներից, կաթիլային ոռոգման համակարգի ձեռքբերման և մոնտաժման, տնկիների ձեռքբերման և տնկման և հակակարկտային համակարգի ձեռքբերման և տեղադրման աշխատանքներն իրականացրել է կապալառու կազմակերպության միջոցով, իսկ խորը վարի, չիզելի, քարհավաքման աշխատանքները, շպալերայի հիմնման, հողամասի տեղաձևման պարարտացման, հողախառնուրդի պատրաստման և տեղափոխման աշխատանքները  չեն պատվիրվել և չեն իրականացվել կապալառու կազմակերպության միջոցով (հետևաբար փոխհատուցվող գումարը պետք է հաշվարկվեր և վճարվեր շահառուի կողմից իրականացրած այգեհիմնման համար սահմանված գումարի չափով, որի առավելագույն չափը կկազմեր 33,200.0 հազ դրամ այնինչ հաշվարկվել և վճարվել է որպես կապալառուի միջոցով այգեհիմնում 41,025.73 հազ. դրամի չափով։
Հաշվեքննվող օբյեկտի առարկություններն ու բացատրությունները
Նշված շահառուները ներկայացրել են Կապալի պայմանագրեր այգի հիմնելու վերաբերյալ, իսկ խորը վարի, չիզելի, քարհավաքման և նշված այլ աշխատանքների վերաբերյալ առանձին ծախսեր չեն ներկայացվել:
Հաշվեքննողի մեկնաբանությունը
Չի ընդունվում, քանի որ նշված պայմանագրերում հստակ նշված են կատարման ենթակա աշխատանքները և նրանք չեն ներառում ծրագրով սահմանված ամողջական այգեհիմնման համար պարտադիր բոլոր աշխատանքները։
6․1․3․ Առկա է անհամապատասխանություն «Քաղաքաշինության մասին» ՀՀ օրենքի 9-րդ հոդվածի 2-րդ պարբերության ա) կետի, 6-րդ հոդվածի 4-րդ պարբերության ա) և գ) ենթակետերի,  «Լիցենզավորման մասին» ՀՀ օրենքի 43-րդ հոդվածի 1-ին մասին և 2-րդ մասի աղյուսակի 17-րդ կետի 3-րդ ենթակետի պահանջների հետ։
Համաձայն «Քաղաքաշինության մասին» ՀՀ օրենքի 
- 9-րդ հոդվածի 2-րդ պարբերության ա) կետի շինարարություն իրականացնողները պարտավոր են ունենալ համապատասխան գործունեության իրավունքի լիցենզիա.
- 6-րդ հոդվածի 4-րդ պարբերության ա) կետի  կառուցապատողները պարտավոր են կառուցապատումն իրականացնել օրենքով սահմանված կարգով` հաստատված ճարտարապետաշինարարական նախագծին համապատասխան, շինարարության թույլտվության հիման վրա.
- 6-րդ հոդվածի 4-րդ պարբերության գ) կետի կառուցապատողները պարտավոր են քաղաքաշինական գործունեություն (բացառությամբ սույն օրենքի 23 հոդվածով սահմանված շինարարության թույլտվություն չպահանջող աշխատանքների) իրականացնել բացառապես հաստատված քաղաքաշինական փաստաթղթերին համապատասխան.
Համաձայն «Լիցենզավորման մասին» ՀՀ օրենքի 
- 43-րդ հոդվածի 1-ին մասի գործունեությունը համարվում է լիցենզավորման ենթակա, եթե այն ընդգրկված է սույն հոդվածի աղյուսակում:
- 43-րդ հոդվածի 2-րդ մասի աղյուսակի 17-րդ կետի 3-րդ ենթակետի շինարարության իրականացում (բացառությամբ շինարարության թույլտվություն չպահանջող աշխատանքների, համապատասխան նպատակի համար նախատեսված հողամասի տարածքում ոչ ձեռնարկատիրական նպատակով սեփականատիրոջ կողմից կառուցվող` 300 քմ ընդհանուր մակերեսը չգերազանցող` մինչև երկու վերգետնյա ու մեկ ստորգետնյա հարկ ունեցող անհատական բնակելի տների, հաստատված բազմակի օգտագործման օրինակելի նախագծերով կառուցվող օբյեկտների, 150 քմ ընդհանուր մակերեսը չգերազանցող օժանդակ շինությունների, 50 քմ ընդհանուր մակերեսը չգերազանցող ավտոտնակների, 1000 քմ ընդհանուր մակերեսը չգերազանցող ջերմոցների, 500 քմ ընդհանուր մակերեսը չգերազանցող գյուղատնտեսական արտադրական նշանակության ոչ հիմնական շինությունների և 100 քմ ընդհանուր մակերեսը չգերազանցող հասարակական նշանակության ոչ հիմնական շինությունների) լիցենզավորման ենթակա գործունեություն է։
Հաշվեքննիչ պալատը 2022 թվականի սեպտեմբերի 30-ին  N ՀՊԵ/03/406-2022 գրությամբ քաղաքաշինության բնագավառի կառավարման պետական լիազորված մարմնից՝ ՀՀ քաղաքաշինության պետական կոմիտեից խնդրել էր պարզաբանել 0.5 հեկտարից մինչև 100 հեկտար այգեհիմնման աշխատանքներում կաթիլային ոռոգման համակարգի կառուցման և/կամ հակակարկտային ցանցերի տեղադրման աշխատանքները հանդիսանում են արդյո՞ք քաղաքաշինության բնագավառի համապատասխան գործունեության իրավունքի լիցենզիա պահանջող աշխատանքներ թե ոչ։ Նշված հարցմանն ի պատասխան, ՀՀ քաղաքաշինության պետական կոմիտեն 2022թ-ի հոկտեմբերի 6-ի  N 01/22,4/10881-2022 գրությամբ պատասխանել է, որ «…0.5 հեկտարից մինչև 100 հեկտար այգեհիմնման աշխատանքներում կաթիլային ոռոգման համակարգի կառուցման և հակակարկտային ցանցերի շինարարական աշխատանքների իրականացման համար ընդգրկված շինարարության թույլտվություն չպահանջող աշխատանքներում բացառություններ սահմանված չեն (հիմք՝ Լիցենզավորման մասին օրենքի 43-րդ հոդվածի  2-րդ մասով հաստատված աղյուսակի 17-րդ կետի 3-րդ ենթակետով սահմանված բացառություններ և Կառավարության 2015 թվականի մարտի 19-ի N 596-Ն որոշմամբ հաստատված 4-րդ հավելվածի 1-ին ցանկ)…»: 
	Ուսումնասիրությամբ պարզվել է, որ մեկ շահառուի կողմից այգեհիմնման աշխատանքներում հակակարկտային ցանցի տեղադրման և 33 շահառուների կողմից այգեհիմնման աշխատանքներում կաթիլային ոռոգման համակարգերի տեղադրման աշխատանքներն իրականացվել են համապատասխան գործունեության իրավունքի լիցենզիա չունեցող անձանց կողմից, որից 26 ֆիզիկական անձ և 8 իրավաբանական անձ։ 
 Ընդ որում, համաձայն Լիցենզավորման մասին ՀՀ օրենքի 7-րդ հոդվածի 1-ին մասի, Լիցենզավորման ենթակա գործունեության տեսակներով զբաղվելու իրավունք ունեն իրավաբանական և ֆիզիկական անձինք, ինչպես նաև անհատ ձեռնարկատերը: Լիցենզիա ստացած ֆիզիկական անձն իրավունք ունի զբաղվել այդ բնագավառում ձեռնարկատիրական գործունեությամբ միայն որպես անհատ ձեռնարկատեր, բացառությամբ օրենքով սահմանված դեպքերի:
6․1․4․ Առկա է անհամապատասխանություն ՀՀ կառավարության 2019 թվականի մարտի 29-ի «ՀՀ խաղողի, ժամանակակից տեխնոլոգիաներով մշակվող ինտենսիվ այգիների և հատապտղանոցների հիմնման համար պետական աջակցության ծրագիրը հաստատելու մասին» N 361-Լ որոշման հավելվածի 16-րդ կետի 8-րդ ենթակետի պահանջի հետ:
Համաձայն հավելվածի 16-րդ կետի 8-րդ ենթակետի Ծրագրի նպատակին հասնելու համար անհրաժեշտ է լուծել հետևյալ խնդիրները՝ …ծրագրի մոնիթորինգի իրականացման մեխանիզմի առաջադրումը։
Հաշվեքննությամբ պարզվել է, որ Ծրագրի մոնիթորինգի իրականացման որևէ մեխանիզմ չի առաջադրվել։ Չկա մոնիթորինգի իրականացման կազմված և հաստատված կարգ (մեթոդաբանություն)։
6․1․5․ Առկա է անհամապատասխանություն ՀՀ հողային օրենսգրքի 7-րդ հոդվածի 16-րդ մասի և 8-րդ հոդվածի 5-րդ մասի պահանջի հետ։
Համաձայն ՀՀ հողային օրենսգրքի
- 7-րդ հոդվածի 16-րդ մասի «…սեփականության կամ ընդհանուր համատեղ սեփականության իրավունքների պետական գրանցում ստացած հողամասի նպատակային կամ գործառնական նշանակությունը փոփոխված է համարվում հողամասի նկատմամբ փոխված նպատակային կամ գործառնական նշանակությամբ իրավունքները պետական գրանցում ստանալու պահից…»
- 8-րդ հոդվածի 5-րդ մասի «… մինչև սույն մասին համապատասխան` հողամասի նկատմամբ սահմանված կարգով գույքային իրավունքի պետական գրանցում ստանալը հողամասը` դրա սեփականատիրոջ կամ օգտագործողի կողմից կարող է օգտագործվել նախկին նպատակային կամ գործառնական նշանակությամբ…»
32 դեպքով շահառուների կողմից այգեհիմնման աշխատանքներ են իրականացվել և Նախարարության կողմից այդ աշխատանքների համար ցույց տրված ծախսերը ընդունվել և փոխհատուցվել են այնպիսի հողամասերում, որոնց գործառնական նշանակությունները, համաձայն իրավունքների պետական գրանցման վկայականների, 22 դեպքով եղել են վարելահողեր, 5 դեպքով՝ արոտավայր, 2 դեպքով՝ գյուղատնտեսական նշանակության, 2 հնդավոր և 1 այլ հողատեսք։ 
6․1․6 Առկա է անհամապատասխանություն ՀՀ կառավարության 2019 թվականի մարտի 29-ի «ՀՀ խաղողի, ժամանակակից տեխնոլոգիաներով մշակվող ինտենսիվ այգիների և հատապտղանոցների հիմնման համար պետական աջակցության ծրագիրը հաստատելու մասին» N 361-Լ որոշման հավելվածի 41-րդ կետի պահանջի հետ։
Համաձայն Ծրագրի 41-րդ կետի Փոխհատուցման ենթակա գումարը փոխանցվում է շահառուի հաշվեհամարին համապատասխան պայմանագրի կնքումից հետո՝ 5 աշխատանքային օրվա ընթացքում։
Բոլոր դեպքերում վճարումներն իրականացվել են սահմանված ժամկետների ուշացումներով, առանձին դեպքերով այն իրականացվել է փոխհատուցման տրամադրման պայմանագիրը կնքելուց 3 ամիս անց։ 
6․1․7․ Առկա է անհամապատասխանություն «Սերմերի մասին» ՀՀ օրենքի 5-րդ հոդվածի 1-ին մասի պահանջի հետ:
Համաձայն «Սերմերի մասին» ՀՀ օրենքի 5-րդ հոդվածի 1-ին մասի պահանջների, Հայաստանի Հանրապետության տարածքում օգտագործման և հետագա բազմացման նպատակով թույլատրվում են բույսերի այն սորտերը, որոնք անցել են տնտեսական օգտակարության պետական փորձարկում և գրանցվել օգտագործման թույլտվություն ունեցող սորտերի ցանկում:
Օգտագործման թույլտվություն ունեցող սորտերի ցանկը վարում և տարեկան առնվազն մեկ անգամ հրապարակում է լիազորված մարմինը:
Քանի որ տնկանյութերի ձեռքբերման ոչ մի փաստաթղթում նշված չեն տնկանյութերի սորտերը, սակայն դրանց կից ներկայացված բուսասանիտարական անձնագրերից մի քանիսում նշված են տնկիների սորտերը, մեր կողմից կատարվել է բուսասանիտարական անձնագրերում նշված սորտերի և ՀՀ էկոնոմիկայի նախարարի 2019թ-ի փետրվարի 14-ի N 28Լ և 2021թ-ի դեկտեմբերի 22-ի N 1666Լ հրամաններով հաստատված ՀՀ-ում օգտագործման թույլտվություն ունեցող բույսերի սորտերի ցանկերում ներառված սորտերի համադրում․ պարզվել է, որ շահառուների կողմից ներկայացված բուսասանիտարական անձնագրերում որպես տնկանյութ նշված ընկուզենու Իդեալ և Թզուկ, սերկևիլենու Թզուկ, նշենու Թզուկ, խաղողի Հաղթանակ և Մեղրաբույր, խնձորենու Սթար կրիմսոն, տանձենու Դյուշես սորտերը բացակայում են վերոնշյալ ցանկերում կամ դրանց օգտագործումը և բազմացումը ՀՀ տարածքում օրենքով չի թույլատրվում։
Հաշվեքննվող օբյեկտի առարկություններն ու բացատրությունները
Առհասարակ տնկանյութի կիրառությունը կարգավորող օրենսդրություն ՀՀ-ում չի եղել և «Սերմերի և տնկանյութի մասին» օրենքը ընդունվել է 2022 թվականի սեպտեմբերի 14-ին և ուժի մեջ է մտնելու հրապարակման ամսաթվից մեկ տարի հետո։ Հետևաբար պտղա-հատապտղատու մշակաբույսերի սորտերի և դրանց տնկանյութերի կիրառումը պայմանավորված չէ ՀՀ-ում օգտագործման թույլտվություն ունեցող սորտերի ցանկում ներառված լինելու հանգամանքով։ Միաժամանակ կրկին անգամ հայտնում եմ, որ սորտի ծագումը հավաստող փաստաթուղթը տնկանյութի հավաստագիրն է և բուսասանիտարական անձնագիրը չի կարող հավաստիացնել սորտի ծագումը։  
Հաշվեքննողի մեկնաբանությունը
Չի ընդունվում քանի որ անհամապատսխանությունն արձանագրվել է ոչ թե «Սերմերի և տնկանյութերի մասին»  օրենքի պահանջների հանդեպ այլ ՀՀ-ում գործող «Սերմերի մասին»  ՀՀ օրենքի պահանջների հանդեպ։ Բացի այդ հաշվեքննվողի կողմից անտեսվում է ՀՀ-ում գործող «Սերմերի մասին»  օրենքի գոյության փաստը։
 6․1․8․ Առկա է անհամապատասխանություն ՀՀ կառավարության 2019 թվականի մարտի 29-ի «ՀՀ խաղողի, ժամանակակից տեխնոլոգիաներով մշակվող ինտենսիվ այգիների և հատապտղանոցների հիմնման համար պետական աջակցության ծրագիրը հաստատելու մասին» N 361-Լ որոշման հավելվածի 42-րդ կետի պահանջի հետ:
Համաձայն հավելվածի 42-րդ կետի ծրագրի շրջանակներում հիմնված այգիների տարածքները պետք է հաշվարկվեն տարածքի չափագրման հիման վրա ներկայացված տեղեկատվության համաձայն: Ինտենսիվության ցուցանիշը ճշտելու համար պետք է հաշվարկվի մեկ հեկտար տարածության վրա առկա տնկիների թիվը:
Չնայած նրան, որ հիմնված այգու մակերեսը հանդիսանում է նաև փոխհատուցման գումարի չափի հաշվարկման հիմնական չափորոշիչը, ոչ մի դեպքով Նախարարության կողմից այգու տարածքի չափագրում չի կատարվել։ Ավելին, առկա է նաև դեպք, երբ նույնիսկ տնկիների քանակը որևէ մեթոդաբանությամբ չի հաշվարկվել։ Մասնավորապես, շահառու Ա․Ս․-ի այգու տեղանքի ավարտական ուսումնասիրության արձանագրությունում նշել են, որ «…Այգեհիմնումն իրականացվել է շպալերային համակարգով 1մ*3մ միջին տնկման սխեմայով։ Ըստ շահառուի տնկվել են 3000 (երեք հազար) հատ արմատակալներ…»։ 
Ընդ որում, հարկ է նշել, որ Ա․Ս․-ի ներկայացրած փաստաթղթերում չկան տնկանյութի ձեռքբերման փաստաթղթեր։ 1մ*3մ տնկման սխեմայով հաշվարկի դեպքում 0.72 հա տարածքում տնկիների քանակը կկազմի 2400 հատ։ Շահառու ճանաչվելու համար ներկայացրած դիմումին կից տեղեկանքում Ա. Ս․-ն նշել է, որ նախատեսում է 2500 հատ տնկանյութ։
Նշված արձանագրության հիման վրա շահառուին վճարվել է 1,285․76 հազ․ դրամի չափով փոխհատուցում։
6․2․ 1187-12004 (452200) «Հայաստանի Հանրապետության ագրոպարենային ոլորտի սարքավորումների  լիզինգի  աջակցության ծրագիր»
6․2․1․ Առկա է անհամապատասխանություն ՀՀ կառավարության 19.07.2018 թվականի N 893-Լ «ՀՀ-ում ագրոպարենային ոլորտի սարքավորումների լիզինգի աջակցության ծրագիրը հաստատելու մասին» որոշման հավելվածի 40-րդ կետի 1-ին ենթակետի պահանջի հետ։
       «ՀՀ-ում ագրոպարենային ոլորտի սարքավորումների լիզինգի աջակցության ծրագիրը հաստատելու մասին» ՀՀ կառավարության 19.07.2018 թվականի N 893-Լ որոշման հավելվածի 40-րդ կետի 1-ին ենթակետով սահմանվել է, որ ծրագրի շրջանակներում լիզինգի պայմանագիրը կնքվում է մինչև 8 տարի ներառյալ` մարման ժամկետով։  «ՀՀ-ում ագրոպարենային ոլորտի սարքավորումների լիզինգի աջակցության ծրագիրը հաստատելու մասին ՀՀ  կառավարության 2018 թվականի հուլիսի 19-ի N 893-լ որոշման մեջ փոփոխություններ և լրացումներ կատարելու մասին» ՀՀ կառավարության  2022 թվականի հունվարի 27-ի N 95-լ որոշմամբ հավելվածի 40-րդ կետի 1-ին ենթակետով սահմանված պահանջը փոխվել է և սահմանվել է մինչև 5 տարի, ներառյալ` մարման ժամկետով։ Նշված որոշումը ուժի մեջ է մտել 01.02.2022թ-ին։ Որոշման հավելվածի 40-րդ կետի 1-ին ենթակետի փոփոխությունը ուժի մեջ մտնելուց հետո, կնքված պայմանագրերից թվով 4 պայմանագիր կնքվել է նախատեսված ժամկետից ավելի երկար ժամկետով։ 
6․2․2․ Առկա է անհամապատասխանություն ՀՀ կառավարության 19.07.2018 թվականի N 893-լ «ՀՀ-ում ագրոպարենային ոլորտի սարքավորումների լիզինգի աջակցության ծրագիրը հաստատելու մասին» որոշման հավելվածի 40-րդ կետի 1-ին ենթակետի պահանջի հետ։
      ՀՀ կառավարության 19.07.2018 թվականի N 893-լ «ՀՀ-ում ագրոպարենային ոլորտի սարքավորումների լիզինգի աջակցության ծրագիրը հաստատելու մասին» որոշման հավելվածի 40-րդ կետի 1-ին ենթակետով սահմանվել է, որ ծրագրի շրջանակներում լիզինգի պայմանագիրը կնքվում է մինչև 8 տարի, ներառյալ` մարման ժամկետով։  Մինչև որոշման նշված հոդվածում փոփոխությունների կատարումը,   թվով 11 պայմանագիր կնքվել է նախատեսված ժամկետից ավելի երկար ժամկետով։ 
6․2․3․ Առկա է անհամապատասխանություն ՀՀ կառավարության 19.07.2018 թվականի N 893-լ «ՀՀ-ում ագրոպարենային ոլորտի սարքավորումների լիզինգի աջակցության ծրագիրը հաստատելու մասին» որոշման հավելվածի 40-րդ կետի 2-րդ ենթակետի պահանջի հետ։
    Համաձայն ՀՀ կառավարության 19.07.2018 թվականի N 893-լ «ՀՀ-ում ագրոպարենային ոլորտի սարքավորումների լիզինգի աջակցության ծրագիրը հաստատելու մասին» որոշման հավելվածի 40-րդ կետի 2-րդ ենթակետի՝ լիզինգը տրամադրվում է Հայաստանի Հանրապետության դրամով տարեկան մինչև 12 տոկոս փաստացի տոկոսադրույքով, որից սուբսիդավորվում է մինչև 10 տոկոսային կետը (մինչև փոփոխությունը՝ 27․01․2022 թվականը լիզինգը տրամադրվել է մինչև 11 տոկոս տոկոսադրույքով, որի մինչև 7 տոկոսային կետը սուբսիդավորվել է)։
	2022 թվականի հաշվեքննվող ժամանակաշրջանի ընթացքում ծրագրի շրջանակում կնքված պայմանագրերով 239 դեպքով ոչ սահմանամերձ բնակավայրերի տարածքներում գործունեություն իրականացնող տնտեսավարողներ սուբսիդավորվել են նախատեսված 10 տոկոսային կետից ավելի տոկոսով, իսկ «Նորդեն Թերուար» ՍՊԸ-ն (ՀՀ Տավուշի մարզ Կողբ համայնք), որը համարվում է սոցիալական աջակցություն ստացող սահմանամերձ բնակավայրերի տարածքներում  գործունեություն իրականացնող տնտեսվարող,  սուբսիդավորվել է 13․10 տոկոսի չափով որոշմամբ սահմանված 12 տոկոսի փոխարեն։
Հաշվեքննվող օբյեկտի առարկություններն ու բացատրությունները և հաշվեքննողի մեկնաբանությունը։
Հաշվեքննվող օբյեկտի կողմից որպես առարկություններ և բացատրություններ ներկայացրել են ՀՀ կառավարության մի շարք որոշումներից մեջբերումներ առանց նշելու այդ մեջբերումների նպատակները։ Մեջբերումների ծավալուն լինելու պատճառով այն չենք տեղադրում եզրակացությունում։
6․2․4․ Առկա է անհամապատասխանություն ՀՀ կառավարության 19.07.2018 թվականի N 893-լ «ՀՀ-ում ագրոպարենային ոլորտի սարքավորումների լիզինգի աջակցության ծրագիրը հաստատելու մասին» որոշման հավելվածի 41-րդ կետի 6-րդ ենթակետի պահանջների հետ։
ՀՀ կառավարության 19.07.2018 թվականի N 893-լ որոշման հավելվածի 41-րդ կետի 6-րդ ենթակետի պահանջների համաձայն Ֆինանսական կառույցը վարկի տոկոսադրույքի սուբսիդավորման հայտը ներկայացնում է ԳՖԿ-ին՝ ամիսը մեկ անգամ, ոչ ուշ, քան հաջորդ ամսվա հինգերորդ աշխատանքային օրը: ԳՖԿ-ն պարտավոր է հայտը ստանալուց տասը աշխատանքային օրվա ընթացքում բավարարել այն և վարկի տոկոսադրույքի սուբսիդավորման գումարը փոխանցել Ֆինանսական կառույցի համապատասխան հաշվին, եթե հայտը բավարարում է ծրագրի պահանջներին: 
Ներկայացված տեղեկատվության համաձայն, հաշվեքննվող ժամանակաշրջանում, ԳՖԿ-ին ներկայացված 91 հայտերից միայն 3 դեպքով են հայտերը բավարարվել սահմանված ժամկետում, մնացած դեպքերով վարկի տոկոսադրույքի սուբսիդավորման գումարը Ֆինանսական կառույցին է փոխանցել սահմանված ժամկետից ուշ ։
6․3․ 1022-12004(452200) «Գյուղատնտեսական հումքի մթերումների (գնումների) նպատակով  տրամադրվող վարկերի տոկոսադրույքների սուբսիդավորում»
6․3․1․ Առկա է անհամապատասխանություն ՀՀ կառավարության 28.02.2019թ. N 201-Լ «Գյուղատնտեսական հումքի մթերումների (գնումների) նպատակով ագրովերամշակման ոլորտին տրամադրվող  վարկերի տոկոսադրույքների սուբսիդավորման ծրագիրը հաստատելու մասին» որոշմամբ հաստատված ծրագրի 24-րդ կետի 3-րդ մասի  պահանջների հետ:
     ՀՀ կառավարության 28.02.2019 թվականի N 201-Լ որոշմամբ հաստատված ծրագրի 24-րդ կետի 3-րդ մասի պահանջների համաձայն սուբսիդավորման ենթակա ՖԿ-ի կողմից գյուղատնտեսական հումքի մթերումների (գնումների) նպատակով տրամադրվող վարկերը պետք է  ունենան առավելագույնը 1 տարի մարման ժամկետ, իսկ ՀՀ կառավարության 2019 թվականի փետրվարի 28-ի 201-լ որոշման մեջ փոփոխություններ և լրացումներ կատարելու մասին ՀՀ կառավարության 02.09.2021 թվականի թիվ 1436-լ որոշման 1-ին կետի «3» ենթակետի «դ» մասի համաձայն խաղողի մթերումների (գնումների) նպատակով տրամադրվող վարկերի համար սահմանվել է 3 տարի մարման ժամկետ, վերամշակման, սառնարանային պահպանության և սպանդանոցային գործունեության համար 1,5 տարի մարման ժամկետ։ Ըստ ներկայացված տեղեկատվության ՖԿ-ի և վարկառուների միջև կնքված տոկոսադրույքի սուբսիդավորմամբ 24 վարկի տրամադրման մասին պայմանագրերում տրամադրվող վարկերի մարման ժամկետները գերազանցում են վերը նշված ժամկետները։ 
6․3․2․ Առկա է անհամապատասխանություն ՀՀ կառավարության 28.02.2019թ. N 201-Լ «Գյուղատնտեսական հումքի մթերումների (գնումների) նպատակով ագրովերամշակման ոլորտին տրամադրվող  վարկերի տոկոսադրույքների սուբսիդավորման ծրագիրը հաստատելու մասին» որոշմամբ հաստատված ծրագրի 25-րդ կետի  պահանջի հետ:
     ՀՀ կառավարության 28.02.2019թ. N 201-Լ որոշմամբ հաստատված ծրագրի 25-րդ կետի պահանջի համաձայն սուբսիդավորվում է գյուղատնտեսական հումքի մթերումների (գնումների) նպատակով տրամադրվող վարկի տարեկան մինչև 9 տոկոսային կետին համարժեք մասը (գումարը)՝ ինչը ՀՀ կառավարության 15․04․2022թվականի թիվ 506-լ որոշմամբ փոփոխվել է, և 2022թվականի ապրիլի 16-ից մինչև 2022թվականի դեկտմբերի 30-ը տրամադրված վարկերի սուբսիդավորման համար սահմանվել է 10 տոկոսային կետ, իսկ ՀՀ կառավարության 18․12․2014 թվականի N 1444-ն որոշմամբ հաստատված սոցիալական աջակցություն ստացող սահմանամերձ բնակավայրերի տարածքներում գործունեություն իրականացնող տնտեսվարողների համար վարկի տոկոսադրույքի սուբսիդավորումը կիրականացվի մինչև 12 տոկոսային կետին համարժեք մասը (գումարը) ։
     2022 թվականի հաշվեքննվող ժամանակաշրջանի ընթացքում ծրագրի շրջանակում կնքված պայմանագրերով 39 դեպքով ոչ սահմանամերձ բնակավայրերի տարածքներում գործունեություն իրականացնող տնտեսավարողներ սուբսիդավորվել են նախատեսված տոկոսային կետից ավելի տոկոսով։
Հաշվեքննվող օբյեկտի առարկություններն ու բացատրությունները և հաշվեքննողի մեկնաբանությունը։
Հաշվեքննվող օբյեկտի կողմից որպես առարկություններ և բացատրություններ ներկայացրել են ՀՀ կառավարության մի շարք որոշումներից մեջբերումներ առանց նշելու այդ մեջբերումների նպատակները։ Մեջբերումների ծավալուն լինելու պատճառով այն չենք տեղադրում եզրակացությունում։
6․3․3․ Առկա է անհամապատասխանություն ՀՀ կառավարության 28.02.2019թ. N 201-Լ «Գյուղատնտեսական հումքի մթերումների (գնումների) նպատակով ագրովերամշակման ոլորտին տրամադրվող  վարկերի տոկոսադրույքների սուբսիդավորման ծրագիրը հաստատելու մասին» որոշմամբ հաստատված ծրագրի 24-րդ կետի  4-րդ ենթակետի պահանջի հետ:
Համաձայն 24-րդ կետի 4-րդ ենթակետի պահանջի ծրագրով սուբսիդավորման ենթակա ՖԿ-երի կողմից տրամադրվող նպատակային վարկերը տրամադրվում են տարեկան մինչև 12 տոկոս անվանական տոկոսադրույքով։
Հաշվեքննությամբ արձանագրվել է, որ 348 դեպքով ՖԿ-երի կողմից հայտերով ներկայացվել և Նախարարության կողմից սուբսիդավորվել են վարկեր 12 տոկոսից բարձր անվանական տոկոսադրույքով։ 
6․4․ 1022-12001 /452200/ «Գյուղատնտեսական վարկերի տոկոսադրույքների սուբսիդավորում»     
6․4․1․ Առկա է անհամապատասխանություն ՀՀ կառավարության 2019 թվականի մարտի 7-ի «Գյուղատնտեսության ոլորտին տրամադրվող վարկերի տոկոսադրույքների սուբսիդավորման ծրագիրը հաստատելու մասին» N 184-Լ որոշման հավելվածի 15-րդ կետի 13-րդ ենթակետի պահանջների հետ:
Համաձայն ՀՀ կառավարության 2019 թվականի մարտի 7-ի «Գյուղատնտեսության ոլորտին տրամադրվող վարկերի տոկոսադրույքների սուբսիդավորման ծրագիրը հաստատելու մասին» N 184-Լ որոշման հավելվածի 15-րդ կետի 13-րդ ենթակետի՝ վարկի տոկոսադրույքի սուբսիդավորման գործընթացը նախաձեռնում են Ֆինանսական կառույցները, որոնք տրամադրում են սույն ծրագրի պայմաններին համապատասխանող վարկեր։ Համաձայն ներկայացված տեղեկատվության, 2022 թվականի ինն ամիսների ընթացքում սուբսիդավորվել են նաև սույն ծրագրի պայմաններին չհամապատասխանող վարկեր, մասնավորապես, ծրագրի մասնակից ֆինանսական կառույցները (ՀՀ-ում գործող 17 առևտրային բանկեր և վարկային կազմակերպություններ) 2022 թվականի հունվար-սեպտեմբեր ամիսներին, սուբսիդավորման գումարը ստանալու նպատակով, ԳՖԿ են ներկայացրել վարկի տոկոսադրույքի ֆինանսավորման հայտեր, որոնցում ներառել են ծրագրի պայմանների չհամապատասխանող վարկեր։ Արդյունքում, 2022 թվականի ինն ամիսների ընթացքում, Ֆինանսական կառույցներին է փոխանցվել 78,761․00 հազար դրամ, սուբսիդավորման գումար։ Մասնավորապես՝
6․4․1․1․  Համաձայն 184-Լ Որոշման 15-րդ կետի 1-ին ենթակետի՝  ծրագիրն իրականացվելու է ՀՀ բոլոր համայնքներում գյուղատնտեսական գործունեություն ծավալելու նպատակով, իսկ համաձայն նույն կետի 5-րդ ենթակետի՝ ծրագրի մասնակիցներն են, մասնավորապես, գյուղատնտեսական գործունեություն իրականացնող ֆիզիկական և իրավաբանական անձինք: Համաձայն ներկայացված տեղեկատվության, Ֆինանսական կառույցների կողմից ներկայացված սուբսիդավորման հայտերում ներառվել են վարկեր, որոնց օգտագործման ոլորտը չի հանդիսանում գյուղատնտեսական գործունեություն[footnoteRef:1]: Արդյունքում, ծրագրի պայմաններին չհամապատասխանող վարկերի համար պետական բյուջեից սուբսիդավորվել է 69,015.00 հազար դրամ։ Հարկ է նշել, որ գործունեության այլ ոլորտների համար Էկոնոմիկայի նախարարության կողմից իրականացվել և իրականացվում են վարկերի տոկոսադրույքի սուբսիդավորման պետական աջակցության այլ ծրագրեր:  [1:  ՀՀ էկոնոմիկայի նախարարի 2013 թվականի սեպտեմբերի 19-ի «ՀՀ տեխնիկատնտեսական և սոցիալական տեղեկատվության «տնտեսական գործունեության տեսակների դասակարգիչ» հաստատելու և ՀՀ էկոնոմիկայի նախարարի 2009 թվականի հունիսի 3-ի n 372-ն հրամանն ուժը կորցրած ճանաչելու մասին» թիվ 874-Ն հրամանի հավելվածով հաստատվել են տնտեսական գործունեության տեսակների դասակարգիչ, որով սահմանված են ՀՀ տնտեսական գործունեության տեսակների անվանումները համապատասխան կոդերով: Դասակարգչի դրույթները ենթակա են կիրառման գերատեսչությունների և կազմակերպությունների կողմից, որոնք իրականացնում են տնտեսական, սոցիալական, ժողովրդագրական և այլ ոլորտներին առնչվող տեղեկատվության հավաքման, մշակման և փոխանցման (փոխանակման) գործընթացներ:] 

Հաշվեքննվող օբյեկտի առարկություններն ու բացատրությունները
Սույն կետում նշված այն պնդումը, որ ֆինանսական կառույցների կողմից ներկայացված սուբսիդավորման հայտերում ներառվել են վարկեր, որոնք չեն համապատասխանում ծրագրի պայմաններին ընդունելի չէ, քանի որ համաձայն ՀՀ կառավարության 2019 թվականի մարտի 7-ի N 184-Լ որոշմամբ հաստատված  գյուղատնտեսության ոլորտին տրամադրվող վարկերի տոկոսադրույքների սուբսիդավորման ծրագրի.
- 11-րդ կետի՝ ծրագրի հիմնական նպատակն է` հանրապետության ագրոպարենային ոլորտում զբաղված ֆիզիկական և իրավաբանական անձանց տրամադրվող վարկերի տոկոսադրույքների մասնակի սուբսիդավորման, վարկավորման պայմանների բարելավման միջոցով նպաստել կապիտալ ներդրումների ծավալների ավելացմանը, արտադրական հզորությունների ընդլայնմանը, տնտեսությունների խոշորացմանն ու զարգացմանը, արդիական տեխնոլոգիաների ներդրմանը, գյուղատնտեսության արտադրողականության բարձրացմանը և արտադրության ծավալների ավելացմանը,
- 13-րդ կետի՝ ծրագիրն ուղղվելու է ագրոպարենային ոլորտի զարգացման ծրագրերի վարկավորմանը,
-16-րդ կետի 1-ին ենթակետի (մինչև ՀՀ կառավարության 2022 թվականի հունվարի 27-ին  N 103-Լ որոշումը ուժի մեջ մտնելը)՝ վարկի տոկոսադրույքի սուբսիդավորումը դադարեցվում է վարկառուի կողմից վարկը ոչ նպատակային (ագրոպարենային ոլորտում չընդգրկվող բնագավառներում) օգտագործելը։ Ներկայացված վարկերը տրամադրվել են մինչև ՀՀ կառավարության 2022 թվականի հունվարի 27-ին N 103-Լ որոշումը ուժի մեջ մտնելը՝ ագրոպարենային ոլորտում ընդգրկված բնագավառում օգտագործելու համար, և 1.1.1 կետում նշված դրույթները հիմնականում հիմնավոր և ընդունելի չեն։
Հարցի վերաբերյալ ֆինանսական կառույցների կողմից ներկայացվել են մեկնաբանություններ և պարզաբանումներ։
Էկոնոմիկայի նախարարության կողմից ԳՖԿ-ին առաջարկվել է ֆինանսական կառույցների հետ  ևս մեկ անգամ քննարկել գյուղատնտեսական վարկերի տոկոսադրույքների սուբսիդավորման ծրագրի շրջանակում Հաշվեքննիչ պալատի կողմից 6-րդ հավելվածով (6 ամսվա հաշվեքննության) ներկայացված վարկերի ագրոպարենային ոլորտում չօգտագործման դեպքերը։ Վարկերի ոչ նպատակային օգտագործման դեպքերով (ագրոպարենային ոլորտում չօգտագործման) ծրագրի 16-րդ կետի 1-ին և 6-րդ ենթակետերի համաձայն առաջարկվել է դադարեցնել սուբսիդավորումը և մինչ այդ պահը տրամադրված սուբսիդավորման գումարները hետ վերադարձնել։ Ցանկը կցվում է՝ Հավելված 6.1 (6 ամսվա հաշվեքննության) (ներառված է 30 վարկառուի վերաբերյալ տվյալներ։
ՖԿ-ների պատասխաններ
ՍՊԸ-ին և Գ.Մ.Ս.-ին տրամադրված վարկերը օգտագործվել են նպատակային (համապատասխանաբար՝ խոզաբուծություն և ԽԵԿ-ի ձեռք բերում), որի վերաբերյալ առկա է մոնիթորինգի հաշվետվություն։
Հ.Խ. ԱՁ-ի սուբսիդավորումը դադարեցվել է և մինչև այս պահը սուբսիդավորված գումարները հետ են վերադրաձվել։ Միաժամանակ, ՖԿ-ն շահառուի դիմումի հիման վրա դիմել է ԳՖԿ-ին՝ վարկի օգտագործումը նպատակային ճանաչելու վերաբերյալ։
«…» ԲԲԸ-ի գրությամբ նշել է, որ հավելված 6.1-ով ներկայացված բոլոր վարկերը օգտագործվել են նպատակային և համապատասխանում են ծրագրի պայմաններին, ոլորտները ՖԿ-ի կողմից ճշգրտվել են։
«…» ՓԲԸ –Վ.Պ.-ի վարկի սուբսիդավորումը դադարեցվել է և գումարը հետ է վերադարձվել։
Հաշվեքննողի մեկնաբանությունը
Գյուղատնտեսության ոլորտին վարկերի տրամադրելը չի հակասում ագրոպարենային ոլորտի զարգացմանը նպատակին, որոշմամբ նախատեսված է հզորացնել հանրապետության ագրոպարենային ներուժը Գյուղատնտեսության ոլորտին վարկերի տրամադրելով, որոշման հավելվածի 15-րդ կետը սահմանում է, որ վարկեր պետք է տրամադրվեն  գյուղատնտեսական գործունեություն իրականացնող ֆիզիկական և իրավաբանական անձանց։

6․4․1․2․ Համաձայն 184-Լ Որոշման 15-րդ կետի 4-րդ ենթակետի՝ վարկերը տրամադրվելու են մինչև 1 մլն դրամ, 3-50 մլն դրամ[footnoteRef:2]։ Համաձայն ներկայացված տեղեկատվության, Ֆինանսական կառույցների կողմից ներկայացված սուբսիդավորման հայտերում ներառվել են վարկեր, որոնց գումարը մեծ է 1 մլն դրամից և փոքր է 3 մլն դրամից։ Արդյունքում, ծրագրի պայմաններին չհամապատասխանող վարկերի համար պետական բյուջեից սուբսիդավորվել է 4,386.00 հազար դրամ։ [2:  Համաձայն վարկը տրամադրելու օրվա դրությամբ 184-Լ Որոշման գործող խմբագության] 

Հաշվեքննվող օբյեկտի առարկություններն ու բացատրությունները
Հավելված 4-ով (6 ամսվա հաշվեքննության) ներկայացվել են ծրագրի շրջանակում տրամադրված 57 վարկ, որոնց գումարը մեծ է 1 մլն դրամից և փոքր 3 մլն դրամից։
Համաձայն բանկերից ստացված մեկնաբանությունների՝ «Ք.Ա.Կ. ՈՒՎԿ» ՓԲԸ-ի կողմից վարկերը տրամադրվել են ծրագրով սահմանված գումարի շրջանակում՝ առանձին փուլերով (ինչը սահմանված է ծրագրի 15-րդ կետի 4-րդ ենթակետով) կամ արտարժույթով (սահմանված է ՀՀ կառավարության 26.03.2020թ. թիվ 356-Լ որոշմամբ)։
«Ա.» ԲԲԸ-ի կողմից նշվել է, որ բանկի կողմից հայտերում սխալմամբ նշվել է վարկերի մնացորդային գումարը, որը կշտկվի հետագա հաշվետվություններում: Վարկերը տրամադրվել են ծրագրով սահմանված գումարի շրջանակում։
«Կ.Բ.» ՓԲԸ-ի կողմից վարկը տրամադրվել է ծրագրով սահմանված գումարի շրջանակում՝ առանձին փուլերով։
«Հ.Զ.Ն.Կ.ՈՒՎԿ» ՓԲԸ-ի կողմից նշվել է, որ վարկը տրամադրվել է  ՀՀ կառավարության 26.03.2020թ. թիվ 356-Լ որոշման շրջանակում, համաձայն որի տրամադրված  3,000,000 ՀՀ դրամ վարկից համաֆինանսավորվել է 30%-ը՝ 900,000 ՀՀ դրամը և տրամադրվել է 2,100,000 ՀՀ դրամ վարկ:
Էկոնոմիկայի նախարարության կողմից ԳՖԿ-ին առաջարկվել է համապատասխան ֆինանսական կառույցների հետ ևս մեկ անգամ քննարկել 1 մլն դրամից մեծ և 3 մլն դրամից փոքր վարկերի առկայությունը (որոնք չեն տրամադրվել առանձին փուլերով կամ արտարժույթով), առանձին փուլերով տրամադրված վարկերի դեպքում նշել վարկի ամբողջական գումարը, իսկ արտարժույթի դեպքում փոխարժեքը։ Ծրագրի պահանջներին չհամապատասխանող վարկերի առկայության դեպքում (1 մլն դրամից մեծ և 3 մլն դրամից փոքր) դադարեցնել սուբսիդավորումը և մինչ այդ պահը տրամադրված սուբսիդավորման գումարները հետ վերադարձնել։
ՖԿ-ների պատասխաններ
«Ա.» ԲԲԸ- հաշվետվության մեջ նշվել են վարկի մնացորդային գումարները, իսկ բոլոր 4 շահառուներին տրամադրված վարկի գումարը՝ 3 մլն դրամ է։
«Հ.Զ.Ն.Կ.ՈՒՎԿ» ՓԲԸ-ի կողմից վարկը 1 վարկը տրամադրվել է  ՀՀ կառավարության 26.03.2020թ. թիվ 356-Լ որոշման շրջանակում, համաձայն որի տրամադրված  3,000,000 ՀՀ դրամ վարկից համաֆինանսավորվել է 30%-ը՝ 900,000 ՀՀ դրամը և տրամադրվել է 2,100,000 ՀՀ դրամ վարկ։
«Կ.Բ.» ՓԲԸ-ի կողմից 1 վարկը տրամադրվել է 6.4 մլն դրամի չափով՝ 2 փուլով։
«Ք.Ա.Կ.ՈՒՎԿ» ՓԲԸ- 51 վարկառուի վարկերը տրամադրվել են փուլային տարբերակով կամ արտարժույթով։
Հաշվեքննողի մեկնաբանությունը
Հայտերով ներկայացված են որպես տարբեր վարկային պայմանագրեր, տարբեր համարներով։ Փուլերով տրամադրված վարկը, սովորաբար, լինում է նույն պայմանագրի շրջանակում։ Նշված պարզաբանումը ներկայացվել էր նաև վեց ամիսների հաշվեքննությամբ արձանագրված անհամապատասխանություններին, սակայն նույն մոտեցմամբ (տարբեր պայմանագրի համարներով) ներկայացվել են նաև 2022թ 3-րդ եռամսյակում ներկայացված հայտերում։  
6․4․1․3․ Համաձայն 184-Լ Որոշման 15-րդ կետի 5-րդ ենթակետի՝ խոզաբուծության և թռչնաբուծության նպատակով տրամադրվող վարկերի դեպքում վարկավորման ժամկետը սահմանված է մինչև 3 տարի[footnoteRef:3]։ Համաձայն ներկայացված տեղեկատվության, Ֆինանսական կառույցների կողմից ներկայացված սուբսիդավորման հայտերում ներառվել են խոզաբուծության և թռչնաբուծության նպատակով տրամադրված վարկեր, որոնց վարկավորման ժամկետը եղել է 3 տարուց ավելի (մինչև 5 տարի)։ Արդյունքում, ծրագրի պայմաններին չհամապատասխանող վարկերի համար պետական բյուջեից սուբսիդավորվել է 3,062․00 հազար դրամ։  [3:  Համաձայն վարկը տրամադրելու օրվա դրությամբ 184-Լ Որոշման գործող խմբագության] 

Հաշվեքննվող օբյեկտի առարկություններն ու բացատրությունները
Հավելված 1-ով (6 ամսվա հաշվեքննության) խոզաբուծության և թռչնաբուծության նպատակով տրամադրվող վարկերի ժամկետը սահմանվել է 3 տարի՝ ՀՀ կառավարության 26.03.2020թ. N 356-Լ ու ՀՀ կառավարության 31.03.2020թ. N 399-Լ որոշումներով և գործել է 2020 թվականի ապրիլից մինչև դեկտեմբերի 31-ը։ Մինչ այդ գործող պայմաններով թույլատրվում էր վարկերը տրամադրել մինչև 5 տարի մարման ժամկետով։ Հավելված 1-ում նշված վարկերից տվյալ պայմանի խախտմամբ վարկ տրամադրվել է 7 շահառուի։ 
Համաձայն «Հ.» ՓԲԸ-ի ստացված մեկնաբանության՝ վարկը տրամադրվել է անասնաշենք կառուցելու նպատակով (ինչը համապատասխանում է ՀՀ կառավարության 26.03.2020թ. N 356-Լ որոշման աղյուսակ 1-ի առաջին տողով նշված պայմաններին)։ «Ա.» ԲԲԸ-ի մեկնաբանությունները կցվում են։
Էկոնոմիկայի նախարարության կողմից ԳՖԿ-ին առաջարկվել է վերոնշյալ վարկառուների և ֆինանսական կառույցների միջև կնքված վարկային պայմանագրերում կատարել համապատասխան փոփոխություններ՝ համապատասխանեցնելով ծրագրի պայմաններին և մինչ այդ պահը ավել սուբսիդավորված գումարները հետ վերադարձնել։
ՖԿ-ների պատասխաններ
«Հ.» ՓԲԸ-ի կողմից վարկը տրամադրվել է անասնաշենք կառուցելու համար, այդ իսկ պատճառով վարկը տրամադրվել է 5 տարի մարման ժամկետով։
«Ա. Բ.» ԲԲԸ- վարկերը տրամադրվել են ՀՀ կառավարության 26.03.2020թ. N 356-Լ որոշման աղյուսակ 1-ին տողով նշված պայմաններին համապատասխան, քանի որ վարկավորման գումարները օգտագործվել են գյուղատնտեսության մի շարք ճյուղերում։ Իսկ 2 շահառուների մասով ՖԿ-ի կողմից վարկերի ժամկետները կկրճատվեն՝ սահմանելով 3 տարի։
Հաշվեքննողի մեկնաբանությունը
Հավելվածում ներառված բոլոր վարկերը տրամադրվել են այն ժամանակահատվածում երբ գործել է 3 տարվա սահմանափակումը։ ՖԿ-ների այն պարզաբանումը, որ վարկերն տրամադրվել են 356-Լ որոշմամբ ընդունելի չէ, քանի որ հայտերում ներկայացրել են որպես 184-Լ որոշմամբ տրամադրված վարկեր, իսկ այդ որոշմամբ գործում է 3 տարվա սահմանափակումը։

6․4․1․4․ Համաձայն 184-Լ Որոշման 15-րդ կետի 5-րդ ենթակետի՝ ավանդական այգու հիմնման նպատակով տրամադրվող վարկերի դեպքում վարկավորման ժամկետը սահմանված է մինչև 7 տարի[footnoteRef:4]։ Համաձայն ներկայացված տեղեկատվության, Ֆինանսական կառույցի կողմից ներկայացված սուբսիդավորման հայտերում ներառվել է վարկ, որը տրամադրված է անտառային տնտեսության համար, և որի վարկավորման ժամկետը 7 տարի է։ Արդյունքում, ծրագրի պայմաններին չհամապատասխանող վարկի համար պետական բյուջեից սուբսիդավորվել է 2,237.00 հազար դրամ։ [4:  Համաձայն վարկը տրամադրելու օրվա դրությամբ 184-Լ Որոշման գործող խմբագության] 

Հաշվեքննվող օբյեկտի առարկություններն ու բացատրությունները
Հավելված 2-ով (6 ամսվա հաշվեքննության) ներկայացված են թվով 3 տնտեսավարողի, 7 տարի մարման ժամկետով տրամադրված վարկեր, որոնք ըստ «վարկի օգտագործման ոլորտ» սյունյակի չեն ներդրվել ավանդական այգու ներդրման համար, այլ ներդրվել են՝ չրագործության, խմիչքի արդյունաբերության և անտառային տնտեսության համար։ 
Համաձայն ՓԲԸ-ներից ստացված մեկնաբանությունների (տե՛ս ֆինանսական կառույցների մեկնաբանությունները) նշված վարկերը տրամադրվել են ավանդական այգու հիմնման նպատակով։
Էկոնոմիկայի նախարարության կողմից ԳՖԿ-ին առաջարկվել է ներկայացնել լրացուցիչ հիմնավորումներ  (ֆինանսական կառույցի և վարկառուրի միջև պայմանագիր, նպատակային մոնիթորինգի արդյունք և այլ փաստաթղթեր)՝ վարկերն ավանդական այգու հիմնման նպատակող օգտագործելու վերաբերյալ։ Կից ցանկով ներկայացված վարկերը ավանդական այգու ներդրման համար օգտագործված չլինելու դեպքում սուբսիդավորված տոկոսադրույքները ենթակա են հետ վերադարձման։
ՖԿ-ների պատասխաններ
«Գ.Կ.ՈՒՎԿ» ՓԲԸ- վարկը տրամադրվել է 6.5 հա ավանդական այգու հիմնման նպատակով՝ 30 մլն դրամ գումարով, 3 փուլով։ Հաշվետվությունում նշվել է անտառային տնտեսություն, քանի որ տվյալներն արտահանվել են ՀԾ 4 համակարգից։
«Հ.Զ.Ն.Կ.ՈՒՎԿ» ՓԲԸ- վարկը տրամադրվել է ավանդական այգու տրամադրման համար, սակայն ուղղությունը նշվել է «Մ.» ՍՊԸ-ի գործունեությունը։
«Կ.Բ.» ՓԲԸ-ի կողմից սխալմամբ նշվել է չրագործություն, սակայն վարկը տրամադրվել է 0.6 հա ավանդական այգու հիմնման նպատակով։
Հաշվեքննողի մեկնաբանությունը
Անհամապատասխանությունում նշված է միայն «Գ.Կ.ՈՒՎԿ» ՓԲԸ կողմից տրամադրված անտառային  տնտեսություն վարկը, մյուս պարզաբանումները անհասկանալի են։  ՀԾ 4 համակարգից արտահանված լինելը չի փոխում հարցի էությունը։
6․4․1․5․ Համաձայն 184-Լ Որոշման 15-րդ կետի 5-րդ ենթակետի՝ մինչև 1 մլն դրամ վարկավորման դեպքում վարկավորման ժամկետը սահմանված է մինչև 2 տարի[footnoteRef:5]։ Համաձայն ներկայացված տեղեկատվության, Ֆինանսական կառույցի կողմից ներկայացված սուբսիդավորման հայտերում ներառվել է 1 մլն դրամ գումարով վարկ, որի վարկավորման ժամկետը եղել է 3 տարի։ Արդյունքում, ծրագրի պայմաններին չհամապատասխանող վարկի համար պետական բյուջեից սուբսիդավորվել է 61.00 հազար դրամ։ [5:  Համաձայն վարկը տրամադրելու օրվա դրությամբ ՀՀ կառավարության 2019 թվականի մարտի 7-ի «Գյուղատնտեսության ոլորտին տրամադրվող վարկերի տոկոսադրույքների սուբսիդավորման ծրագիրը հաստատելու մասին» N 184-Լ որոշման գործող խմբագության:] 

Հաշվեքննվող օբյեկտի առարկություններն ու բացատրությունները
Հավելված 3-ով (6 ամսվա հաշվեքննության) մինչև 1 մլն դրամ միկրովարկը մեկ տնտեսավարողի 2 տարվա փոխարեն տրամադրվել է 3 տարով։ Համաձայն «Կ.Կ.ՈՒՎԿ» ՓԲԸ-ի կողմից ներկայացված պարզաբանման՝ մեկ տնտեսավարողի սխալմամբ 36 ամսով տրամադրված 1 մլն ՀՀ դրամ վարկի ժամկետ կկրճատվի`  սահմանվելով 24 ամիս։
 Էկոնոմիկայի նախարարության կողմից առաջարկվել է վարկի մարման ժամկետը կրճատել, իսկ լրացուցիչ սուբսիդավորված գումարները՝ հետ վերադարձնել։
ՖԿ-ի պատասխան
«Կ.Կ.ՈՒՎԿ» ՓԲԸ-ի կողմից վարկի ժամկետը կրճատվել է և սահմանվել է 24 ամիս։ Ժամկետի կրճատումը կատարվել է վարկային պայմանագրով սահմանված մարման ժամանակացույցի վերջին տարվա հաշվին, ուստի լրացուցիչ սուբսիդավորման գումարներ չեն առաջացել։
Հաշվեքննողի մեկնաբանությունը
Անհամապատասխանությունը չի առարկվել։
6․4․ 2․ Առկա է անհամապատասխանություն 184-Լ որոշման 15-րդ կետի 6-րդ ենթակետի պահանջների հետ[footnoteRef:6]: [6:  Համաձայն 2017 թվական ի սեպտեմբերի 14-ի « Գյուղատնտեսության ոլորտին տրամադրվող վարկերի տոկոսադրույքների սուբսիդավորման  ծրագրին հավանություն տալու մասին» թիվ 39 առձանագրային որոշման հավելվածի 15-րդ կետի 6-րդ ենթակետի՝ Հայաստանի Հանրապետության կառավարության 2014 թվականի դեկտեմբերի 18-ի N 1444-Ն որոշմամբ հաստատված սոցիալական աջակցություն ստացող սահմանամերձ բնակավայրերի և գյուղատնտեսական կոոպերատիվների համար վարկերի տոկոսադրույքի սուբսիդավորումը կիրականացվի այնպիսի չափաքանակով, որպեսզի վարկերը տնտեսավարողներին տրամադրվեն 3 % տոկոսադրույքով:] 

Համաձայն 184-Լ Որոշման 15-րդ կետի 6-րդ ենթակետի՝ Հայաստանի Հանրապետության կառավարության 2014 թվականի դեկտեմբերի 18-ի N 1444-Ն որոշմամբ հաստատված սոցիալական աջակցություն ստացող սահմանամերձ բնակավայրերի համար վարկերի տոկոսադրույքի սուբսիդավորումը կիրականացվի այնպիսի չափաքանակով, որպեսզի վարկերը տնտեսավարողներին տրամադրվեն 0 տոկոս տոկոսադրույքով, իսկ հանրապետության մնացած համայնքների համար սուբսիդավորումը կիրականացվի այնպիսի չափաքանակով, որպեսզի վարկերը տնտեսավարողներին տրամադրվեն 5 տոկոս, իսկ գյուղատնտեսական կոոպերատիվներին՝ 3 տոկոս տոկոսադրույքով։ Համաձայն ներկայացված տեղեկատվության։
6․4․2․1․ Սահմանամերձ որոշ բնակավայրերի համար տրամադրված վարկերը սուբսիդավորվել են մասնակի, մասնավորապես, վարկերը տրամադրված են 12 տոկոս տոկոսադրույքով, սակայն ներկայացված հայտերի համաձայն՝  սուբսիդավորվել են 7 կամ 9 տոկոսը։ Արդյունքում, սահմանամերձ բնակավայրերի համար տրամադրված վարկերը պակաս են սուբսիդավորվել 87.00 հազար դրամով։ 
Հաշվեքննվող օբյեկտի առարկություններն ու բացատրությունները
Հավելված 7-ում (6 ամսվա հաշվեքննության) ներառված են Սյունիքի, Գեղարքունիքի, Տավուշի մարզերի շահառուները, որպես սահմանամերձ բնակավայրի շահառուներ, սակայն հարկ է նշել, որ ՀՀ կառավարության 2014 թվականի դեկտեմբերի 18-ի N 1444-Ն որոշման դրույթները վարկի տրամադրման պահին տարածվել են միայն Գեղարքունիքի և Տավուշի մարզի 2 շահառուի վրա, որոնց վարկերի տոկոսադրույքները պետք է սուբսիդավորվեր ամբողջությամբ։ Սյունիքի մարզը որոշման մեջ ներառվել է միայն 2021 թվականի փետրվարի 12-ի N 184-Ն որոշմամբ։
Համաձայն «Կ.Բ.» ՓԲԸ-ի կողմից ներկայացված պարզաբանման՝ վարկի հաստատման ժամանակ տեղի է ունեցել տեխնիկական սխալ, որը տեղեկացվել է հաճախորդին, սակայն վերջինս համաձայնել է սպասարկել վարկը հաստատված պայմաններով, իսկ համաձայն «Հ. Զ. ԵՎ Ն.Կ.ՈՒՎԿ» ՓԲԸ-ի պարզաբանման՝ վարկառուն ամառվա ամիսներին գործունեություն է ծավալում գ. Սևքարում, իսկ ձմռան ամիսներին՝ ք. Իջևանում:
Հաշվեքննողի մեկնաբանությունը
Հավելվածում  Սյունիքի մարզի բնակավայրեր նշված չեն, իսկ 2022թ 3-րդ եռամսյակում հայտերը ներայացվել են նույն սկզբունքով։
6․4․2․2․ Տասներկու տոկոս վարկավորման տոկոսադրույքով տրամադրված թվով 2 վարկեր ամբողջությամբ սուբսիդավորվել են, սակայն ենթակա էր սուբսիդավորման առնվազը 7 տոկոսային կետով։ Արդյունքում, նշված վարկի համար սուբսիդավորված 220.00 հազար դրամից առնվազը 92.00 հազար դրամը ենթակա չէ սուբսիդավորման։ 
Հաշվեքննվող օբյեկտի առարկություններն ու բացատրությունները
Հավելված 8-ով (6 ամսվա հաշվեքննության) ներկայացված 2 տնտեսավարողի վարկերի տոկոսադրույքներն սուբսիդավորվել են ամբողջությամբ, սակայն պետք է սուբսիդավորվեր մասնակի։ 
Համաձայն «Ք.Ա.Կ.ՈՒՎԿ» ՓԲԸ -ի կողմից ներկայացված պարզաբանման վարկառուի գործունեության հասցեն սահմանամերձ համայնք Այգեհովիտ է, իսկ համաձայն «Կ.ՈՒՎԿ» ՓԲԸ-ի պարզաբանման՝ վարկը հաստատվել է 25.12.20թ.-ին, երբ գործում էր ՀՀ Կառավարության 26.03.2020թ. թիվ 356-Լ որոշումը, որի շրջանակում վարկերը սուբսիդավորվում էին ամբողջությամբ։
Էկոնոմիկայի նախարարության կողմից ԳՖԿ-ին առաջարկվել է ներկայացնել լրացուցիչ հիմնավորումներ՝ ավել սուբսիդավորված գումարը հետ չպահանջելու համար։
ՖԿ-ների պատասխաններ
«Կ.ՈՒՎԿ» ՓԲԸ- Գագիկ Ղարիբյանի վարկի սուբսիդավորման չափը կվերանայվի և ավել սուբսիդավորված գումարը առաջիկայում կվերադարձվի։
«Ք.Ա.Կ.ՈՒՎԿ» ՓԲԸ – վարկառուի գործունեության հասցեն սահմանամերձ Այգեհովիտ բնակավայրն է։
Հաշվեքննողի մեկնաբանությունը
Չեն առարկել, իսկ «Ք.Ա.Կ.ՈՒՎԿ» ՓԲԸ-ի նեկայացված պարզաբանումը չի համապատասխանում իր իսկ կողմից ներկայացված հայտի տվյալներին
6․4․3․ Առկա է անհամապատասխանություն ՀՀ կառավարության 2021 թվականի փետրվարի 11-ի «ՀՀ կառավարության մի շարք որոշումներով սահմանված վարկերի կամ լիզինգի փաստացի տոկոսադրույքների առավելագույն չափ և արտոնյալ պայմաններ սահմանելու մասին» N 175-Լ որոշման 2-րդ մասի պահանջների հետ:
Համաձայն ՀՀ կառավարության 2021 թվականի փետրվարի 11-ի «ՀՀ կառավարության մի շարք որոշումներով սահմանված վարկերի կամ լիզինգի փաստացի տոկոսադրույքների առավելագույն չափ և արտոնյալ պայմաններ սահմանելու մասին» N 175-Լ որոշման 2-րդ մասի՝ ՀՀ կառավարության 2019 թվականի մարտի 7-ի N 184-Լ որոշմամբ հաստատված պետական աջակցության ծրագրերի շրջանակներում մինչև 2021 թվականի դեկտեմբերի 31-ը տրամադրվող վարկերի կամ լիզինգի տոկոսադրույքի սուբսիդավորումը ծրագրերին մասնակից բոլոր տնտեսավարողների համար կիրականացվի վարկային կամ լիզինգային պայմանագրերով սահմանված տոկոսադրույքների չափով, որի արդյունքում վարկերը կամ լիզինգը տնտեսավարողներին կտրամադրվեն 0% տոկոսադրույքով։ Վերջինս ուժի մեջ է մտել 2021 թվականի փետրվարի 13-ից։ Ֆինանսական կառույցների կողմից 2021 թվականի փետրվարի 13-ից հետո տրամադրված որոշ վարկեր սուբսիդավորվել են մասնակի։ Արդյունքում, նշված վարկերը պակաս են սուբսիդավորվել 453.00 հազար դրամով։
Հաշվեքննվող օբյեկտի առարկություններն ու բացատրությունները
Կ.Կ. ՈՒՎԿ» ՓԲԸ-ի կողմից ներկայացված մեկնաբանության տեղի է ունեցել վրիպակ և անհրաժեշտության դեպքում հետագա ամիսների համար կկատարվի վարկի սուբսիդավորվող տոկոսադրույքի փոփոխություն։ Իսկ «Կ.Բ.» ՓԲԸ-ի և «Ֆ.Կ.Ա.ՈՒՎԿ» ԱԿ-ի կողմից նշվել է, որ վարկերը հաստատվել են մինչև 2021թ.-ի փետրվարի 13-ը:
Հաշվեքննողի մեկնաբանությունը
	Չեն առարկել։
6․4․4․ Առկա է անհամապատասխանություն ՀՀ կառավարության 2020 թվականի մարտի 26-ի «Կորոնավիրուսի տնտեսական հետևանքների չեզոքացման երկրորդ միջոցառումը հաստատելու մասին» N 356-Լ որոշման հավելվածի 12-րդ կետի 2-րդ ենթակետի պահանջների հետ:
Համաձայն ՀՀ կառավարության 2020 թվականի մարտի 26-ի «Կորոնավիրուսի տնտեսական հետևանքների չեզոքացման երկրորդ միջոցառումը հաստատելու մասին» N 356-Լ որոշման հավելվածի 12-րդ կետի 2-րդ ենթակետի՝ միջոցառման շրջանակում վարկ (լիզինգ) ստանալու նպատակով ցանկացած տնտեսավարող, որը համապատասխանում է միջոցառմամբ նախատեսված պայմաններին, կարող է հայտ ներկայացնել ֆինանսական կազմակերպություն, որի բավարարման դեպքում վարկառուի ցանկությամբ սույն միջոցառմամբ աղյուսակներ 1-ով, 2-ով, 3-ով և 4-ով սահմանված պայմանների համաձայն կիրականացվի՝ վարկի/լիզինգի սուբսիդավորում՝ տվյալ վարկի (լիզինգի) տոկոսների չափով, առանց վարկի վերադարձի ռիսկի ստանձնման: Վերջինս ուժի մեջ է մտել 2020 թվականի մարտի 29-ից։ Ֆինանսական կառույցների կողմից 2020 թվականի մարտի 29-ից հետո տրամադրված որոշ վարկեր սուբսիդավորվել են մասնակի։ Արդյունքում, նշված վարկերը պակաս են սուբսիդավորվել 1,015.00 հազար դրամով։
Հաշվեքննվող օբյեկտի առարկություններն ու բացատրությունները
Համաձայն ֆինանսական կառույցների կողմից ներկայացված պարզաբանումների վարկերը հաստատվել են մինչև ՀՀ կառավարության 2020 թվականի մարտի 26-ի N 356-Լ որոշման ուժի մեջ մտնելը։

Հաշվեքննողի մեկնաբանությունը
Վարկը համարվում է տրամադրված վարկային պայմանագիրը կողմերի ստորագրելուց հետո։ ՖԿ-ի կողմից վարկի հաստատելը դեռ վարկի տրամադրում չէ։
6․4․5․ Առկա է անհամապատասխանություն 184-Լ որոշման 15-րդ կետի 15-րդ ենթակետի պահանջների հետ:
Համաձայն 184-Լ Որոշման 15-րդ կետի 15-րդ ենթակետի՝ Ֆինանսական կառույցը վարկի տոկոսադրույքի սուբսիդավորման հայտը ներկայացնում է ԳՖԿ-ին՝ ամիսը մեկ անգամ, ոչ ուշ, քան հաջորդ ամսվա հինգերորդ աշխատանքային օրը: ԳՖԿ-ն պարտավոր է հայտը ստանալուց տասը աշխատանքային օրվա ընթացքում բավարարել այն և վարկի տոկոսադրույքի սուբսիդավորման գումարը փոխանցել Ֆինանսական կառույցի համապատասխան հաշվին, եթե հայտը բավարարում է ծրագրի պահանջներին: Համաձայն ներկայացված տեղեկատվության, հաշվեքննվող ժամանակաշրջանում, ԳՖԿ-ին ներկայացված 154 հայտերից միայն 6 դեպքով են հայտերը բավարարվել սահմանված ժամկետում, մնացած դեպքերով վարկի տոկոսադրույքի սուբսիդավորման գումարը Ֆինանսական կառույցին է փոխանցել սահմանված ժամկետից ուշ։ 
Հաշվեքննվող օբյեկտի առարկություններն ու բացատրությունները
Համաձայն ԳՖԿ-ի կողմից ներկայացված տեղեկատվության՝ ֆինանսական միջոցների առկայությունից հետո 10 աշխատանքային օրվա ընթացքում սուբսիդավորման գումարները փոխանցվում են համապատասխան ֆինանսական կառույցներին։
Հաշվեքննողի մեկնաբանությունը
Համաձայն ԳՖԿ-ի կողմից ներկայացված տեղեկատվության փաստացի 154 հայտերից միայն 6 դեպքերով է գումարները ժամանակին փոխանցվել։
6․4․6․ Առկա է անհամապատասխանություն 184-Լ որոշման 18-րդ կետի պահանջների հետ:
Համաձայն 184-Լ Որոշման 18-րդ կետի՝ վարկի տոկոսադրույքի սուբսիդավորման հայտերի ամփոփման արդյունքում ԳՖԿ-ն ձևավորում է վիճակագրական տվյալների շտեմարան, որը ներառում է ծրագրի իրականացման հետ կապված տեղեկատվությունը, արձանագրված խնդիրները և իրագործման դժվարությունները: Հաշվեքննվող օբյեկտի կողմից որպես վիճակագրական տվյալների շտեմարան տրամադրված տեղեկատվությունը վերնագրված է որպես ծրագրի 30.06.2022թ դրությամբ ամփոփ հաշվետվություն, բովանդակային առումով իրենից ներկայացնում է 30.06.2022թ դրությամբ ներկայացված եռամսյակային ամփոփ հաշվետվությունը, և չի պարունակում նշված որոշմամբ նախատեսված՝ արձանագրված խնդիրները և իրագործման դժվարությունները։ Արդյունքում, ԳՖԿ-ն չի ձևավորել որոշմամբ սահմանված վիճակագրական տվյալների շտեմարանը։ 
Հաշվեքննվող օբյեկտի առարկություններն ու բացատրությունները
Համաձայն ԳՖԿ-ի կողմից ներկայացված տեղեկատվության՝ վիճակագրական տվյալների շտեմարանը պարունակում է ՀՀ կառավարության 2019 թվականի մարտի 7-ի N 184-Լ որոշման 18-րդ կետով սահմանված և ծրագրի իրականացման հետ կապված տեղեկատվությունը, ինչպես նաև արձանագրված խնդիրները, որոնք սուբսիդավորումը դադարեցված վարկերի տեսքով ներկայացված են շտեմարանում, իսկ ծրագրի իրականացման դժվարություններ այս ընթացքում չեն արձանագրվել։
Հաշվեքննողի մեկնաբանությունը
Չի առարկվել։
6․5․ 1187-12002 (452200) «ՀՀ-ում խաղողի, ժամանակակից տեխնոլոգիաներով մշակվող ինտենսիվ պտղատու այգիների և հատապտղանոցների հիմնման համար վարկային տոկոսադրույքների սուբսիդավորում»
6․5․1․ Առկա է անհամապատասխանություն ՀՀ կառավարության 2019 թվականի մարտի 29-ի «ՀՀ-ում խաղողի, ժամանակակից տեխնոլոգիաներով մշակվող ինտենսիվ պտղատու այգիների և հատապտղանոցների հիմնման համար պետական աջակցության ծրագիրը հաստատելու մասին» N 361-Լ որոշման հավելվածի 34-րդ կետի 3-րդ ենթակետի պահանջների հետ:
Համաձայն ՀՀ կառավարության 2019 թվականի մարտի 29-ի «ՀՀ-ում խաղողի, ժամանակակից տեխնոլոգիաներով մշակվող ինտենսիվ պտղատու այգիների և հատապտղանոցների հիմնման համար պետական աջակցության ծրագիրը հաստատելու մասին» N 361-Լ որոշման հավելվածի 34-րդ կետի 3-րդ ենթակետի՝ ԳՖԿ-ն պարտավոր է հայտն ստանալուց հետո տասն աշխատանքային օրվա ընթացքում բավարարել հայտը և վարկի տոկոսադրույքի սուբսիդավորման գումարը փոխանցել համապատասխան ֆինանսական կառույցի հաշվեհամարին, եթե հայտը բավարարում է ծրագրի պահանջները։
Համաձայն ներկայացված տեղեկատվության, հաշվեքննվող ժամանակաշրջանում, ԳՖԿ-ին ներկայացված 92 հայտերից միայն 7 դեպքով են հայտերը բավարարվել սահմանված ժամկետում, մնացած դեպքերով վարկի տոկոսադրույքի սուբսիդավորման գումարը Ֆինանսական կառույցին է փոխանցել սահմանված ժամկետից ուշ։ 
6․6․ 1187-12014 (452200)  «Հայաստանի Հանրապետությունում ինտենսիվ այգեգործության զարգացման նպատակով սուբսիդավորում» միջոցառում»
6․6․1․ Առկա է անհամապատասխանություն ՀՀ կառավարության 2021 թվականի հունիսի 3-ի «ՀՀ-ում ինտենսիվ այգեգործության զարգացման, արդիական տեխնոլոգիաների ներդրման և ոչ ավանդական բարձրարժեք մշակաբույսերի արտադրության խթանման պետական աջակցության 2021-2023 թվականների ծրագիրը հաստատելու և ՀՀ կառավարության 2019 թվականի մարտ ի 29-ի 361-լ, 2019 թվականի ապրիլի 4-ի 362-լ և 2019 թվականի մարտի 7-ի 212-լ որոշումներն ուժը կորցրած ճանաչելու մասին» N 927-Լ որոշման հավելվածի 23-րդ կետի 19-րդ ենթակետի պահանջների հետ:
Համաձայն ՀՀ կառավարության 2021 թվականի հունիսի 3-ի «ՀՀ-ում ինտենսիվ այգեգործության զարգացման, արդիական տեխնոլոգիաների ներդրման և ոչ ավանդական բարձրարժեք մշակաբույսերի արտադրության խթանման պետական աջակցության 2021-2023 թվականների ծրագիրը հաստատելու և ՀՀ կառավարության 2019 թվականի մարտ ի 29-ի 361-լ, 2019 թվականի ապրիլի 4-ի 362-լ և 2019 թվականի մարտի 7-ի 212-լ որոշումներն ուժը կորցրած ճանաչելու մասին» N 927-Լ որոշման հավելվածի 23-րդ կետի 19-րդ ենթակետի՝ ֆինանսական կառույցը նախորդ ամսվա վարկի տոկոսադրույքի սուբսիդավորման հայտը ԳՖԿ-ին է ներկայացնում` ոչ ուշ, քան հաջորդ ամսվա հինգերորդ աշխատանքային օրը: ԳՖԿ-ն հայտն ստանալուց հետո 5 աշխատանքային օրվա ընթացքում ֆինանսական կառույցի հետ ճշգրտում է հայտերը, ստուգում է ծրագրի պահանջներին համապատասխանությունը և դրական եզրակացության դեպքում ներկայացնում նախարարություն, որը 5 աշխատանքային օրվա ընթացքում հաշվառում է ԳՖԿ-ից ստացված հայտերը և դրանց վերաբերյալ դրական եզրակացությունները և վարկի տոկոսադրույքի սուբսիդավորման գումարը փոխանցում է ԳՖԿ–ին, որն էլ 5 աշխատանքային օրվա ընթացքում գումարը փոխանցում է համապատասխան Ֆինանսական կառույցի հաշվեհամարին։ Այսինքն, նշվածից հետևում է, որ ԳՖԿ-ն, հայտը ստանալուց հետո, առավելագույնը 15 աշխատանքային օրվա ընթացքում գումարը պետք է փոխանցի ֆինանսական կառույցին։
Համաձայն ներկայացված տեղեկատվության, հաշվեքննվող ժամանակաշրջանում, ԳՖԿ-ին ներկայացված 35 հայտերից միայն 8 դեպքով են հայտերը բավարարվել սահմանված ժամկետում, մնացած դեպքերով վարկի տոկոսադրույքի սուբսիդավորման գումարը Ֆինանսական կառույցին է փոխանցել սահմանված ժամկետից ուշ։ 
6․7․ 1022-12009 (452100) Գյուղատնտեսության խթանման ծրագրի ՀՀ-ում հողօգտագործողներին մատչելի գներով ազոտական, ֆոսֆորական և կալիումական պարարտանյութերի ձեռքբերմանն աջակցություն միջոցառում
6․7․1․ Առկա է անհամապատասխանություն ՀՀ կառավարության 2022 թվականի մարտի 3-ի «ՀՀ հողօգտագործողներին մատչելի գներով ազոտական, ֆոսֆորական և կալիումական պարարտանյութերի ձեռքբերման աջակցության ծրագիրը հաստատելու մասին» N 281-Լ որոշման հավելվածի 26-րդ կետի պահանջի հետ:
Համաձայն հավելվածի 26-րդ կետի «…Համայնքի ղեկավարը մինչև 15․07․2022թ-ը հաշվետվություն է ներկայացնում նախարարություն և մարզպետարան։ Հաշվետվությունը պետք է ներառի տեղեկատվություն  համայնքում ծրագրի շրջանակում ցանքատարածքներում իրականացված   պարարտացման կամ սնուցման մակերեսի, վաճառք իրականացրած մատակարարների, ընտրված շահառուների մոտ իրականացված մոնիթորինգի արդյունքների, արձանագրված խախտումների և առկայության դեպքում պետական բյուջե վերադարձված միջոցների վերաբերյալ…»։
 Ոչ մի համայնքի ղեկավարի կողմից նշված հաշվետվությունը Նախարարություն չի ներկայացվել։
Հաշվեքննվող օբյեկտի առարկություններն ու բացատրությունները
Նշված գործողությունը վերապահված է եղել ՀՀ համայնքներին, սակայն ՀՀ էկոնոմիկայի նախարարության կողմից համայնքներին և մարզպետարաններին կողմից Ծրագրի 25-րդ և 27-րդ կետերով սահմանված ընտրանքային մոնիթորինգների տրամադրման վերաբերյալ ՀՀ տարածքային կառավարման և ենթակառուցվածքների նախարարություն է ներկայացվել պաշտոնական գրություն, որը համապատասխանաբար տրամադրվել է ՀՀ հաշվեքննիչ պալատին։
Հաշվեքննողի մեկնաբանություն
Անհամապատասխանությունը չի առարկվել
6․7․2․ Առկա է անհամապատասխանություն Հայաստանի Հանրապետության կառավարությունը 03․03․2022թ․-ի  N 281-L որոշումով հաստատված Հայաստանի Հանրապետության հողօգտագործողներին մատչելի գներով ազոտական ֆոսֆորական և կալիումական պարարտանյութերի ձեռքբերման աջակցության ծրագրի հավելվածի 27-րդ կետի պահանջի հետ։
Համաձայն ծրագրի հավելվածի 27-րդ կետի «…Ծրագրի շրջանակում մարզպետարանների կողմից իրականացվում է ընտրանքային մոնիթորինգ (նախարարության հետ համաձայնեցված կարգով)...»։ 
Նախարարության հետ մոնիթորինգի իրականացման որևէ կարգ չի համաձայնեցվել։
Հաշվեքննվող օբյեկտի առարկություններն ու բացատրությունները
ՀՀ մարզպետարաննեի կողմից ՀՀ տարածքային կառավարման և ենթակառուցվածքների նախարարության կողմից տրված հանձնարարականին տրվել են պատասխաններ իրականացված մոնիթորինգների վերաբերյալ, սակայն ՀՀ էկոնոմիկայի նախարարությանը մոնիթորինգ իրականացնելու համաձայնեցված տարբերակ չի ներկայացվել, որի առնչությամբ ՀՀ էկոնոմիկայի նախարարությունը դիրքորոշում չի կարող հայտնել։
Հաշվեքննողի մեկնաբանություն
Անհամապատասխանությունը չի առարկվել։
6․7․3․ Առկա է անհամապատասխանություն Հայաստանի Հանրապետության կառավարությունը 03․03․2022թ․-ի  N 281-L որոշումով հաստատված Հայաստանի Հանրապետության հողօգտագործողներին մատչելի գներով ազոտական ֆոսֆորական և կալիումական պարարտանյութերի ձեռքբերման աջակցության ծրագրի հավելվածի 23-րդ և 24-րդ կետի պահանջների հետ։
Համաձայն ծրագրի հավելվածի 23-րդ կետի «…Ծրագրի 20-րդ կետում նշված հանձնման-ընդունման ակտի շրջանակում պարարտանյութերի փաստացի վաճառքի ավարտից հետո համայնքի ղեկավարը 15 աշխատանքային օրվա ընթացքում էլեկտրոնային կամ թղթային տարբերակով նախարարություն է ներկայացնում՝ 1) ծրագրի 20-րդ կետում նշված փաստաթղթերի պատճեները 2) վաճառված պարարտանյութերի վերաբերյալ տեղեկատվություն ՝ համաձայն նախարարության կողմից սահմանված ձևաչափի…»։
Համաձայն ծրագրի հավելվածի 24-րդ կետի «…Նախարարությունը 5 աշխատանքային օրվա ընթացքում ուսումնասիրում է 23-րդ կետում ներկայացված փաստաթղթերը և ուսումնասիրության ժամկետի ավարտից հետո 5 աշխատանքային օրվա ընթացքում սուբսիդավորման կամ փոխհատուցման գումարը փոխանցում է մատակարարի համապատասխան հաշվեհամարին՝ 12-րդ կետում նշված պայմանագրի շրջանակում երկկողմ ստորագրված համաձայնագրի հիման վրա…»։
Համաձայն հավելվածի 10-րդ կետի «…Մատակարարների կողմից պարարտանյութերի վաճառքն իրականացվում է մարտի 17-ից մինչև հունիսի 15-ը ներառյալ ընկած ժամանակահատվածում…»։
Նախարարությունը հաշվեքննության ընթացքում չի ներկայացրել մեր կողմից պահանջված համայնքների ղեկավարների կողմից հավելվածի 23-րդ կետով նախատեսված փաստաթղթերը նախարարություն ներկայացնելու ամսաթվերը, սակայն ծրագրի վերը շարադրված պահանջներից ակնհայտ է, որ այն չպետք է լիներ հուլիսի 1-ից ավելի ուշ, իսկ մատակարարների հետ համաձայնագրերը չպետք է ստորագրվեին հուլիսի 10-ից հետո, այնինչ 12 դեպքով 572,108.00 հազ. դրամի սուբսիդիայի տրամադրման համաձայնագրերը կազմվել են նշված ժամկետից ուշ, առանձին դեպքում մինչև 65 օր ուշացումով։ 
Հաշվեքննվող օբյեկտի առարկություններն ու բացատրությունները
ՀՀ էկոնոմիկայի նախարարության կողմից հաշվեքննություն իրականացնելու համար ծրագրի մասնակից բոլոր համայնքների կողմից ներկայացված փաստաթղթերը կից գրություններով, որտեղ արտացոլվում են ժամկետները ներկայացվել է հաշվեքննիչ պալատին, որոշ դեպքերում  կան համայնքներ որոնց կողմից սահմանված ժամկետներում ներկայացվել է անհրաժեշտ տեղեկատվությունը սակայն առկա են եղել տեխնիկական թերություններ, մասնավորապես լրացված չեն եղել հողամասերի տվյալները, այդ իսկ պատճառով փաստաթղթերի շտկման նպատակով  աշխատանքային կարգով գրեթե բոլոր համայնքապետարանների հետ ճշգրտվել և շտկվել է անհրաժեշտ տեղեկտվությունը, որը լրացուցիչ ժամկետի խնդիր է առաջացրել և որի հետևանքով գործընթացը երկարաձվել է։ Միայն ճշգրտված վերջնական տեղեկատվությունից հետո է ՀՀ էկոնոմիկայի նախարարությունը կնքել նշված համաձայնագրերը և իրականացրել սուբսիդավորումը։ Համայնքի ղեկավարների կողմից ներկայացված գուրթյունները ուղարկվել են ՀՀ հաշվեքննիչ պալատին և անհրաժեշտության դեպքում կարող են լրացուցիչ ուղարկվել։
Հաշվեքննողի մեկնաբանություն
Անհամապատասխանություն չի առարկվել։ Ինչ վերաբերվում է չտրամադրված տեղեկատվութան ապա արձանագրությամբ արձանագրվել է, ոչ թե համայնքների կողմից ներկայացված գրությունների չտրամադրում այլ այդ գրությունները Նախարարություն ներկայացնելու ամսաթվերի մասին տեղեկատվության չտրամադրում։


6․7․4․ Առկա է անհամապատասխանություն Հայաստանի Հանրապետության կառավարությունը 03․03․2022թ․-ի  N 281-L որոշումով հաստատված Հայաստանի Հանրապետության հողօգտագործողներին մատչելի գներով ազոտական ֆոսֆորական և կալիումական պարարտանյութերի ձեռքբերման աջակցության ծրագրի հավելվածի 17-րդ կետի պահանջների հետ։
Համաձայն հավելվածի 17-րդ կետի, համայնքի ղեկավարը, ամփոփելով պարարտանյութերի պահանջարկի վերաբերյալ տեղեկատվությունը մատակարարին (մատակարարներին) ներկայացնում է նախնական հայտ, որում պարտադիր նշում են առաջարկություններ մատակարարումների և վճարումների ժամկետների, մատակարարման վայրի վերաբերյալ։
Համաձայն հավելվածի 18-րդ կետի նշված հայտերը ստանալուց հետո 2 աշխատանքային օրվա ընթացքում մատակարարը գրավոր տեղեկացնում է համայնքի ղեկավարին մատակարարման և վճարումների ժամկետների, վայրի, ինչպես նաև պարարտանյութերի վաճառքի գների վերաբերյալ։
Մեր կողմից արտաքին հաստատման ընթացակարգի շրջանակում թվով  17 համայնքների ղեկավարներից պահանջվել է տրամադրել  ծրագրի 18-րդ կետով սահմանված, պարարտանյութերի մատակարարների կողմից համայնքի ղեկավարին ուղղված պարարտանյութերի մատակարարման և վճարումների ժամկետների, մատակարարման վայրի և պարարտանյութերի վաճառքի գների վերաբերյալ գրությունների պատճեները։ Նշված հարցմանը 17 համայնքի ղեկավարներից պատասխանել են միայն 11-ը, իսկ դրանցից միայն 5-ի պատասխանն է պարունակել մեր կողմից պահանջված տեղեկատվությունը։
Ներկայացված տեղեկատվության ուսումնասիրությունից պարզվել է, որ չնայած նրան, որ ծրագրի 15-րդ կետով սահմանափակվում է Շահառուների կողմից պահանջվող պարարտանյութի քանակի մասին համայնքի ղեկավարին դիմելու ժամանակահատված, այն սահմանելով մինչև մարտի 21-ը և չնայած նրան, որ համայնքի ղեկավարը այդ դիմումները ստանալուց հետո, համաձայն հավելվածի  17-րդ կետի, պետք է ամփոփեր պարարտանյութի պահանջարկի վերաբերյալ տեղեկատվությունը և մատակարարին ներկայացնել նախնական հայտ, որում  նշեր առաջարկություններ մատակարարումների ժամկետների վերաբերյալ, համայնքի ղեկավարների կողմից մեկ հայտի փոխարեն ներկայացվել են մի քանի հայտեր կախված մատակարարման ժամկետից։ Ընդ որում, հայտեր են ներկայացվել ընդհուպ մինչև ծրագրով սահմանված մատակարարման վերջին օրով՝ հունիսի 16-ին, այսինքն` շահառուներից ստացված դիմումներից շուրջ 85 օր անց։
Արդյունքում մատակարարը ամեն հայտին տված պատասխանով սահմանել է տարբեր գներ և մատակարարները միևնույն պարարտանյութը տարբեր համայնքներին վաճառել են տարբեր գներով։ Ավելին` նույն համայնքի շահառուներին այն վաճառվել է տարբեր գներով։ Մասնավորապես՝ ՍՊ ընկերությունը Վեդի համայնքին կարբամիտ պարարտանյութը վաճառել է 50 կգ-ոց 1 պարկը 19.00 հազ. դրամով, 21.50 հազ. դրամով, 22.00 հազ. դրամով և 23.00 հազ. դրամով։ Գյուլագարակ համայնքին՝ 20.00 հազ. դրամով, 21.5 հազ. դրամով և 23.00 հազ. դրամով։ ՍՊ ընկերությունը ամոնիակային սելիտրա պարարտանյութը Ախուրյան համայնքին վաճառել է 18.50 հազ. դրամով, 19.00 հազ. դրամով, Ճամբարակ համայնքին՝ 20.00 հազ. դրամով և 20.20 հազ. դրամով։ Ծաղկաձորին և Ջերմուկին՝ 20.00 հազ. դրամով, Մարտունիին՝ 20.50 հազ. դրամով, Վայքին և Եղեգնաձոր՝ 19 ,Սևան 19.00 հազ. դրամով։  ՍՊ ընկերությունը ամոնիակային սելիտրա պարարտանյութը Տաթև համայնքին վաճառել է 21.00 հազ. դրամով , 21.50 հազ. դրամով և 22.00 հազ. դրամով, Տեղ և Սիսիան համայնքներին՝ 21.5 հազ. դրամով, Մեղրիին 22.00 հազ. դրամով։ «Վահագն Վերանյան Էդիկի» Ա/Ձ –ն ամոնիակային սելիտրա պարարտանյութը Սպիտակ համայնքին վաճառել է 19.00 հազ. դրամով և 21.00 հազ. դրամով, Նաիրի համայնքին՝ 19.5 հազ. դրամով, Վեդի և Գյուլագարակ համայնքներին 21.00 հազ. դրամով։  ՍՊ ընկերությունը Ախուրյան համայնքին կարբամիտ պարարտանյութը վաճառել է 21.50 հազ. դրամով և 21.00 հազ. դրամով, Ապարան, Անի և Արթիկ համայնքներին՝ 22.00 հազ. դրամով։
Հաշվեքննվող օբյեկտի առարկություններն ու բացատրությունները
Դիրքորոշում հայտնել չենք կարող, քանի որ նշված գործառույթը վերապահված է եղել ՀՀ համայնքներին։

7․1․ Թիվ 6.4․1. անհամապատասխանությունը՝ ՀՀ կառավարության 2019 թվականի մարտի 7-ի «Գյուղատնտեսության ոլորտին տրամադրվող վարկերի տոկոսադրույքների սուբսիդավորման ծրագիրը հաստատելու մասին» N 184-Լ որոշմամբ հաստատված  ծրագրի պայմաններին չհամապատասխանող վարկեր սուբսիդավորելը  հանգեցրել է խեղաթյուրման 78,761․00 հազար դրամի չափով։ 
7․2․ Թիվ 6.4.2. անհամապատասխանությունը հանգեցրել է խեղաթյուրման 179.00 հազար դրամի չափով։
7․3․ Թիվ 6.4.3 անհամապատասխանությունը՝ ՀՀ կառավարության 2019 թվականի մարտի 7-ի N 184-Լ որոշմամբ հաստատված պետական աջակցության ծրագրերի շրջանակներում մինչև 2021 թվականի դեկտեմբերի 31-ը տրամադրված վարկերի կամ լիզինգի տոկոսադրույքի սուբսիդավորումը վարկային կամ լիզինգային պայմանագրերով սահմանված տոկոսադրույքների չափով իրականացնելու փոխարեն ավելի ցածր տոկոսադրույքով սուբսիդավորելը հանգեցրել է խեղաթյուրման 453.00 հազար դրամի չափով։
7․4․ Թիվ 6.4.4 անհամապատասխանությունը՝ ՀՀ կառավարության 2020 թվականի մարտի 26-ի N 356-Լ որոշմամբ հաստատված «Կորոնավիրուսի տնտեսական հետևանքների չեզոքացման երկրորդ միջոցառման» շրջանակում տրամադրված վարկերի (լիզինգ) սուբսիդավորումը տվյալ վարկի (լիզինգի) տոկոսների չափերից պակաս դափով սուբսիդավորելը հանգեցրել է խեղաթյուրման 1,015.00 հազար դրամի չափով։

8․1․ 1187-12009 (472900) «ՀՀ-ում խաղողի, ժամանակակից տեխնոլոգիաներով մշակվող ինտենսիվ պտղատու այգիների և հատապտղանոցների հիմնման համար փոխհատուցման տրամադրում»
8.1.1 Համաձայն ՀՀ կառավարության 2019 թվականի մարտի 29-ի «ՀՀ խաղողի, ժամանակակից տեխնոլոգիաներով մշակվող ինտենսիվ այգիների և հատապտղանոցների հիմնման համար պետական աջակցության ծրագիրը հաստատելու մասին» N 361-Լ որոշման[footnoteRef:7] հավելվածի 40-րդ կետի 2)-րդ ենթակետի պահանջի հավելվածի 40-րդ կետի 2)-րդ ենթակետի, փոխհատուցման մերժման հիմք է հանդիսանում ծրագրով սահմանված պահանջները չպահպանելը կամ եթե նախարարությունը մոնիթորինգի արդյունքում հայտնաբերել է սույն ծրագրի պայմանների խախտում: [7:  Սույն որոշումը ուժը կորցրել է  համաձայն 2021 թվականի հունիսի 3-ի «ՀՀ-ում ինտենսիվ այգեգործության զարգացման, արդիական տեխնոլոգիաների ներդրման և ոչ ավանդական բարձրարժեք մշակաբույսերի արտադրության խթանման պետական աջակցության 2021-2023 թվականների ծրագիրը հաստատելու և հայաստանի հանրապետության կառավարության 2019 թվականի մարտի 29-ի N 361-լ, 2019 թվականի ապրիլի 4-ի N 362-լ և 2019 թվականի մարտի 7-ի N 212-լ որոշումներն ուժը կորցրած ճանաչելու մասին» N 927-Լ որոշման։ Նշված որոշման անցումային դրույթների՝ 38-րդ կետի, համաձայն ուժը կորցրած որոշումների գործողությունը տարածվում է մինչև դրանց ուժը կորցնելու օրը ծագած հարաբերությունների վրա։։] 

Քանի որ ծրագրում հստակ սահմանված չեն ծրագրի պայմաններն ու պահանջները մեր կողմից 2022թ-ի N ՀՊԵ/01/416-2022 գրությամբ հաշվեքննվող մարմնի ղեկավարից խնդրել էինք տալ գրավոր պարզաբանում թե ծրագրի 35-րդ և 40-րդ կետերի իմաստով որո՞նք են ծրագրի պահանջները և որո՞նք են ծրագրի պայմանները։ Ծրագրի ո՞ր կետերով են սահմանված այդ պահանջները և պայմանները։ Հաշվեքննվող մարմնի ղեկավարը 2022թ-ի հոկտեմբերի 3-ի N 01/15840-2022 գրությամբ տվել է պարզաբանում, համաձայն որի «…այգեհիմնման աշխատանքների ավարտից հետո մասնագիտական եզրակացություն է տրվում այգեհիմնման ընթացքում օգտագործված տնկիների քանակի և Ծրագրի N 2 աղյուսակում ներկայացված՝ ըստ պտղատեսակի տնկիների նվազագույն թվի համապատասխանության, այգեհիմնման ընթացքում՝ ըստ պտղատեսակի կատարված գյուղատնտեսական աշխատանքների և Ծրագրում ներկայացված (աղյուսակ N 4, 5, 6) այգու հիմնման համար կատարվող աշխատանքների համապատասխանության վերաբերյալ…»։
· Համադրելով ծրագրի աղյուսակ 4-ում, 5-ում և 6-ում նախատեսված աշխատանքները և շահառուների կողմից ներկայացված ծախսերի վերաբերյալ փաստաթղթերը և աշխատանքների ավարտից հետո Նախարարության կողմից կատարված տեղազննության արդյունքները (այդ թվում լուսանկարները) պարզվել է, որ 36 շահառուների կատարված աշխատանքները, որոնց վճարվել է 611,293․55 հազ. դրամի փոխհատուցում, չեն համապահասխանում Նախարարության պարզաբանումում որպես ծրագրի պայմաններ և պահանջներ նշված աղյուսակներում սահմանված աշխատանքներին։ Մասնավորապես 
-Թվով 7 շահառուների կողմից իրականացրած հատապտղանոցների հիմնման աշխատանքներում չեն իրականացվել թարմային համակարգի կառուցման և մարգերի մուլչապատման աշխատանքներ, որոնք կազմում են փոխհատուցման համար սահմանված առավելագույն չափի 33.8%-ը։ 
-Թվով 29 շահառուների կողմից իրականացրած ինտենսիվ այգիների հիմնման աշխատանքներում չեն իրականացվել շպալերայի հիմնման աշխատանքներ, որը կազմում է փոխհատուցման համար սահմանված առավելագույն չափի 15.7%-ը։
Թվով 29 շահառուների մոտ կաթիլային ոռոգման համակարգերը կառուցվել են առանց պոմպակայանի։
· Համաձայն հավելվածի 40-րդ կետի 2)-րդ ենթակետի պահանջների՝ փոխհատուցման մերժման հիմք է հանդիսանում ծրագրով սահմանված պահանջները չպահպանելը կամ եթե նախարարությունը մոնիթորինգի արդյունքում հայտնաբերել է սույն ծրագրի պայմանների խախտում: Ինչպես նշվել է վերոգրյալում, համաձայն Նախարարության տված բացատրությունում, ծրագրի պայմաններից և պահանջներից են Ծրագրում ներկայացված (աղյուսակ N 4, 5, 6) այգու հիմնման համար կատարվող աշխատանքների կատարումը։ 
Այգեհիմնումից հետո կատարված տեղազննության արդյունքների հիման վրա  կազմված արձանագրություններից և՛ ոչ մեկում անդրադարձ չի կատարվել նշված աղյուսակներում սահմանված աշխատանքների (թե՛ աշխատանքի տեսակի, թե՛ աշխատանքի ծավալի և թե՛ աշխատանքի գնի) և տեղում կատարված աշխատանքների համապատասխանությանը։ Ավելին, արձանագրություններում  նշել են այնպիսի 5 պայման, որոնց նկատմամբ պետք է արձանագրեին համապատասխանությունը, որոնք ծրագրի որևէ կետով նախատեսված չեն։ Այն է՝ «1) հողամասի հարթությունը ընդունելի է, 2) հողի 50-60 սմ-ից մինչև 120 սմ խորությամբ շերտը թույլ քարքարոտ է, 3) հողերի ագրոքիմիական անալիզի տվյալները առկա են և բավարարում են/չեն բավարարում, 4) հողերի էրոզիան բացակայում է, 5) ապահովված է ոռոգման ջրով»։ Ընդ որում, ոչ մի դեպքով Նախարարության կողմից չի իրականացվել նշված 5 պահանջների գծով համալիր համապատասխանության ուսումնասիրություն։  
Հաշվեքննության օբյեկտի առարկությունները և բացատրությունները
Աշխատանքի ավարտից հետո շահառուի ներկայացված աշխատանքների, այգեհիմնման ժամանակահատվածում կատարված ծախսերը հիմնավորող փաստաթղթերի և մոնիթորինգի արձանագրության հիման վրա տրվում է մասնագիտական եզրակացություն՝ համաձայն Ծրագրի N 2 աղյուսակում ներկայացված չափորոշիչի և N 4, 5, 6 աղյուսակներում ընդգրկված աշխատանքների համապատասխանության։ Ինչ վերաբերում է շահառուի կողմից թարմային համակարգի կառուցման կամ շպալերայի հիմնման աշխատանքների չկատարմանը, ապա տեղեկացվում է, որ նշված աշխատանքների իրականացումը պայմանավորված է պատվաստակալի աճի ինտենսիվությունով, պտղատեսակի բուսաբանական և կենսաբանական առանձնահատկություններով (հատապտուղներ, խաղող), մշակության տեխնոլոգիայով (ձևավորում) և այլն, իսկ մարգերի մուլչապատումը հիմնականում պայմանավորված է այգեհիմնվող տարածքի գոտիականությունով, բնակլիմայական պայմաններով, պտղատեսակի կենսաբանական առանձնահատկություններով (խոնավասեր, ցածր շոգեդիմացկուն և ցրտադիմացկուն), միաժամանակ նաև ռեսուրսախնայող միջոցառումներով (ջրի խնայողություն, խոնավության կուտակում)։ Նշված աշխատանքների չկատարման դեպում 1 հա այգու համար նախատեսված առավելագույն սահմանաչափով փոխհատուցման նվազեցման դրույթ Ծրագրով սահմանված չէ։  
Միաժամանակ տեղեկացվում է, որ արձանագրությունում նշված 5 պայմանի վերաբերյալ համապատասխանության եզրակացություն չի ներկայացվել, քանի որ Ծրագրով մինչ այգեհիմնումը կամ այգետնկումից հետո չի պահանջվում հողի լաբորատոր փորձաքննության եզրակացություն կամ տեղեկատվություն հողի անմշակ կամ մշակովի լինելու կամ ցանքաշրջանառությունում ներառված մշակաբույսի վերաբերյալ։ 
Ծրագրի 25.-րդ կետի  համաձայն՝ Ծրագրով նախատեսված պետական աջակցության կանխատեսվող ծախսերի ֆինանսական գնահատականի համար հիմք ընդունված հաշվարկները ունեն կողմնորոշիչ բնույթ:
Հաշվեքննողի մեկնաբանությունը
Չի ընդունվում քանի որ 
- արձանագրությունում որևէ տեղ չի արձանագրվել, որ պետք է կատարվեր նախատեսված առավելագույն սահմանաչափով փոխհատուցման նվազեցում։ Ներկայացրած բացատրությունում հաշվեքննվող օբյեկտը ևս մեկ անգամ փաստել է, որ ծրագրի N 4, 5, 6 աղյուսակներում ընդգրկված աշխատանքների կատարումը ծրագրի պայմաններ և պահանջներ են, հետևաբար դրանց չպահպանելը կամ դրանք խախտելը փոխհատուցումը մերժելու հիմքեր են, ինչը և արձանագրվել է հաշվեքննողի կողմից։
-Ծրագրով չի պահանջվում ոչ միայն արձանագրությունում նշված 5 պայմաններից 2-ի՝ հողի լաբորատոր անալիզների և հողի անմշակ կամ մշակովի լինելու կամ ցանքաշրջանառությունում ներառված մշակաբույսի վերաբերյալ տեղեկատվություն, այլ բոլոր 5 պայմանների մասին տեղեկատվություն, ինչը և արձանագրվել է հաշվեքննողի կողմից։

8․1․2․ Շահառու Վ․Դ․-ի կողմից 3,510.00 հազ. դրամ փոխհատուցումը ստանալու համար ներկայացված ծախսը հիմնավորող փաստաթղթերի համաձայն  կաթիլային համակարգի տեղակայման աշխատանքները իրականացնելու համար ԱՁ-ից գնել է 2,805․55 հազ․ դրամ ընդհանուր արժողությամբ ապրանքներ այդ թվում՝ 2 հատ պոմպ 200,00 հազ․ դրամ  ընդհանուր արժեքով և 2 ֆիլտր 430․00 հազ․ դրամ ընդհանուր արժեքով։
27․12․2021թ-ին պատասխանատու ստորաբաժման կողմից կատարված այգու ուսումնասիրման (ավարտական տեղազննության) արձանագրությանը կից լուսանկարներում պոմպերը տեսանելի չեն։ Տեսանելի չեն նաև տնկիները, իսկ ֆիլտրերից տեսանելի է միայն մեկը։ 
8․1․3․Ծրագրի 13-րդ կետի համաձայն «…ինտենսիվ պտղատու այգին ավանդական այգուց տարբերվում է միավոր տարածքի վրա բույսերի խտությամբ, կիրառվող նոր տեխնոլոգիաներով՝ էտի և ձևավորման նոր ձևերով, բույսերի սնուցումների տարբեր եղանակներով և այլն, որն այգու լրիվ բերքատվության մեջ մտնելուց հետո ապահովում է միավոր տարածքից առավելագույն բերքի ստացումը»։ 
Հարկ է նշել ,որ ինտենսիվ այգի հիմնելու համար էական է, որ միավոր տարածքի վրա բույսերի խտությունը մեծանա ոչ թե ավանդական սորտերը մեխանիկորեն ավելի խիտ տնկելով, այլ ինտենսիվ այգուն բնորոշ բույսերի նորագույն տեսակների և սորտերի ճիշտ ընտրությամբ։
 Տվյալ պահանջը չշեշտադրելով, փաստացի ինտենսիվ այգիների անվան տակ, հատկապես ընկուզենիների դեպքում, հիմնվել են այգիներ նույն ավանդական սորտի ծառերով՝ ավելի խիտ տնկելով։
8․1․4․Այգիների և հատապտղանոցների հիմնադրման համար ծրագրում ներկայացված 4-րդ, 5-րդ և 6-րդ աղյուսակներում ընդունված աշխատանքների ծավալները և միավոր գները հիմնավորող որևէ փաստաթուղթ հաշվեքննությանը չի ներկայացվել։ Բացի այդ, եթե կապալառու կազմակերպության միջոցով 1 հա այգեհիմնման համար փոխհատուցման առավելագույն գումարի չափը հիմնավորել են նշված աղյուսակներով կատարված հաշվարկներով, ապա շահառուների կողմից այգեհիմնման համար սահմանված գումարները հիմնավորող հաշվարկները բացակայում են։ Ավելին` շահառուի կողմից խաղողի կամ հատապտղանոցի այգեհիմնման աշխատանքների առավելագույն գումարը սահմանվել է կապալառու կազմակերպության միջոցով հիմնելու դեպքում սահմանված գնի 80%-ը, իսկ ինտենսիվ այգու դեպքում 75%-ը։
8․2․ 1022-12009 (452100) Գյուղատնտեսության խթանման ծրագրի ՀՀ-ում հողօգտագործողներին մատչելի գներով ազոտական, ֆոսֆորական և կալիումական պարարտանյութերի ձեռքբերմանն աջակցություն միջոցառում։
8․2․1․ ՀՀ կառավարության 2022 թվականի մարտի 3-ի «ՀՀ հողօգտագործողներին մատչելի գներով ազոտական, ֆոսֆորական և կալիումական պարարտանյութերի ձեռքբերման աջակցության ծրագիրը հաստատելու մասին» N 281-Լ որոշման հավելվածի 12-րդ կետի ծրագրին մասնակցելու համար մատակարարը դիմում է Նախարարություն՝ ներկայացնելով տեղեկատվություն առաջարկվող պարարտանյութերի (ըստ տեսակների) նախնական քանակները, և Նախարարության հետ կնքում է սուբսիդավորման կամ փոխհատուցման պայմանագիր, որի արդյունքում ձևավորվում է մատակարարների տվյալների ցանկ։
Համաձայն հավելվածի 13-րդ կետի, Նախարարությունը մինչև մարտի 14-ը իր պաշտոնական կայքում հրապարակում է մատակարարների վերաբերյալ տեղեկատվությունը (անվանումը/անունը, ազգանունը, գտնվելու վայրը, հասցեն, էլեկտրոնային հասցեն, հեռախոսահամարը և այլն) և նրանց կողմից վաճառքի ենթակա պարարտանյութերի տեսակները։
Համաձայն հավելվածի 14-րդ և 15-րդ կետերի Շահառուները պարարտանյութ կարող են ձեռք բերել միայն Նախարարության կողմից հրապարակված ցանկում ընդգրկված մատակարարներից և մինչև մարտի 21-ը ներառյալ դիմում են համայնքի կամ բնակավայրի վարչական ղեկավարին՝ նշելով նախընտրելի մատակարարին և պահանջվող պարարտանյութերի քանակն՝ ըստ տեսակների։
Համաձայն հավելվածի 16-րդ կետի համայնքի ղեկավարը հավաքագրում է շահառուների կողմից ներկայացրած վերը նշված տեղեկատվությունը և ստեղծում շահառուների բանկ։ 
Համաձայն 17-րդ կետի, համայնքի ղեկավարը ամփոփելով պարարտանյութի  պահանջարկի վերաբերյալ տեղեկատվությունը, մատակարարին է ներկայացնում նախնական հայտ, որում պարտադիր նշում են առաջարկություններ մատակարարումների և վճարումների ժամկետների, մատակարարման վայրի վերաբերյալ։
Համաձայն 18-րդ կետի մատակարարման նախնական հայտն ստանալուց հետո 2 աշխատանքային օրվա ընթացքում մատակարարը գրավոր տեղեկացնում է համայնքի ղեկավարին մատակարարման և վճարումների ժամկետների, վայրի, ինչպես նաև պարարտանյութերի վաճառքի գների վերաբերյալ։
Տեղեկացումից հետո շահառուները պարարտանյութի գումարի չսուբսիդավորվող մասը բանկային հաշվեհամարին վճարում են գանձապետական ավանդային հաշվին անկանխիկ եղանակով՝ փոխանցումը հավաստող փաստաթղթի պատճեն ներկայացնելով համայնքի ղեկավարին։ Պարարտանյութի մատակարարումն իրականացվում է մատակարարի և համայնքի ղեկավարի միջև կազմված հանձնման-ընդունման ակտով։
Այսպիսով, մատակարարների ցանկում ներառվելու համար դիմողներից չի պահանջվել ներկայացնել մատակարարվող պարարտանյութի գնի վերաբերյալ որևէ տեղեկատվություն։ Մատակարարների հետ սուբսիդավորման պայմանագրեր են կնքվել՝ չիմանալով, թե մատակարարը ի՞նչ գնով է մատակարարելու պարարտանյութը։ Շահառուները (տվյալ դեպքում գյուղացիները), չիմանալով մատակարարի կողմից մատակարարվող պարարտանյութի գինը, պետք է ընտրություն կատարեին, թե ո՞ր մատակարարին են նախընտրում (անհասկանալի է, թե վաճառքի գնի մասին տեղեկատվության բացակայության պայմաններում շահառուն, ի՞նչ պարամետրերից ելնելով, պետք է ընտրություն կատարեր), չտիրապետելով մատակարարի կողմից առաջարկվող վաճառքի գնին համայնքի ղեկավարը հայտ է ներկայացնում մատակարարին անհրաժեշտ պարարտանյութերի քանակի, դրա դիմաց վճարումների և մատակարարման ժամկետների վերաբերյալ և միայն դրանից հետո մատակարարը համայնքի ղեկավարին հայտնում է պարարտանյութի վաճառքի գինը, որից հետո կատարվում է պարարտանյութի մատակարարումը։ 
 Ծրագրով որևէ մեխանիզմ և գործիքակազմ չի նախատեսվել պարարտանյութի վաճառքի մրցակցային գին ձևավորելու համար։ Ավելին` մատակարարներին հնարավորություն է տրվել հայտնել վաճառքի գինը իրենցից գնման ենթակա պարարտանյութի ծավալը հայտնելուց հետո, ընդ որում՝ չսահմանելով որևէ հնարավորություն և մեխանիզմ մատակարարի կողմից պարարտանյութի շուկայականից բարձր գին առաջարկելու դեպքում  այն մերժելու համար։
Չնայած նրան, որ, ըստ էության, շահառուները մատակարարի ընտրության հարցում որևէ չափորոշիչ չեն ունեցել, տարօրինակ զուգադիպությամբ համայնքի բոլոր (հազարավոր) շահառուները ընտրել են նույն մատակարարին։ Օրինակ` Հրազդան համայնքի բոլոր 674 շահառուները ընտրել են նույն ՍՊԸ-ին։
Նախարարությունը չի ներկայացրել նաև սուբսիդավորման համար սահմանված 1 պարկի դիմաց սուբսիդավորման առավելագույն գնի՝ 9.00 հազ. դրամի հիմնավորումները։ Չի իրականացվել պարարտանյութերի շուկայական գների ուսումնասիրություն և այն չի համադրվել մատակարարների կողմից առաջարկված վաճառքի գների հետ։
Վերոգրյալների արդյունքում մատակարարների կողմից պարարտանյութի մեծածախ առևտրի (առանձին դեպքերում մինչև 8000 տոննա) վաճառքի գինը չի զիջել շուկայում առկա մանրածախ առևտրի գինը՝ 1 պարկը 20.00 հազ. դրամ, իսկ առանձին դեպքերում նույնիսկ գերազանցել է այդ գինը։

ՀՀ էկոնոմիկայի նախարարությունում 2022 թվականի պետական բյուջեի ինն ամիսների կատարման վերաբերյալ հաշվեքննություն իրականացնելու նպատակով 2022 թվականի նոյեմբերի 9-ի թիվ ՀՊԵ/01/567-2022 գրությամբ, «Հաշվեքննիչ պալատի մասին» ՀՀ օրենքի 38-րդ հոդվածի 3-րդ մասի 2-րդ կետի համաձայն, ՀՀ էկոնոմիկայի նախարարությունից պահանջել էինք երեք աշխատանքային օրվա ընթացքում տրամադրել տեղեկատվություն։ Նախարարությունը տեղեկատվությունը տրամադրել է 2022 թվականի նոյեմբերի 18-ի N01/18900-2022 և 2022 թվականի դեկտեմբերի 23-ի N01/2 1244-2022 գրություններով, սակայն
- 1190-12001 (511200) «Համաշխարհային բանկի աջակցությամբ իրականացվող Տեղական տնտեսության և ենթակառուցվածքների զարգացման  ծրագրի շրջանակներում ՀՀ տարբեր մարզերում զբոսաշրջության հետ կապված ենթակառուցվածքների բարելավմանն ուղղված միջոցառումներ» ծրագրի գծով  (ՀՀ պետական բյուջեի ինն ամիսների ճշտված պլանը 3,839,421.20 հազ. դրամ, փաստը 1,123,463.26 հազ. դրամ) պահանջված տեղեկատվությունը, առանց որևէ պատճառաբանության, չի տրամադրվել։ Այն չի տրամադրվել նաև պետական բյուջեի 3 ամիսների և 6 ամիսների կատարման հաշվեքննությունների ընթացքում։     
- 1224-12001(452200) «Տնտեսության արդիականացման միջոցառմանը պետական աջակցություն» ծրագրի շրջանակում (ՀՀ պետական բյուջեի ինն ամիսների ճշտված պլանը 5,151,176.40 հազ. դրամ, փաստը 3,311,907.92 հազ. դրամ) պահանջված տեղեկատվությունը չի տրամադրվել։ Նախարարության կողմից պահանջված տեղեկատվության չտրամադրումը գրությամբ պատճառաբանվել է «Բանկային գաղտնիքի մասին» ՀՀ օրենքի 4-րդ և 5-րդ հոդվածներով, սակայն պետք է նշել, որ պահանջվող տեղեկատվությունն առկա է ՀՀ էկոնոմիկայի նախարարությունում, իսկ «Բանկային գաղնիքի մասին» ՀՀ օրենքի 5-րդ և 6-րդ հոդվածների համաձայն ՀՀ էկոնոմիկայի նախարարությունը այդ օրենքի իմաստով երրորդ կողմ է և չի կարող հանդիսանալ բանկային գաղտնիք կրող։ Բացի այդ համաձայն Օրենքի 4-րդ հոդվածի բանկային գաղտնիք են համարվում բանկի հաճախորդին սպասարկելու կապակցությամբ տվյալ բանկին հայտնի դարձած հաճախորդի վերաբերյալ ցանկացած տեղեկություն, որը հաճախորդը մտադիր է եղել գաղտնի պահել, և բանկը տեղյակ է կամ կարող էր տեղյակ լինել այդ մտադրության վերաբերյալ: Քանի որ հաճախորդները տեղյակ են եղել, որ ծրագրով շահառու ճանաչվելու համար/դեպքում նրանց վերաբերվող տեղեկատվությունները տրամադրվելու են երրորդ անձանց (ՀՀ էկոնոմիկայի նախարարությանը) հետևաբար նրանք մտադիր չեն եղել գաղտնի պահել այդ տեղեկությունները, հակառակ դեպքում չէին կարող ճանաչվել ծրագրի շահառու։ 
- 1022-12004 (452200) «Գյուղատնտեսական հումքի մթերումների (գնումների) նպատակով տրամադրվող վարկերի տոկոսադրույքների սուբսիդավորում» ծրագրով հաշվեքննության համար էական նշանակության տեղեկատվություն և փաստաթղթեր՝ այդ թվում սուբսիդավորման համար հիմք հանդիսացող ՖԿ-երի կողմից ԳՖԿ-ին ներկայացվող վարկի տոկոսադրույքի սուբսիդավորման ամսական հայտերը տրամադրվել են 2023թվականի դեկտեմբերի  23-ին, այդ իսկ պատճառով հաշվեքննությունն ամբողջ ծավալով հնարավոր չի եղել իրականացնել և այն կիրականացվի տարեկան հաշվեքննության շրջանակներում։
- 1022-12009 (452100) «ՀՀ-ում հողօգտագործողներին մատչելի գներով ազոտական, ֆոսֆորական և կալիումական պարարտանյութերի ձեռքբերմանն աջակցություն», 1187-12004 (452200) «Հայաստանի Հանրապետության ագրոպարենային ոլորտի սարքավորումների լիզինգի աջակցության ծրագիր», 1187-12009 (472900) «ՀՀ-ում խաղողի, ժամանակակից տեխնոլոգիաներով մշակվող ինտենսիվ պտղատու այգիների և հատապտղանոցների հիմնման համար պետական աջակցություն» 1187-12014 (452200), «Հայաստանի Հանրապետությունում ինտենսիվ այգեգործության զարգացման նպատակով սուբսիդավորում» միջոցառում» և 1187-12002 (452200) «ՀՀ-ում խաղողի, ժամանակակից տեխնոլոգիաներով մշակվող ինտենսիվ պտղատու այգիների և հատապտղանոցների հիմնման համար վարկային տոկոսադրույքների սուբսիդավորում» միջոցառումների մասով պահանջված տեղեկատվությունը ներկայացվել է թերի, սակայն այն էական ազդեցություն չի ունեցել հաշվեքննության իրականացման վրա։  

Տեղեկատվություն հաշվեքննության առարկայի գծով նախորդ ընթացիկ եզրակացությունում Հաշվեքննիչ պալատի կողմից 28․10.2022թ ներկայացված առաջարկությունների կատարման ընթացքի մասին։
	№
	Առաջարկություն
	Ընդունելի է/ Ընդունելի չէ
	Կատարված է/ Ընթացքում է
	Հիմնավորումներ

	1․
	   Ձեռնարկել միջոցներ ծրագրերի պահանջներին չհամապատասխանող վարկերի սուբսիդավորված գումարները  ՀՀ պետական բյուջե հետ վերադարձնելու ուղղությամբ։




































	Ընդունելի է



















	Ընթացքում է





















	   Էկոնոմիկայի նախարարի տեղակալը գրություններով դիմել է համապատասխան ֆինանսական կազմակերպություններին Էկոնոմիկայի նախարարությունում 2022 թվականի պետական բյուջեի վեց ամիսների  կատարման հաշվեքննության արդյունքների վերաբերյալ եզրակացությունում Գյուղատնտեսական հումքի մթերումների (գնումների) նպատակով  տրամադրվող վարկերի տոկոսադրույքների սուբսիդավորման և Հայաստանի Հանրապետության ագրոպարենային ոլորտի սարքավորումների  լիզինգի  աջակցության ծրագրերի վերաբերյալ արձանագրված անհամապատասխանությունների մասին պարզաբանում տրամադրելու, տրամադրված վարկերի և լիզինգների ժամկետները, ինչպես նաև տրամադրված լիզինգների սուբսիդավորման տոկոսադրույքները  Կառավարության համապատասխան որոշումներով սահմանված ժամկետներին համապատասխանեցնելու, տրամադրված սուբսիդավորման գումարները վերահաշվարկելու և սուբսիդավորման գումարի տարբերությունները 30 օրվա ընթացքում Էկոնոմիկայի նախարարության «Գյուղական տարածքների տնտեսական զարգացման» ԾԻԳ ՊՀ-ի ԳՖԿ-ին վերադարձնելու հարցերով։ 
   Կից ներկայացվում են Էկոնոմիկայի նախարարի Հաշվեքքնիչ պալատի նախագահին ուղղված 2022 թվականի դեկտեմբերի 8-ի N 01/19942-2022 գրությունը ներկայացնելուց հետո  ֆինանսական կազմակերպություններից ստացված պատասխան-գրությունները։
   Արձանագրված անհամապատասխանություններն ու խեղաթյուրումները վերացնելու, ինչպես նաև միջոցառման  պահանջներին չհամապատասխանող սուբսիդավորված գումարները ՀՀ պետական բյուջե վերադարձնելու հարցերը լրացուցիչ քննարկելու նպատակով Էկոնոմիկայի նախարարությունն առաջարկություններ է ներկայացրել Գյուղական ֆինանսավորման կառույցին (այսուհետ՝ ԳՖԿ)։ Եվս մեկ անգամ առաջարկություններ են ներկայացվել ԳՖԿ-ին՝ եզրակացությամբ արձանագրված անհամապատասխանություններն ու խեղաթյուրումները վերացնելու նպատակով։

	22․
	  Ֆինանսական կառույցների հետ կնքվող պայմանագրերում (կնքվածներում համապատասխան փոփոխություններ կատարելով) սահմանել․ որ սուբսիդավորման ենթակա վարկերը դասակարգվեն համաձայն ՀՀ էկոնոմիկայի նախարարի 2013 թվականի սեպտեմբերի 19-ի «ՀՀ տեխնիկատնտեսական և սոցիալական տեղեկատվության «տնտեսական գործունեության տեսակների դասակարգիչ» հաստատելու և Հայաստանի Հանրապետության էկոնոմիկայի նախարարի 2009 թվականի հունիսի 3-ի թիվ 372-ն հրամանն ուժը կորցրած ճանաչելու մասին» թիվ 874-Ն հրամանի հավելվածով հաստատված տնտեսական գործունեության տեսակների դասակարգիչների և ներկայացվող հայտերում վարկի օգտագործման ոլորտը ներկայացնել համաձայն նույն դասակարգիչների
	Ընդունելի չէ








	









	Ֆինանսական կառույցների հետ կնքվող պայմանագրերի դրույթները պետք է բխեն Գյուղատնտեսական վարկերի տոկոսադրույքների սուբսիդավորման ծրագրի պահանջներից, ընդ որում՝ ՀՀ կառավարության 2022 թվականի հունվարի 27-ի N 103-Լ որոշմամբ ծրագրում կատարվել են փոփոխություններ և սահմանվել են վարկերի օգտագործման հստակ նպատակային ուղղություններ։ Հաշվի առնելով վերոգրյալը և այն, որ 2023 թվականի հունվարի 1-ից ծրագրի իրականացումը դադարեցվում է, և առկա է 2019 թվականի մարտի 7-ի N 184-Լ որոշումը ուժը կորցրած ճանաչելու մասին ՀՀ կառավարության որոշումը, 2-րդ կետի առաջարկի իրականացումը և պայմանագրերում, ինչը ենթադրում է նաև ծրագրում փոփոխությունների կատարումը իրատեսական չի համարվում։
   Լրացուցիչ քննարկման և հիմնավորման կարիք ունի առաջարկության ընդունումը։

	33․
	  Ընթացիկ եզրակացությունում ներկայացված առաջարկությունների հիման վրա մշակել և հաստատել միջոցառումների ծրագիր, որը կպարունակի յուրաքանչյուր միջոցառման համար պատասխանատու ստորաբաժանում(ներ)ը և միջոցառման կատարման ժամանակացույցը
	Մասամբ ընդունելի է
	
	1022-12001 Գյուղատնտեսական վարկերի տոկոսադրույքների սուբսիդավորում միջոցառման պատասխանատու ստորաբաժանումը Գյուղատնտեսական ծրագրերի նախագծման վարչությունն է։
Վարչության կողմից արդեն իսկ առաջարկություններ են ներկայացվել ԳՖԿ-ին՝ անհամապատասխանությունների, խեղաթյուրումների վերացման և ծրագրով սահմանված պահանջների խախտման դեպքում սուբսիդավորված գումարները ՀՀ պետական բյուջե վերադարձնելու վերաբերյալ։ 
Հարկ է նշել, որ 2022 թվականի սեպտեմբերի 16-ի N 1424-Լ որոշմամբ ՀՀ կառավարության 2019 թվականի մարտի 7-ի N 184-Լ որոշումը 2023 թվականի հունվարի 1-ից ուժը կորցրած է ճանաչվել։ 
Միաժամանակ, արձանագրված անհամապատասխանություններն ու խեղաթյուրումները վերացնելու նպատակով քայլեր են ձեռնարկվել, որոնք ամփոփվել են ստորև ներկայացված աղյուսակում։



Տեղեկատվություն հաշվեքննության առարկայի գծով նախորդ ընթացիկ եզրակացությունում Հաշվեքննիչ պալատի կողմից արձանագրված  անհամապատասխանությունների  վերացման վերաբերյալ։

	№
	Անհամապատասխանություն/ խեղաթյուրում
	Վերացված է/ վերացված չէ/ ընթացքում է
	Հիմնավորումներ

	1
	  Համաձայն 184-Լ Որոշման 15-րդ կետի 1-ին ենթակետի՝  ծրագիրն իրականացվելու է Հայաստանի Հանրապետության բոլոր համայնքներում գյուղատնտեսական գործունեություն ծավալելու նպատակով, իսկ համաձայն նույն կետի 5-րդ ենթակետի՝ ծրագրի մասնակիցներն են, մասնավորապես, գյուղատնտեսական գործունեություն իրականացնող ֆիզիկական և իրավաբանական անձինք: Համաձայն ներկայացված տեղեկատվության․ Ֆինանսական կառույցների կողմից ներկայացված սուբսիդավորման հայտերում ներառվել են վարկեր, որոնց օգտագործման ոլորտը չի հանդիսանում գյուղատնտեսական գործունեություն:  Արդյունքում․ ծրագրի պայմաններին չհամապատասխանող վարկերի համար պետական բյուջեից սուբսիդավորվել է 51․936.00 հազար դրամ։ 2022 թվականի հունիս ամսվա սուբսիդավորման հայտերով Ֆինանսական կառույցների կողմից ներկայացվել է 6․888.00 հազար դրամ սուբսիդավորման ենթակա գումար:
	Ընթացքում է
	Հավելված 6 
Սույն կետում նշված այն պնդումը, որ ֆինանսական կառույցների կողմից ներկայացված սուբսիդավորման հայտերում ներառվել են վարկեր, որոնք չեն համապատասխանում ծրագրի պայմաններին ընդունելի չէ, քանի որ համաձայն ՀՀ կառավարության 2019 թվականի մարտի 7-ի N 184-Լ որոշմամբ հաստատված  գյուղատնտեսության ոլորտին տրամադրվող վարկերի տոկոսադրույքների սուբսիդավորման ծրագրի.
- 11-րդ կետի՝ ծրագրի հիմնական նպատակն է` հանրապետության ագրոպարենային ոլորտում զբաղված ֆիզիկական և իրավաբանական անձանց տրամադրվող վարկերի տոկոսադրույքների մասնակի սուբսիդավորման, վարկավորման պայմանների բարելավման միջոցով նպաստել կապիտալ ներդրումների ծավալների ավելացմանը, արտադրական հզորությունների ընդլայնմանը, տնտեսությունների խոշորացմանն ու զարգացմանը, արդիական տեխնոլոգիաների ներդրմանը, գյուղատնտեսության արտադրողականության բարձրացմանը և արտադրության ծավալների ավելացմանը,
- 13-րդ կետի՝ ծրագիրն ուղղվելու է ագրոպարենային ոլորտի զարգացման ծրագրերի վարկավորմանը,
-16-րդ կետի 1-ին ենթակետի (մինչև ՀՀ կառավարության 2022 թվականի հունվարի 27-ին  N 103-Լ որոշումը ուժի մեջ մտնելը)՝ վարկի տոկոսադրույքի սուբսիդավորումը դադարեցվում է վարկառուի կողմից վարկը ոչ նպատակային (ագրոպարենային ոլորտում չընդգրկվող բնագավառներում) օգտագործելը։
Հավելված 6-ում ներկայացված վարկերը տրամադրվել են մինչև ՀՀ կառավարության 2022 թվականի հունվարի 27-ին N 103-Լ որոշումը ուժի մեջ մտնելը՝ ագրոպարենային ոլորտում ընդգրկված բնագավառում օգտագործելու համար, և 1.1.1 կետում նշված դրույթները հիմնականում հիմնավոր և ընդունելի չեն։
Հարցի վերաբերյալ ֆինանսական կառույցների կողմից ներկայացվել են մեկնաբանություններ և պարզաբանումներ (կցվում է)։
Էկոնոմիկայի նախարարության կողմից ԳՖԿ-ին առաջարկվել է ֆինանսական կառույցների հետ («ԱԿԲԱ ԲԱՆԿ» ԲԲԸ, «ՀԱՅԷԿՈՆՈՍԲԱՆԿ» ԲԲԸ, «ԱԳՐՈԼԻԶԻՆԳ» ՍՊԸ, «ԱՆԻՎ ՈՒՎԿ» ՍՊԸ, «ՔԱՐԴ ԱԳՐՈ ԿՐԵԴԻՏ ՈՒՎԿ» ՓԲԸ, «ԿՈՆՎԵՐՍ ԲԱՆԿ» ՓԲԸ, «ՀԱՅԱՍՏԱՆԻ ԶԱՐԳԱՑՄԱՆ  ԵՎ  ՆԵՐԴՐՈՒՄՆԵՐԻ ԿՈՐՊՈՐԱՑԻԱ ՈՒՎԿ» ՓԲԸ, «ՖԱՐՄ ԿՐԵԴԻՏ ԱՐՄԵՆԻԱ ՈՒՎԿ» ԱԿ, «ԻՆԵԿՈԲԱՆԿ» ՓԲԸ, «ԿԱՄՈՒՐՋ ՈՒՎԿ» ՓԲԸ)  ևս մեկ անգամ քննարկել գյուղատնտեսական վարկերի տոկոսադրույքների սուբսիդավորման ծրագրի շրջանակում Հաշվեքննիչ պալատի կողմից 6-րդ հավելվածով ներկայացված վարկերի ագրոպարենային ոլորտում չօգտագործման դեպքերը։ Վարկերի ոչ նպատակային օգտագործման դեպքերով (ագրոպարենային ոլորտում չօգտագործման) ծրագրի 16-րդ կետի 1-ին և 6-րդ ենթակետերի համաձայն առաջարկվել է դադարեցնել սուբսիդավորումը և մինչ այդ պահը տրամադրված սուբսիդավորման գումարները hետ վերադարձնել։ Ցանկը կցվում է՝ Հավելված 6.1 (ներառված է 30 վարկառուի վերաբերյալ տվյալներ (որից, 26՝ ԱԿԲԱ ԲԱՆԿ» ԲԲԸ, 2՝ «ԻՆԵԿՈԲԱՆԿ» ՓԲԸ, 1՝ «ԿԱՄՈՒՐՋ ՈՒՎԿ» ՓԲԸ, 1՝ «ՖԱՐՄ ԿՐԵԴԻՏ ԱՐՄԵՆԻԱ ՈՒՎԿ» ԱԿ)։
ՖԿ-ների պատասխաններ
«ԻՆԵԿՈԲԱՆԿ» ՓԲԸ- «ԷՄ ԸՆԴ ՎԻ ԳՐՈՒՊ» ՍՊԸ-ին և Գեղամ Մուկուչի Սմբատյանին տրամադրված վարկերը օգտագործվել են նպատակային (համապատասխանաբար՝ խոզաբուծություն և ԽԵԿ-ի ձեռք բերում), որի վերաբերյալ առկա է մոնիթորինգի հաշվետվություն (գրությունը կցվում է)։
«ՖԱՐՄ ԿՐԵԴԻՏ ԱՐՄԵՆԻԱ ՈՒՎԿ» ԱԿ-ի կողմից Հովիկ Խաչատրյան ԱՁ-ի սուբսիդավորումը դադարեցվել է և մինչև այս պահը սուբսիդավորված գումարները հետ են վերադրաձվել։ Միաժամանակ, ՖԿ-ն շահառուի դիմումի հիման վրա դիմել է ԳՖԿ-ին՝ վարկի օգտագործումը նպատակային ճանաչելու վերաբերյալ (գրությունը և փաստաթղթերը կցվում են)։
«ԱԿԲԱ ԲԱՆԿ» ԲԲԸ-ի գրությամբ նշել է, որ հավելված 6.1-ով ներկայացված բոլոր վարկերը օգտագործվել են նպատակային և համապատասխանում են ծրագրի պայմաններին, ոլորտները ՖԿ-ի կողմից ճշգրտվել են (գրությունը և ճշգրտված ցանկը կցվում են, իսկ մոնիթորինգի եզրակացությունների ստացման համար դիմել ենք ԳՖԿ)։
«ԿԱՄՈՒՐՋ ՈՒՎԿ» ՓԲԸ –Վաղարշակ Պողոսյանի վարկի սուբսիդավորումը դադարեցվել է և գումարը հետ է վերադարձվել։

	2
	   Համաձայն 184-Լ Որոշման 15-րդ կետի 5-րդ ենթակետի՝ խոզաբուծության և թռչնաբուծության նպատակով տրամադրվող վարկերի դեպքում վարկավորման ժամկետը սահմանված է մինչև 3 տարի։ Համաձայն ներկայացված տեղեկատվության․ Ֆինանսական կառույցների կողմից ներկայացված սուբսիդավորման հայտերում ներառվել են խոզաբուծության և թռչնաբուծության նպատակով տրամադրված վարկեր, որոնց վարկավորման ժամկետը եղել է 3 տարուց ավելի (մինչև 5 տարի)։ Արդյունքում․ ծրագրի պայմաններին չհամապատասխանող վարկերի համար պետական բյուջեից սուբսիդավորվել է 2․114.00 հազար դրամ։ 2022 թվականի հունիս ամսվա սուբսիդավորման հայտերով Ֆինանսական կառույցների կողմից ներկայացվել է 321.00 հազար դրամ սուբսիդավորման ենթակա գումար:
	Ընթացքում է
	Հավելված 1
Խոզաբուծության և թռչնաբուծության նպատակով տրամադրվող վարկերի ժամկետը սահմանվել է 3 տարի՝ ՀՀ կառավարության 26.03.2020թ. N 356-Լ ու ՀՀ կառավարության 31.03.2020թ. N 399-Լ որոշումներով և գործել է 2020 թվականի ապրիլից մինչև դեկտեմբերի 31-ը։ Մինչ այդ գործող պայմաններով թույլատրվում էր վարկերը տրամադրել մինչև 5 տարի մարման ժամկետով։ Հավելված 1-ում նշված վարկերից տվյալ պայմանի խախտմամբ վարկ տրամադրվել է 7 շահառուի, որից մեկը տրամադրվել է «ՀԱՅԲԻԶՆԵՍԲԱՆԿ» ՓԲԸ-ի, իսկ 6-ը «ԱԿԲԱԲԱՆԿ» ԲԲԸ-ի կողմից։ 
Համաձայն «ՀԱՅԲԻԶՆԵՍԲԱՆԿ» ՓԲԸ-ի ստացված մեկնաբանության՝ վարկը տրամադրվել է անասնաշենք կառուցելու նպատակով (ինչը համապատասխանում է ՀՀ կառավարության 26.03.2020թ. N 356-Լ որոշման աղյուսակ 1-ի առաջին տողով նշված պայմաններին)։ «ԱԿԲԱԲԱՆԿ» ԲԲԸ-ի մեկնաբանությունները կցվում են։
Էկոնոմիկայի նախարարության կողմից ԳՖԿ-ին առաջարկվել է վերոնշյալ վարկառուների և ֆինանսական կառույցների միջև կնքված վարկային պայմանագրերում կատարել համապատասխան փոփոխություններ՝ համապատասխանեցնելով ծրագրի պայմաններին և մինչ այդ պահը ավել սուբսիդավորված գումարները հետ վերադարձնել։
ՖԿ-ների պատասխաններ
«ՀԱՅԲԻԶՆԵՍԲԱՆԿ» ՓԲԸ-ի կողմից վարկը տրամադրվել է անասնաշենք կառուցելու համար, այդ իսկ պատճառով վարկը տրամադրվել է 5 տարի մարման ժամկետով (գրությունը, մոնիթորինգի արձանագրությունը և լուսանկարները կցվում են)։
«ԱԿԲԱ ԲԱՆԿ» ԲԲԸ- վարկերը տրամադրվել են ՀՀ կառավարության 26.03.2020թ. N 356-Լ որոշման աղյուսակ 1-ին տողով նշված պայմաններին համապատասխան, քանի որ վարկավորման գումարները օգտագործվել են գյուղատնտեսության մի շարք ճյուղերում։ Իսկ 2 շահառուների մասով ՖԿ-ի կողմից վարկերի ժամկետները կկրճատվեն՝ սահմանելով 3 տարի (գրությունները կցվում են, լրացուցիչ տեղեկատվության համար դիմել ենք ԳՖԿ)։

	6.1.1.1. Համաձայն 184-Լ Որոշման 15-րդ կետի 4-րդ ենթակետի՝ վարկերը տրամադրվելու են մինչև 1 մլն դրամ․ 3-50 մլն դրամ։ Համաձայն ներկայացված տեղեկատվության․ Ֆինանսական կառույցների կողմից ներկայացված սուբսիդավորման հայտերում ներառվել են վարկեր, որոնց գումարը մեծ է 1 մլն դրամից և փոքր է 3 մլն դրամից։ Արդյունքում․ ծրագրի պայմաններին չհամապատասխանող վարկերի համար պետական բյուջեից սուբսիդավորվել է 3․134.00 հազար դրամ։ 2022 թվականի հունիս ամսվա սուբսիդավորման հայտերով Ֆինանսական կառույցների կողմից ներկայացվել է 605.00 հազար դրամ սուբսիդավորման ենթակա գումար:
	Վերացված է
	Հավելված 4
Ներկայացվել են ծրագրի շրջանակում տրամադրված 57 վարկ, որոնց գումարը մեծ է 1 մլն դրամից և փոքր 3 մլն դրամից, որից 51-ը տրամադրվել է «ՔԱՐԴ ԱԳՐՈ ԿՐԵԴԻՏ ՈՒՎԿ» ՓԲԸ-ի կողմից, 4-ը՝ «ԱՐԱՐԱՏԲԱՆԿ» ԲԲԸ-ի և մեկական վարկեր «ԿՈՆՎԵՐՍ ԲԱՆԿ» ՓԲԸ-ի և «ՀԱՅԱՍՏԱՆԻ ԶԱՐԳԱՑՄԱՆ  ԵՎ  ՆԵՐԴՐՈՒՄՆԵՐԻ ԿՈՐՊՈՐԱՑԻԱ ՈՒՎԿ» ՓԲԸ-ի կողմից։
Համաձայն բանկերից ստացված մեկնաբանությունների՝ «ՔԱՐԴ ԱԳՐՈ ԿՐԵԴԻՏ ՈՒՎԿ» ՓԲԸ-ի կողմից վարկերը տրամադրվել են ծրագրով սահմանված գումարի շրջանակում՝ առանձին փուլերով (ինչը սահմանված է ծրագրի 15-րդ կետի 4-րդ ենթակետով) կամ արտարժույթով (սահմանված է ՀՀ կառավարության 26.03.2020թ. թիվ 356-Լ որոշմամբ)։
«ԱՐԱՐԱՏԲԱՆԿ» ԲԲԸ-ի կողմից նշվել է, որ բանկի կողմից հայտերում սխալմամբ նշվել է վարկերի մնացորդային գումարը, որը կշտկվի հետագա հաշվետվություններում: Վարկերը տրամադրվել են ծրագրով սահմանված գումարի շրջանակում։
«ԿՈՆՎԵՐՍ ԲԱՆԿ» ՓԲԸ-ի կողմից վարկը տրամադրվել է ծրագրով սահմանված գումարի շրջանակում՝ առանձին փուլերով։
«ՀԱՅԱՍՏԱՆԻ ԶԱՐԳԱՑՄԱՆ ԵՎ ՆԵՐԴՐՈՒՄՆԵՐԻ ԿՈՐՊՈՐԱՑԻԱ ՈՒՎԿ» ՓԲԸ-ի կողմից նշվել է, որ վարկը տրամադրվել է  ՀՀ կառավարության 26.03.2020թ. թիվ 356-Լ որոշման շրջանակում, համաձայն որի տրամադրված  3,000,000 ՀՀ դրամ վարկից համաֆինանսավորվել է 30%-ը՝ 900,000 ՀՀ դրամը և տրամադրվել է 2,100,000 ՀՀ դրամ վարկ:
Էկոնոմիկայի նախարարության կողմից ԳՖԿ-ին առաջարկվել է համապատասխան ֆինանսական կառույցների հետ ևս մեկ անգամ քննարկել 1 մլն դրամից մեծ և 3 մլն դրամից փոքր վարկերի առկայությունը (որոնք չեն տրամադրվել առանձին փուլերով կամ արտարժույթով), առանձին փուլերով տրամադրված վարկերի դեպքում նշել վարկի ամբողջական գումարը, իսկ արտարժույթի դեպքում փոխարժեքը։ Ծրագրի պահանջներին չհամապատասխանող վարկերի առկայության դեպքում (1 մլն դրամից մեծ և 3 մլն դրամից փոքր) դադարեցնել սուբսիդավորումը և մինչ այդ պահը տրամադրված սուբսիդավորման գումարները հետ վերադարձնել։
ՖԿ-ների պատասխաններ
«ԱՐԱՐԱՏԲԱՆԿ» ԲԲԸ- հաշվետվության մեջ նշվել են վարկի մնացորդային գումարները, իսկ բոլոր 4 շահառուներին տրամադրված վարկի գումարը՝ 3 մլն դրամ է (գրությունը և պայմանագրերը կցվում են)։ 
«ՀԱՅԱՍՏԱՆԻ ԶԱՐԳԱՑՄԱՆ ԵՎ ՆԵՐԴՐՈՒՄՆԵՐԻ ԿՈՐՊՈՐԱՑԻԱ ՈՒՎԿ» ՓԲԸ-ի կողմից վարկը 1 վարկը տրամադրվել է  ՀՀ կառավարության 26.03.2020թ. թիվ 356-Լ որոշման շրջանակում, համաձայն որի տրամադրված  3,000,000 ՀՀ դրամ վարկից համաֆինանսավորվել է 30%-ը՝ 900,000 ՀՀ դրամը և տրամադրվել է 2,100,000 ՀՀ դրամ վարկ (գրությունը և հիմնավորող փաստաթղթերը կցվում են)։
«ԿՈՆՎԵՐՍ ԲԱՆԿ» ՓԲԸ-ի կողմից 1 վարկը տրամադրվել է 6.4 մլն դրամի չափով՝ 2 փուլով (գրությունը և հիմնավորող փաստաթղթերը կցվում են)։
«ՔԱՐԴ ԱԳՐՈ ԿՐԵԴԻՏ ՈՒՎԿ» ՓԲԸ- 51 վարկառուի վարկերը տրամադրվել են փուլային տարբերակով կամ արտարժույթով (գրությունը և հիմնավորող փաստաթղթերը կցվում են)։

	  Համաձայն 184-Լ Որոշման 15-րդ կետի 5-րդ ենթակետի՝ ավանդական այգու հիմնման նպատակով տրամադրվող վարկերի դեպքում վարկավորման ժամկետը սահմանված է մինչև 7 տարի։ Համաձայն ներկայացված տեղեկատվության․ Ֆինանսական կառույցի կողմից ներկայացված սուբսիդավորման հայտերում ներառվել է վարկ, որը տրամադրված է անտառային տնտեսության համար․ և որի վարկավորման ժամկետը 7 տարի է։ Արդյունքում․ ծրագրի պայմաններին չհամապատասխանող վարկի համար պետական բյուջեից սուբսիդավորվել է 1․635.00 հազար դրամ։ 2022 թվականի հունիս ամսվա սուբսիդավորման հայտերով Ֆինանսական կառույցների կողմից ներկայացվել է 296.00 հազար դրամ սուբսիդավորման ենթակա գումար:
	Վերացված է
	Հավելված 2 
Ներկայացված են թվով 3 տնտեսավարողի, 7 տարի մարման ժամկետով տրամադրված վարկեր, որոնք ըստ «վարկի օգտագործման ոլորտ» սյունյակի չեն ներդրվել ավանդական այգու ներդրման համար, այլ ներդրվել են՝ չրագործության, խմիչքի արդյունաբերության և անտառային տնտեսության համար։ 
Համաձայն «ԿՈՆՎԵՐՍ ԲԱՆԿ» ՓԲԸ-ից, «ԳԼՈԲԱԼ ԿՐԵԴԻՏ ՈՒՎԿ» ՓԲԸ-ից և «ՀԱՅԱՍՏԱՆԻ ԶԱՐԳԱՑՄԱՆ ԵՎ ՆԵՐԴՐՈՒՄՆԵՐԻ ԿՈՐՊՈՐԱՑԻԱ ՈՒՎԿ» ՓԲԸ-ից ստացված մեկնաբանությունների (տե՛ս ֆինանսական կառույցների մեկնաբանությունները) նշված վարկերը տրամադրվել են ավանդական այգու հիմնման նպատակով։
Էկոնոմիկայի նախարարության կողմից ԳՖԿ-ին առաջարկվել է ներկայացնել լրացուցիչ հիմնավորումներ  (ֆինանսական կառույցի և վարկառուրի միջև պայմանագիր, նպատակային մոնիթորինգի արդյունք և այլ փաստաթղթեր)՝ վարկերն ավանդական այգու հիմնման նպատակող օգտագործելու վերաբերյալ։ Կից ցանկով ներկայացված վարկերը ավանդական այգու ներդրման համար օգտագործված չլինելու դեպքում սուբսիդավորված տոկոսադրույքները ենթակա են հետ վերադարձման։
ՖԿ-ների պատասխաններ
«ԳԼՈԲԱԼ ԿՐԵԴԻՏ ՈՒՎԿ» ՓԲԸ- վարկը տրամադրվել է 6.5 հա ավանդական այգու հիմնման նպատակով՝ 30 մլն դրամ գումարով, 3 փուլով։ Հաշվետվությունում նշվել է անտառային տնտեսություն, քանի որ տվյալներն արտահանվել են ՀԾ 4 համակարգից (գրությունը և հիմնավորող փաստաթղթերը կցվում են)։
«ՀԱՅԱՍՏԱՆԻ ԶԱՐԳԱՑՄԱՆ ԵՎ ՆԵՐԴՐՈՒՄՆԵՐԻ ԿՈՐՊՈՐԱՑԻԱ ՈՒՎԿ» ՓԲԸ- վարկը տրամադրվել է ավանդական այգու տրամադրման համար, սակայն ուղղությունը նշվել է «Մարան» ՍՊԸ-ի գործունեությունը (գրությունը և հիմնավորող փաստաթղթերը կցվում են)։
«ԿՈՆՎԵՐՍ ԲԱՆԿ» ՓԲԸ-ի կողմից սխալմամբ նշվել է չրագործություն, սակայն վարկը տրամադրվել է 0.6 հա ավանդական այգու հիմնման նպատակով (գրությունը և հիմնավորող փաստաթղթերը կցվում են)։

	  Համաձայն 184-Լ Որոշման 15-րդ կետի 5-րդ ենթակետի՝ մինչև 1 մլն դրամ վարկավորման դեպքում վարկավորման ժամկետը սահմանված է մինչև 2 տարի։ Համաձայն ներկայացված տեղեկատվության․ Ֆինանսական կառույցի կողմից ներկայացված սուբսիդավորման հայտերում ներառվել է 1 մլն դրամ գումարով վարկ, որի վարկավորման ժամկետը եղել է 3 տարի։ Արդյունքում․ ծրագրի պայմաններին չհամապատասխանող վարկի համար պետական բյուջեից սուբսիդավորվել է 43.00 հազար դրամ։
	Վերացված է
	Հավելված 3
Մինչև 1 մլն դրամ միկրովարկը մեկ տնտեսավարողի 2 տարվա փոխարեն տրամադրվել է 3 տարով։ Համաձայն «ԿՐԵԴԻՏ ԿՈՆՑԵՊՏ ՈՒՎԿ» ՓԲԸ-ի կողմից ներկայացված պարզաբանման՝ մեկ տնտեսավարողի սխալմամբ 36 ամսով տրամադրված 1 մլն ՀՀ դրամ վարկի ժամկետ կկրճատվի`  սահմանվելով 24 ամիս (գրությունը կցում է)։
 Էկոնոմիկայի նախարարության կողմից առաջարկվել է վարկի մարման ժամկետը կրճատել, իսկ լրացուցիչ սուբսիդավորված գումարները՝ հետ վերադարձնել։
ՖԿ-ի պատասխան
«ԿՐԵԴԻՏ ԿՈՆՑԵՊՏ ՈՒՎԿ» ՓԲԸ-ի կողմից վարկի ժամկետը կրճատվել է և սահմանվել է 24 ամիս։ Ժամկետի կրճատումը կատարվել է վարկային պայմանագրով սահմանված մարման ժամանակացույցի վերջին տարվա հաշվին, ուստի լրացուցիչ սուբսիդավորման գումարներ չեն առաջացել (հիմնավորող փաստաթղթերը կցվում են)։

	  Սահմանամերձ որոշ բնակավայրերի համար տրամադրված վարկերը սուբսիդավորվել են մասնակի, մասնավորապես, վարկերը տրամադրված են 12 տոկոս տոկոսադրույքով, սակայն ներկայացված հայտերի համաձայն․  սուբսիդավորվել են 7 կամ 9 տոկոսը, որտեղ ներառված են նաև մինչև 184-Լ Որոշման ուժի մեջ մտնելը տրամադրված վարկերի սուբսիդավորումը։ Արդյունքում․ սահմանամերձ բնակավայրերի համար տրամադրված վարկերը պակաս են սուբսիդավորվել 7․470.00 հազար դրամով։ 2022 թվականի հունիս ամսվա սուբսիդավորման հայտերով սուբսիդավորման ենթակա 1․560.00 հազար դրամ գումարը Ֆինանսական կառույցների կողմից պետք է ներկայացվեր որպես ֆինանսավորման ենթակա:
	Վերացված է
	Հավելված 7
Հավելվածում ներառված են Սյունիքի, Գեղարքունիքի, Տավուշի մարզերի շահառուները, որպես սահմանամերձ բնակավայրի շահառուներ, սակայն հարկ է նշել, որ ՀՀ կառավարության 2014 թվականի դեկտեմբերի 18-ի N 1444-Ն որոշման դրույթները վարկի տրամադրման պահին տարածվել են միայն Գեղարքունիքի և Տավուշի մարզի 2 շահառուի վրա, որոնց վարկերի տոկոսադրույքները պետք է սուբսիդավորվեր ամբողջությամբ։ Սյունիքի մարզը որոշման մեջ ներառվել է միայն 2021 թվականի փետրվարի 12-ի N 184-Ն որոշմամբ։
Համաձայն «ԿՈՆՎԵՐՍ ԲԱՆԿ» ՓԲԸ-ի կողմից ներկայացված պարզաբանման՝ վարկի հաստատման ժամանակ տեղի է ունեցել տեխնիկական սխալ, որը տեղեկացվել է հաճախորդին, սակայն վերջինս համաձայնել է սպասարկել վարկը հաստատված պայմաններով, իսկ համաձայն «ՀԱՅԱՍՏԱՆԻ ԶԱՐԳԱՑՄԱՆ ԵՎ ՆԵՐԴՐՈՒՄՆԵՐԻ ԿՈՐՊՈՐԱՑԻԱ ՈՒՎԿ» ՓԲԸ-ի պարզաբանման՝ վարկառուն ամառվա ամիսներին գործունեություն է ծավալում գ. Սևքարում, իսկ ձմռան ամիսներին՝ ք. Իջևանում:

	  Տասներկու տոկոս վարկավորման տոկոսադրույքով տրամադրված թվով 2 վարկեր ամբողջությամբ սուբսիդավորվել են, սակայն ենթակա էր սուբսիդավորման միայն 7 տոկոսային կետով։ Արդյունքում․ նշված վարկի համար սուբսիդավորված 144.60 հազար դրամից 60.09 հազար դրամը ենթակա չէ սուբսիդավորման։  
	Ընթացքում է
	Հավելված 8
Ներկայացված 2 տնտեսավարողի վարկերի տոկոսադրույքներն սուբսիդավորվել են ամբողջությամբ, սակայն պետք է սուբսիդավորվեր մասնակի։ 
Համաձայն «ՔԱՐԴ ԱԳՐՈ ԿՐԵԴԻՏ ՈՒՎԿ» ՓԲԸ -ի կողմից ներկայացված պարզաբանման վարկառուի գործունեության հասցեն սահմանամերձ համայնք Այգեհովիտ է, իսկ համաձայն «ԿԱՄՈՒՐՋ ՈՒՎԿ» ՓԲԸ-ի պարզաբանման՝ վարկը հաստատվել է 25.12.20թ.-ին, երբ գործում էր ՀՀ Կառավարության 26.03.2020թ. թիվ 356-Լ որոշումը, որի շրջանակում վարկերը սուբսիդավորվում էին ամբողջությամբ։
Էկոնոմիկայի նախարարության կողմից ԳՖԿ-ին առաջարկվել է ներկայացնել լրացուցիչ հիմնավորումներ՝ ավել սուբսիդավորված գումարը հետ չպահանջելու համար։
ՖԿ-ների պատասխաններ
«ԿԱՄՈՒՐՋ ՈՒՎԿ» ՓԲԸ- Գագիկ Ղարիբյանի վարկի սուբսիդավորման չափը կվերանայվի և ավել սուբսիդավորված գումարը առաջիկայում կվերադարձվի։
«ՔԱՐԴ ԱԳՐՈ ԿՐԵԴԻՏ ՈՒՎԿ» ՓԲԸ – վարկառուի գործունեության հասցեն սահմանամերձ Այգեհովիտ բնակավայրն է (բնակավայրից տեղեկանքը կցվում է)։

	  Համաձայն Հայաստանի Հանրապետության կառավարության 2021 թվականի փետրվարի 11-ի «Հայաստանի Հանրապետության կառավարության մի շարք որոշումներով սահմանված վարկերի կամ լիզինգի փաստացի տոկոսադրույքների առավելագույն չափ և արտոնյալ պայմաններ սահմանելու մասին» N 175-Լ որոշման 2-րդ մասի՝ Հայաստանի Հանրապետության կառավարության 2019 թվականի մարտի 7-ի N 184-Լ որոշմամբ հաստատված պետական աջակցության ծրագրերի շրջանակներում մինչև 2021 թվականի դեկտեմբերի 31-ը տրամադրվող վարկերի կամ լիզինգի տոկոսադրույքի սուբսիդավորումը ծրագրերին մասնակից բոլոր տնտեսավարողների համար կիրականացվի վարկային կամ լիզինգային պայմանագրերով սահմանված տոկոսադրույքների չափով, որի արդյունքում վարկերը կամ լիզինգը տնտեսավարողներին կտրամադրվեն 0% տոկոսադրույքով։ Վերջինս ուժի մեջ է մտել 2021 թվականի փետրվարի 13-ից։ Ֆինանսական կառույցների կողմից 2021 թվականի փետրվարի 13-ից հետո տրամադրված որոշ վարկեր սուբսիդավորվել են մասնակի։ Արդյունքում, նշված վարկերը պակաս են սուբսիդավորվել 315.00 հազար դրամով։ 2022 թվականի հունիս ամսվա սուբսիդավորման հայտերով սուբսիդավորման ենթակա 21.00 հազար դրամ գումարը Ֆինանսական կառույցների կողմից պետք է ներկայացվեր որպես ֆինանսավորման ենթակա:
	Ընթացքում է
	Հավելված 9
«ԿՐԵԴԻՏ ԿՈՆՑԵՊՏ ՈՒՎԿ» ՓԲԸ-ի կողմից ներկայացված մեկնաբանության տեղի է ունեցել վրիպակ և անհրաժեշտության դեպքում հետագա ամիսների համար կկատարվի վարկի սուբսիդավորվող տոկոսադրույքի փոփոխություն։ Իսկ «ԿՈՆՎԵՐՍ ԲԱՆԿ» ՓԲԸ-ի և «ՖԱՐՄ ԿՐԵԴԻՏ ԱՐՄԵՆԻԱ ՈՒՎԿ» ԱԿ-ի կողմից նշվել է, որ վարկերը հաստատվել են մինչև 2021թ.-ի փետրվարի 13-ը:

	   Համաձայն Հայաստանի Հանրապետության կառավարության 2020 թվականի մարտի 26-ի «Կորոնավիրուսի տնտեսական հետևանքների չեզոքացման երկրորդ միջոցառումը հաստատելու մասին» N 356-Լ որոշման հավելվածի 12-րդ կետի 2-րդ ենթակետի՝ միջոցառման շրջանակում վարկ (լիզինգ) ստանալու նպատակով ցանկացած տնտեսավարող, որը համապատասխանում է միջոցառմամբ նախատեսված պայմաններին, կարող է հայտ ներկայացնել ֆինանսական կազմակերպություն, որի բավարարման դեպքում վարկառուի ցանկությամբ սույն միջոցառմամբ աղյուսակներ 1-ով․ 2-ով․ 3-ով և 4-ով սահմանված պայմանների համաձայն կիրականացվի՝ վարկի/լիզինգի սուբսիդավորում՝ տվյալ վարկի (լիզինգի) տոկոսների չափով․ առանց վարկի վերադարձի ռիսկի ստանձնման: Վերջինս ուժի մեջ է մտել 2020 թվականի մարտի 29-ից։ Ֆինանսական կառույցների կողմից 2020 թվականի մարտի 29-ից հետո տրամադրված որոշ վարկեր սուբսիդավորվել են մասնակի։ Արդյունքում․ նշված վարկերը պակաս են սուբսիդավորվել 850.00 հազար դրամով։ 2022 թվականի հունիս ամսվա սուբսիդավորման հայտերով սուբսիդավորման ենթակա 30.00 հազար դրամ գումարը Ֆինանսական կառույցների կողմից պետք է ներկայացվեր որպես ֆինանսավորման ենթակա:
	Վերացված է
	  Համաձայն ֆինանսական կառույցների կողմից ներկայացված պարզաբանումների վարկերը հաստատվել են մինչև ՀՀ կառավարության 2020 թվականի մարտի 26-ի N 356-Լ որոշման ուժի մեջ մտնելը։

	 Համաձայն 184-Լ Որոշման 15-րդ կետի 15-րդ ենթակետի՝ Ֆինանսական կառույցը վարկի տոկոսադրույքի սուբսիդավորման հայտը ներկայացնում է ԳՖԿ-ին՝ ամիսը մեկ անգամ, ոչ ուշ, քան հաջորդ ամսվա հինգերորդ աշխատանքային օրը: ԳՖԿ-ն պարտավոր է հայտը ստանալուց տասը աշխատանքային օրվա ընթացքում բավարարել այն և վարկի տոկոսադրույքի սուբսիդավորման գումարը փոխանցել Ֆինանսական կառույցի համապատասխան հաշվին, եթե հայտը բավարարում է ծրագրի պահանջներին: Համաձայն ներկայացված տեղեկատվության․ հաշվեքննվող ժամանակաշրջանում․ բոլոր դեպքերով վարկի տոկոսադրույքի սուբսիդավորման գումարը Ֆինանսական կառույցին է փոխանցել սահմանված ժամկետից ուշ (մինչև 11-րդից 24-րդ աշխատանքային օրվա ընթացքում)։ 
	Վերացված է
	Համաձայն ԳՖԿ-ի կողմից ներկայացված տեղեկատվության՝ ֆինանսական միջոցների առկայությունից հետո 10 աշխատանքային օրվա ընթացքում սուբսիդավորման գումարները փոխանցվում են համապատասխան ֆինանսական կառույցներին։

	  Համաձայն 184-Լ Որոշման 18-րդ կետի՝ վարկի տոկոսադրույքի սուբսիդավորման հայտերի ամփոփման արդյունքում ԳՖԿ-ն ձևավորում է վիճակագրական տվյալների շտեմարան, որը ներառում է ծրագրի իրականացման հետ կապված տեղեկատվությունը․ արձանագրված խնդիրները և իրագործման դժվարությունները: Հաշվեքննվող օբյեկտի կողմից որպես վիճակագրական տվյալների շտեմարան տրամադրված տեղեկատվությունը վերնագրված է որպես ծրագրի 30.06.2022թ դրությամբ ամփոփ հաշվետվություն․ բովանդակային առումով իրենից ներկայացնում է 30.06.2022թ դրությամբ ներկայացված եռամսյակային ամփոփ հաշվետվությունը․ և չի պարունակում նշված որոշմամբ նախատեսված՝ արձանագրված խնդիրները և իրագործման դժվարությունները։ Արդյունքում․ ԳՖԿ-ն չի ձևավորել որոշմամբ սահմանված վիճակագրական տվյալների շտեմարանը։ 
	Վերացված է
	Համաձայն ԳՖԿ-ի կողմից ներկայացված տեղեկատվության՝ վիճակագրական տվյալների շտեմարանը պարունակում է ՀՀ կառավարության 2019 թվականի մարտի 7-ի N 184-Լ որոշման 18-րդ կետով սահմանված և ծրագրի իրականացման հետ կապված տեղեկատվությունը, ինչպես նաև արձանագրված խնդիրները, որոնք սուբսիդավորումը դադարեցված վարկերի տեսքով ներկայացված են շտեմարանում, իսկ ծրագրի իրականացման դժվարություններ այս ընթացքում չեն արձանագրվել։

	  ՀՀ կառավարության 28.02.2019թ. թիվ 201-Լ որոշմամբ հաստատված ծրագրի 24-րդ կետի 3-րդ մասի պահանջների համաձայն սուբսիդավորման ենթակա ՖԿ-ի կողմից գյուղատնտեսական հումքի մթերումների /գնումների/ նպատակով տրամադրվող վարկերը պետք է  ունենային առավելագույնը 1 տարի մարման ժամկետ, իսկ ՀՀ կառավարության 13.08.2020 թվականի թիվ 1355-լ որոշման հավելվածի 4-րդ կետի 1-ին ենթակետի համաձայն 2020 թվականի խաղողի մթերումների համար 2020 թվականի սեպտեմբերի 1-ից մինչև դեկտեմբերի 31-ը տրամադրված վարկերի համար  առավելագույնը 24 ամիս մարման ժամկետ, իսկ 26.03.2020 թվականի թիվ 356-լ որոշման աղյուսակ 1-ի 5-րդ կետի համաձայն 26.03.2020-31.12.2020 թվականը 1․5 տարի, սակայն ըստ ներկայացված տեղեկատվության ՖԿ-ի և վարկառուների միջև կնքված տոկոսադրույքի սուբսիդավորմամբ վարկի տրամադրման մասին թվով 13 պայմանագրերում տրամադրվող վարկերի մարման ժամկետ է սահմանվել վերը նշված ժամկետներից ավելի ժամկետներ։

	Ընթացքում է
	   Հայտնում եմ, որ ՀՀ կառավարության 13.08.2020 թվականի թիվ 1355-Լ որոշման հավելվածի 4-րդ կետի 1-ին ենթակետի համաձայն 24 ամիս ժամկետով վարկերը տրամադրվում են ոչ միայն խաղողի մթերումների համար, այլ 2020 թվականին խաղողի մթերումներ իրականացնող տնտեսավարող սուբյեկտներին 2020 թվականի սեպտեմբերի 1-ից մինչև դեկտեմբերի 31-ը գյուղատնտեսական հումքի մթերումների (գնումների) նպատակով։
   Էկոնոմիկայի նախարարի տեղակալը 2022 թվականի սեպտեմբերի 20-ի NN 03/17293-2022, 03/17296-2022, 03/17308-2022 և 03/17315-2022 գրություններով դիմել է համապատասխանաբար «Հայէկոնոմբանկ» ԲԲԸ-ին, «Հայբիզնեսբանկ» «Ամերիաբանկ» և «Քարդ Ագրոկրեդիտ» ՈՒՎԿ ՓԲԸ-ներին Էկոնոմիկայի նախարարությունում 2022 թվականի պետական բյուջեի վեց ամիսների  կատարման հաշվեքննության արդյունքների վերաբերյալ եզրակացությունում Ծրագրի վերաբերյալ արձանագրված անհամապատասխանությունների մասին պարզաբանում տրամադրելու, տրամադրված վարկերի ժամկետները Կառավարության համապատասխան որոշումներով սահմանված ժամկետներին համապատասխանեցնելու, տրամադրված սուբսիդավորման գումարները վերահաշվարկելու և սուբսիդավորման գումարի տարբերությունները 30 օրվա ընթացքում Էկոնոմիկայի նախարարության «Գյուղական տարածքների տնտեսական զարգացման» ԾԻԳ ՊՀ-ի ԳՖԿ-ին վերադարձնելու հարցերով։          
Կից ներկայացվում է Էկոնոմիկայի նախարարի Հաշվեքքնիչ պալատի նախագահին ուղղված 2022 թվականի դեկտեմբերի 8-ի N 01/19942-2022 գրությունը ներկայացնելուց հետո  «Հայէկոնոմբանկ» ԲԲԸ-ից ստացված պատասխան-գրությունը։

	  «ՀՀ-ում ագրոպարենային ոլորտի սարքավորումների լիզինգի աջակցության ծրագիրը հաստատելու մասին» ՀՀ կառավարության 19.07.2018 թվականի թիվ 893-լ որոշման հավելվածի 40-րդ կետի 1-ին ենթակետով սահմանվել է, որ ծրագրի շրջանակներում լիզինգի պայմանագիրը կնքվում է մինչև 8 տարի ներառյալ մարման ժամկետով։ «ՀՀ-ում ագրոպարենային ոլորտի սարքավորումների լիզինգի աջակցության ծրագիրը հաստատելու մասին ՀՀ  կառավարության 2018 թվականի հուլիսի 19-ի  թիվ 893-լ որոշման մեջ փոփոխություններ և լրացումներ կատարելու մասին» ՀՀ կառավարության 27 հունվարի 2022 թվականի թիվ 95-լ որոշմամբ հավելվածի 40-րդ կետի 1-ին ենթակետով սահմանված պահանջը փոխվել է և սահմանվել է մինչև 5 տարի ներառյալ մարման ժամկետով։ Նշված որոշումը ուժի մեջ է մտել 01.02.2022թ-ին։ Որոշումն ուժի մեջ մտնելուց հետո կնքված պայմանագրերից թվով 13 պայմանագրեր կնքվել են 5 տարուց ավելի երկար ժամկետով։

	Ընթացքում է
	Էկոնոմիկայի նախարարի տեղակալը 2022 թվականի սեպտեմբերի 20-ի NN 03/17320-2022 03/17289-2022, 03/17308-2022 և 03/17300-2022 գրություններով դիմել է համապատասխանաբար «ԱԿԲԱ Բանկ» ԲԲԸ-ին, «Արմսվիսբանկ» «Ամերիաբանկ» և «Հայաստանի զարգացման և ներդրումների կորպորացիա» ՈՒՎԿ ՓԲԸ-ներին Էկոնոմիկայի նախարարությունում 2022 թվականի պետական բյուջեի վեց ամիսների  կատարման հաշվեքննության արդյունքների վերաբերյալ եզրակացությունում Ծրագրի վերաբերյալ արձանագրված անհամապատասխանությունների մասին պարզաբանում տրամադրելու, տրամադրված լիզինգների ժամկետները Կառավարության համապատասխան որոշումներով սահմանված ժամկետներին համապատասխանեցնելու, տրամադրված սուբսիդավորման գումարը վերահաշվարկելու և սուբսիդավորման գումարի տարբերությունները 30 օրվա ընթացքում Էկոնոմիկայի նախարարության «Գյուղական տարածքների տնտեսական զարգացման» ԾԻԳ ՊՀ-ի ԳՖԿ-ին վերադարձնելու հարցերով։ 
   Կից ներկայացվում է Էկոնոմիկայի նախարարի Հաշվեքքնիչ պալատի նախագահին ուղղված 2022 թվականի դեկտեմբերի 8-ի N 01/19942-2022 գրությունը ներկայացնելուց հետո  «Արմսվիսբանկ» ՓԲԸ-ից ստացված պատասխան-գրությունը։
Բացի այդ, Հաշվեքննիչ պալատի աշխատակիցների պահանջով աշխատանքային կարգով տրամադրվել են «ԱԿԲԱ Բանկ» ԲԲԸ-ի և «Հայաստանի զարգացման և ներդրումների կորպորացիա» ՈՒՎԿ ՓԲԸ-ի կողմից անհամապատասխանությունների մասին պարզաբանումների վերաբերյալ տրամադրված պատասխան-գրությունների հիմնավոր փաստաթղթերը (կցվում են), իսկ «Ամերիաբանկ» ՓԲԸ-ի մասով հիմնավոր փաստաթղթերը կտրամադրվեն դրանք ստանալուց հետո լրացուցիչ։

	Համաձայն «ՀՀ-ում ագրոպարենային ոլորտի սարքավորումների լիզինգի աջակցության ծրագիրը հաստատելու մասին» ՀՀ կառավարության 19.07.2018 թվականի թիվ 893-լ որոշման հավելվածի 40-րդ կետի 2-րդ ենթակետի՝ լիզինգը տրամադրվում է Հայաստանի Հանրապետության դրամով տարեկան մինչև 12 տոկոս փաստացի տոկոսադրույքով, որից սուբսիդավորվում է մինչև 10 տոկոսային կետը, իսկ Հայաստանի Հանրապետության կառավարության 2014 թվականի դեկտեմբերի 18-ի N 1444-Ն որոշմամբ հաստատված սոցիալական աջակցություն ստացող սահմանամերձ բնակավայրերի տարածքներում գործունեություն իրականացնող տնտեսավարողների համար լիզինգի տոկոսադրույքն ամբողջությամբ սուբսիդավորվում է․ և լիզինգառուի կողմից վճարվող լիզինգի տարեկան տոկոսադրույքը կազմում է 0 տոկոս։ 2022 թվականի հաշվեքննվող ժամանակաշրջանի ընթացքում ծրագրի շրջանակում կնքված պայմանագրերով 35 դեպքով ոչ սահմանամերձ բնակավայրերի տարածքներում գործունեություն իրականացնող տնտեսավարողներ սուբսիդավորվել են նախատեսված 10 տոկոսային կետից ավելի տոկոսով, իսկ «մեկ դեպքով սուբսիդավորվել է 13․10 տոկոսի չափով որոշմամբ սահմանված 12 տոկոսի փոխարեն
	Ընթացքում է
	  Էկոնոմիկայի նախարարի տեղակալը 2022 թվականի սեպտեմբերի 20-ի NN 03/17320-2022 03/17289-2022, 03/17308-2022 և 03/17300-2022 գրություններով դիմել է համապատասխանաբար «ԱԿԲԱ Բանկ» ԲԲԸ-ին, «Արմսվիսբանկ» «Ամերիաբանկ» և «Հայաստանի զարգացման և ներդրումների կորպորացիա» ՈՒՎԿ ՓԲԸ-ներին սույն կետի Աղյուսակ 1-ում նշված կազմակերպություններին, ինչպես նաև «Նորդեն Թերուար» ՍՊԸ-ին տրամադրված լիզինգների սուբսիդավորման տոկոսադրույքների վերաբերյալ ԳՖԿ-ի կողմից ներկայացված հաշվետվությունում նշված  տեղեկատվության և հաշվեքննությամբ արձանագրված անհամապատասխանությունների մասին պարզաբանում տրամադրելու, տրամադրված լիզինգների սուբսիդավորման տոկոսադրույքները Կառավարության համապատասխան որոշումներով սահմանված պայմաններին համապատասխանեցնելու, տրամադրված սուբսիդավորման գումարը վերահաշվարկելու և սուբսիդավորման գումարի տարբերությունները 30 օրվա ընթացքում Էկոնոմիկայի նախարարության «Գյուղական տարածքների տնտեսական զարգացման» ԾԻԳ ՊՀ-ի ԳՖԿ-ին վերադարձնելու հարցերով։
    Կից ներկայացվում է Էկոնոմիկայի նախարարի Հաշվեքքնիչ պալատի նախագահին ուղղված 2022 թվականի դեկտեմբերի 8-ի N 01/19942-2022 գրությունը ներկայացնելուց հետո  «Արմսվիսբանկ» ՓԲԸ-ից ստացված պատասխան-գրությունը։
   Բացի այդ, Հաշվեքննիչ պալատի աշխատակիցների պահանջով աշխատանքային կարգով տրամադրվել են «ԱԿԲԱ Բանկ» ԲԲԸ-ի և «Հայաստանի զարգացման և ներդրումների կորպորացիա» ՈՒՎԿ ՓԲԸ-ի կողմից անհամապատասխանությունների մասին պարզաբանումների վերաբերյալ տրամադրված պատասխան-գրությունների հիմնավոր փաստաթղթերը (կցվում են), իսկ «Ամերիաբանկ» ՓԲԸ-ի մասով հիմնավոր փաստաթղթերը կտրամադրվեն դրանք ստանալուց հետո լրացուցիչ։

	15
	Համաձայն ՀՀ էկոնոմիկայի նախարարության և «Գյուղական տարածքների տնտեսական զարգացման ԾԻԳ» պետական հիմնարկի Գյուղական ֆինանսական կառույցի՝ ԳՖԿ-ի միջև 27.01.2022 թվականին կնքված  Սուբսիդիայի գումարի հատկացման թիվ 44-22 պայմանագրի 2.4.7 կետի․ պայմանագրով նախատեսված ֆինանսական միջոցները պետք է օգտագործել պայմանագրով սահմանված նպատակներով և չափաքանակներով: 
2022 թվականի առաջին կիսամյակի ճշտված պլանով ծրագրի համար նախատեսվել և հատկացվել է 715․691․3 հազ․ դրամ, իսկ փաստացի ծախսը կազմել է 1․154․969․63 հազ․ դրամ․ այնինչ պայմանագրի հավելված 2-ով՝ ֆինանսական պարտավորությունների կատարման ժամանակացույցով․ նախատեսվել է 717․691.30 հազ. դրամ։ 2022 թվականի մարտի 31-ի դրությամբ միջոցառման շրջանակում  սուբսիդավորվող տնտեսվարող սուբյեկտների համար լիզինգի տոկոսադրույքի գծով կրեդիտորական պարտքը ֆինանսական կազմակերպություններին կազմել է 399․696․88 հազ.դրամ, իսկ 30.06.2022 թվականի դրությամբ կրեդիտորական պարտքը ավելացել է և դարձել  641․153․35 հազ. դրամ։ 

	
	2022 թվականի առաջին կիսամյակի ճշտված պլանով ծրագրի համար նախատեսվել և հատկացվել է 715․691․3 հազ․ դրամ, իսկ փաստացի ծախսը կազմել է 1․154․969․63 հազ․ դրամ։ Շեղումը պայմանվորված է Կառավարության 11.02.2021թ․ թիվ 175-Լ որոշմամբ մինչև 2021 թվականի դեկտեմբերի 31-ը 0 տոկոսադրույքով տրամադրվող վարկերի նկատմամբ բարձր պահանջարկով։

	16
	Համաձայն ՀՀ էկոնոմիկայի նախարարության և «Գյուղական տարածքների տնտեսական զարգացման ԾԻԳ» պետական հիմնարկի Գյուղական ֆինանսական կառույցի՝ ԳՖԿ-ի միջև 27.01.2022 թվականին կնքված  Սուբսիդիայի գումարի հատկացման թիվ 44-22 պայմանագրի 1.1 կետի․ պետական մարմինը պարտավորվել է 2022 թվականի պետական բյուջեով հաստատված  ծրագրի «Հայաստանի Հանրապետության ագրոպարենային ոլորտի սարքավորումների  լիզինգի  աջակցության ծրագիր» միջոցառման իրականացման նպատակով կազմակերպությանը հատկացնել մինչև 1․146․623.8 հազ. դրամ գումար․ կազմակերպության կողմից ներկայացրած հայտերի հիման վրա և վճարել՝ համաձայն պայմանագրի թիվ 1 հավելվածով սահմանված հաշվետվության, ընդ որում տվյալ ամսվա վճարման ենթակա սուբսիդավորման տոկոսագումարը չպետք է գերազանցեր պայմանագրի ժամանակացույցով նախատեսված գումարը։ 2022 թվականի առաջին կիսամյակի փաստացի ծախսը  արդեն իսկ կազմել է 1․154․969․63 հազ. դրամ։ 

	
	Վերը նշված որոշման շրջանակներում վարկերի տրամադրման սահմանափակում նախատեսված չէ :

	«Ներքին աուդիտի մասին» ՀՀ օրենքի 5-րդ հոդվածի 3-րդ կետի համաձայն հանրային հատվածի կազմակերպության ղեկավարը պետք է ապահովեր կազմակերպությունում ներքին աուդիտի համակարգի առկայությունը և գործունեությունը, որը ըստ օրենքի 5-րդ հոդվածի 1-ին կետի 3-րդ ենթակետի  պետք է գործեր  նախարարի ենթակայության ներքո։ Սակայն ներքին աուդիտի իրականացման ստորաբաժանում նախարարության կառուցվածքում չի ստեղծվել, իսկ «Ներքին աուդիտի մասին» ՀՀ օրենքի 5-րդ հոդվածի 2-րդ կետի համաձայն Ներքին աուդիտը իրականացնելու համար հրավիրված անձանց գնման ընթացակարգեր չի կազմակերպվել։

	Վերացված է
	Առաջնորդվելով Գնումների մասին» օրենքի 15-րդ հոդվածի 6-րդ մասով ՀՀ էկոնոմիկայի նախարարության կողմից 25.07.2022թ. հայտարարվել է ՀՀ ԷՆ-ԷԱՃԾՁԲ-22/32-1 ծածկագրով պայմանով մրցույթ, որի արդյունքում 31.08.2022թ. կնքվել է պայմանագիր «Քրոու ընդ Ասատրյանս» ՍՊԸ-ի հետ, իսկ 12.10.2022թ. համաձայնագիր:

10․1 Քննարկել սույն եզրակացությամբ արձանագրված անհամապատասխանություններն և խեղաթյուրումները վերացնելու հարցը, այդ թվում ծրագրերի պահանջներին չհամապատասխանող վարկերի սուբսիդավորված գումարները ՀՀ պետական բյուջե հետ վերադարձնելու հարցը։ Արդյունքների վերաբերյալ տեղեկացնել ՀՀ հաշվեքննիչ պալատին։
10․2 Ընթացիկ եզրակացությունում ներկայացված առաջարկությունների հիման վրա մշակել և հաստատել միջոցառումների ծրագիր, որը կպարունակի յուրաքանչյուր միջոցառման համար պատասխանատու ստորաբաժանում(ներ)ը և միջոցառման կատարման ժամանակացույցը։


Կարեն Առուստամյան 
ՀՀ հաշվեքննիչ պալատի անդամ	
---- հունվարի 2023 թվական

ՀՀ հաշվեքննիչ պալատ,
Բաղրամյան փող. 19․ ք. Երևան, 
Հայաստանի Հանրապետություն

